
SAN MATEO

Jesus a'ajutayami chuna yucuna mart:
(Lc 3.23-38)

1Jesucristo, Tupana I'iri, moto'ori ina'uqué pe-
naje i'imaca. Davidmi chu, Abrahami chu, quele
laquénami naquiyana ri'imaca. Mari quele neca
I'imafio ra'ajutayami chuna i'imaca:

2 Abrahami chu i'imari. Isaacmi chu jara'apa
ri'imaca. Ricd i'imari Jacobmi chu jara'apa.
Jacobmi chu iimari Judami chu jara'apa, ri-
jmerénami chuna hua'até. 3 Judami chu i'imari
Faresmi chu, Zarami chu, quele jara'apd ri'imaca.

Nalomi cholo ii 11mar1 Tamar. Faresmi chu
i'imari Esromi chu ]ara apa Esromi chu i'imari

Arami chu jara'apd i'imacd. 4 Arami chu i'imari
Aminadabmi chu jara'apd i'imacd. Aminadabmi
chu i'imari Naasonmi chu jara'apa i'imaca. Naa-
sonmi chu i'imari Salmonmi chu jara'apd i'imaca.
5> Salmonmi chu i'imari Boozmi chu jara'apa
i'imacd. Boozmi chu jal6 i'imayo Rahabmi cholo
i'imaca. Boozmi chu i'imari Obedmi chu jara'apa
i'imacd. Rutmicholoi'imayoraléi'imaca. Obedmi
chui'imariIsaimichujara'apdi'imacd. 6Isaimi chu
i'imari Davidmi chujara’apdi'imaca. Ne'emacana
Davidmi chu i'imaca. Uriasmi chu yajalomi cholo
hua'até rihud'aco i'imaca. Rujhua'até ri'iri i'imari,
Salomonmi chu i'imaca.

7Salomonmi chu i'imari Roboami chu jara'apa
i'imaca. Roboami chui'imari Abiasmi chu jara'apa
i'imacd. Abiasmi chu i'imari Asami chu jara'apa



SAN MATEO 1:8 ii SAN MATEO 1:16

i'imacd. 8 Asamichui'imariJosafatmichujara'apa
i'imacad. Josafatmi chui'imari Jorami chu jara'apa
i'imacd. Jorami chu i'imari Uziasmi chu jara'apa
i'imaca. 9 Uziasmi chu i'imari Jotami chu jara'apa
i'imacd. Jotami chu i'imari Acazmi chu jara'apa
i'imacd. Acazmi chu i'imari Ezequiasmi chu
jara'apai'imaca. 19 Ezequiasmi chu i'imari Manas-
esmi chu jara'apa i'imaca. Manasesmi chu i'imari
Amonmi chu jara'apa i'imacd. Amonmi chu
i'imari Josiasmi chu jara'apa i'imacd. 11 Jeconiasmi
chu, rijmerénami chuna quele, jara'apa i'imari
Josiasmi chu. Rihuacajé najfia'a Israelmi chu
laquénami nate'eré naquiya Babilonia te'eré ejo.
Ajopana chd'atafio ne'emacd. Au nahud'a neca
rejo, nasapacaloje najlo penaje. Re Josiasmi chu
yani moto'ofio i'imaca.

12 Napa'acd nate'eré ejo ejomi mariruna
moto'ofio: Jeconiasmi chu i'imari Salatielmi
chu jara'apa iimaca. Salatielmi chu i'imari
Zarobabelmi chujara'apai'imacd. 13Zorobabelmi
chu i'imari Abiudmi chu jara'apa i'imaca.
Abiudmi chu 1i'imari Eliaquimi chu jara'apa
i'imaca. Eliaquimi chu i'imari Azormi chu
jara'apd i'imacd. 14 Azormi chu i'imari Sadocmi
chu jara'apdi'imacd. Sadocmi chu i'imari Aquimi
chu jara'apa i'imaca. Aquimi chu i'imari Eliudmi
chu jara'apa i'imaca. 15 Eliudmi chu i'imari
Eleazarmi chu jara'apd i'imaca. Eleazarmi chu
I'imari Matanmi chu jara'apa i'imaca. Matanmi
chu 1i'imari Jacobmi chu jara'apa i'imaca.
16Jacobmi chui'imariJosemichujara'apdi'imaca.
Rica hua'acaro Maria hua'até i'imaca. Jesus jalo

ru'umaca. Ina'uqué i'imatajeri penaje Jesus.

17 Abrahami chu laquénami yurifio rapumi chojé
a'ajnad Davidmi chu i'imaca ejena. Pa'u quele
iphata ji'imaji nacojé quele na'ajutayami chuna
huani iimacad. Davidmi chu apumi chojena
I'imafio caja pa'u quele iphata ji'imaji nacojé
quele, nahud'a ne'emaca Babilonia te'eré nacojé
ejend. Ejomine'ema pifio pa'u quele iphata ji'imaji
nacojé quele Jesucristo moto'oca ejena.

Jesucristo moto'ocd i'imacd yucuna mart:

(Lc2.1-7)

18 Mari Jesucristo moto'ocd yucuna. Maria
I'imayo ralod. Uncd chiyd ruhud'aco José
hua'até ru'uma canupd. Caja napura'd rinacu
i'imacd, nahud'acacoloje pajhua'atéchaca penaje.
I'imaqué e'iyonaja nahua'acaco piyaja ru'uma
canupd. Tupana Pechu a'ari Ri'iri rohud chojé
i'imacd. Au caja ru'uma canupa. 19 Paldjne'eque
ruyajnd penaje José i'imaca. Caja canupa
ru'umacale, uncd rihudatala ajopana ina'uqué
la'acd ruca chapu rijimaje.  Unca rihuatala
ajopana ina'uquejlo riyucuna i'imacana. Me'echu
rihudtaca ruyuricana, canupda ru'umacale. Uncéa
rihudtala runacu apdfia'atacana. 20 Mari que
ripechu nacu ri'imacd; ehud ritapuna'aca. Ritapu
pajluhuaja Tupana hua'atéjeri, je'echu chiyaje,
ya'ataro rijlo. Rima rijlo:

—]José, Davidmi chulaquemi, pipechui'imaniya
ujhui Maria liyd, rujhua'até hud'acacano nacu.
Ru'uri i'imajeri, Tupana Pechu a'acale rohud
chojérica. 21 Naquele ruhud'ajica ee ru'uri, pa'ajé rii
Jests. Ri'imataje rile'ejena ina'uqué capichdacajo

liyd. Naquele uncd Tupana huajélaje ra'apiya
jema'ajefio pu'uhuaré nala'acare chona. Naquele
pa'ajé rii Jesus —que Tupana hua'atéjeri quemaca
Josejlo ritapu.

22 Caja ripha rena chojé Tupana quemacare
nacu jupimi ripurdca'alo ja'apatajerimi chujlo. Mari
que rimaca rijlé i'imaca:

23 Pajluhudjaru inaya i'imajeyo canupa.

Ru'urii'imajeri.

Nemaje rinacu: “Huajhua'até Tupana” que, que
Tupana quemaca rijlo i'imaca.

24 Rihuacajeja riphd rend chojé. E caja José
apori. Rila'a je'echu chiyaje quemaca rijlé que.
Rihud'aco Maria hua'até. 25 Canupa ru'umaca que-
tana unca rara'alo runacu. E caja ruhud'a ru'url.
Pamineco moto'ocd rojlo ri'imacd. José a'ari rii
Jesus. Rimoto'ocd ejomi ruca, José, quele i'imafio
pajhua’atéchaca.

2

Thuijrina nact jehuifia'ajeflo iphaca Jerusalén ejo
yucuna mart:
1Jesus moto'ori pajimila Belén e i'imaca. Judea
te'eré nacu rica pajimila. Jesus moto'oqué hua-
cajé, Herodes i'imari judiona i'imacana. E caja
ajopana ina'uqué iphafio Jerusalén ejo. Camu
jefio'oca ejo pumitda nephd i'imaca. Thuijrina
nacu jehuifia'ajefio ne'emacd. Naquele nahue'epi
cajrua nacaje nacojé, ihuijrina nacu jehuifia'ajefio
ne'emacale. E caja nephd nanacu. 2 Nemad najlo:
—¢Mere chi rica, i'imacana penaje, moto'oca
maare? Huama ihuijri pato'océ meyaleje. Camu

jacho'oco ejo pumitd huama ripato'oco. Huajé
huamaca ri'imacd. Au huahue'epi rimoto'oca
i'imacad. A'acuhuand hue'ejnd majo, huamacaloje
rica, moto'ori i'imacana penaje. Pu'uji huapechu
i'imacdloje rinacu penaje hue'ejnd majo —que
nemaca najlé i'imaca.

3 Ejomi ne'emd ne'emacana Herddesjlo riyu-
cuna. Mari caje au ricahuila'o rinacojé. Naqué
caja piyuque Jerusalén e i'imacafio cahuila'aco ri-
nacojé riyucuna jema'acana au. 4E ne'emacana
jahuacatari sacerdotena huacdra'ajefio piyuque.
Najhua'até cajarahuacata Tupana purdca'alonacu
jehuifia'atajefio. E rimd najlo:

—¢Mecaje pajimila nacu Tupana I'iri moto'ori?
¢Ricd Tupana huacdra'ajicare ina'uqué i'imatdjeri
penaje huema nacu?

> E nema rijlo:

—Belén e, Judea te'eré nacu rimoto'6. Mari
que Tupana purdaca'alo ja'apatajerimi chu lana'aca
riyucuna jupimi i'imaca:
6Jud4 te'eré nacu Belén.

Apu pajimila chaje rica Belén, ne'emacana penaje
i'imajicale reyaje.

Rica amajeri nule'ejena ina'uque pala.

Israelmi chu laquénami ramaje pala,

que rilana'acd riyucuna i'imacd —que nemaca

Herddesjlo i'imaca. 7 E rimicho'ojneja Herodes

hud'aca ihuijrina nacu jehuifia'ajefio mana. E rima

najlo:

—¢Merohuacajé que amaca ihuijri pato'oco?

Ne'ema rijlé riyucuna. 8 Ejomi rihuacdra'a necé
Belén ejo. Rima najlo:

—TI'ijna rejo, ihue'epichi méreca ricad. Iphatajica
ee rica rejo, eco i'ima nojlo riyucuna, nomichachi
rica, nupechu i'imacaloje pu'uji rinacu penaje —
que rimaca najlo majopeja i'imaca.

9 Mari cajé au ne'ejna reya. E caja nama ihui-
jri pato'oco pifio, namacare camu jacho'oco ejo
pumita i'imaca. Thuijrii'ijnari aji que natucuma
nacho que. Ritajnd to'ojmd i'imacare chu paji
chaje Ihuijrina nacu jehuifia' ajeflo amafio rica-
maré patacd ri'imacare chu paji nacu. 19 Ad caja
pu'uji huani napechu i'imacd. E caja nepha re]o
11 Mujluca'afio nafiacaré chojé. Amafio ri'imaca re
rald Maria hua'até. Au natdra'o ne'erupachi au.
Najlama'o to'ojmanacojé, pu'ujinapechui'imacale
rinacu. E najme’eta napaure chaya. Na'a rijlo oro,
a'ahuana ica, pu'umé jamari caje, apu a'ahuana
ica hua'até. Mirra rii i'imaca. Rica na'a rijlo.
Rejomi napa'é. 12 E natapuna'a. Natapu Tupana
quemari najlo:

—iPa! Ipa'aniyo Herodes i'imaca ejo.

Mari caje au apuifie'epu chuhua napa'o nate'eré
ejo. 13 E caja ihuijrina nacu jehuifia'ajefio pa'afié
i'imacd. Eya José tapuna'ari. Ritapu Tupana
hua'ateje, je'echu chiyaje, ya'ataro rijlo i'imaca.
Rima rijlo:

—Pacho'o. Pifidata cari to'ojma, ralo, quele aji
que a'ajna fo'ojo Egipto te'eré ejo. Re pi'imajé,
Herodes culdjicale cari to'ojma, rinocaloje rica pe-
naje. Quetana pi'imajica re. Pu'uhuacad numadjica
pifio pijlo: “Chuhua pipa'0” que, e pipa'ataje rica
pifio majo —que rimaca rijlo.

14 Rau José jacho'oro. Rifidata lapi to'ojma,
rald, quele aji que Egipto te'eré ejo. 15 Rejo
ne'emacd, ma'apona Herodes taca'ari i'imaca.
Quéchami napa'aco pifio napumi chuhua nate'eré
ejo. Tupana quemaca rinacu jipimi que, iphari
rena chojé rau. Mari que rimaca ripuraca‘alo
ja'apatajerimi chujlo i'imaca: “Egipto eyaje
nuhud'aje nu'urii'imajica.”

Herodes huacdra'aca yuhuand notacana yucuna
mart:

16 Uncd ihuijrina nacu jehuifia'ajefio i'ijnalafio
pifio ne'emacana Herodes chaje, riyucuna i'imajeée
rijlo rihuacara'aca neca que. Au rima nanacu:

—Namadcaja nala'aca nuca.

Rau iqui'ija huani riyucha'aco najhua'até.
Rihuata ilé queraco'ope capichatacana,
nemacare nacu: “I'imacana penaje moto'oca
rica.” Au rihuacara'a surarana Belén ejo,
nacapichatacaloje plyuque]a yuhuana rehuajena
penaje. Ya'ajna pajimila yamajo i'imacafio
hua'atéo rihuacara'a capichdtacana. Thuijrina
nacu jehuifia'ajefio quemafio rijl0 mérohuacajeca
nama ilé ihuijri pato'oco i'imaca. Ricd nacojé
rihue'epi mecajenaca yuhuanda capichdatacana.
Naquele rihuacdra'a iyama jarechi quéchajena
capichdtacana a'ajnd querdco'opena hua'ato.
17 Tupana purdca'alo ja'apatajerimi chu quemaca
chojé ripha rau. Mari que Jeremiasmi chulana'aca
riyucuna papera chojé i'imaca:

18 Cajrunamadjica chapu caje yajhué nate'eré ehua.
Cajru neydjica nayaniminami chuna.

Raquelmi cholo laquénami iyajefio cajru nayan-
iminami chuna.

Uncad mefio'oj0 ajopana pala'atdlaje napechu
chapu nala'acare liyd, nacapichatajicale
nayani, que rimacd i'imaca.

19 E caja Herodes taca'ari i'imacd. Rejo'ocaja
Egipto te'eré nacu José i'imari riyajalo, to'ojma,
quele hua'até. E lapi ritapuina'a. Ritapd rama
Tupana hua'ateje, je'echu chiyaje, iphaca rinacu.
Rica quemari rijlo:

20—Chuhua pécho'o. Pihud'ato'ojma, rald, quele
pite'eré ejo, Israelmi chu te'eré ejo. Caja nataca'a,
hudtafio to'ojmé ndcana. Naquele pihud'a to'ojma
pite'eré ejo —que rimaca rijlo.

21—Je —que.

Rau racho'o reya. Rihud'a rijhua'ato to'ojma,
rald, quele. Napa'é aji que nate'eré ejo, Israelmi
chu te'eré ejo. 22 Rihuata rifiacajela ejo pa'acano,
Judea te'eré ejo. E'iyonaja nema rijlo:

—Arquelao ne'emacana me'etenire.

Herddesmi chu i'irimi ri'imaca. Au ]osé
quero’ord rejo pa‘acano piya. E ca]a ritaptna'a
pifio. R1tapu Tupana quemari rijlo ri'jjnaca piya
rejo. Au ri'ijnd Galilea te'eré ejo. 23 E caja ripha
rejo. Pajimila Nazaret ejé ritajnd. Re riyuro
to'ojmd, riyajalo hua'até. Re Jesus tahud'aro
i'imacd. Re caja rifiapa. Tupana purdca'alo
ja'apatajefiomi chuna quemacd que ri'ijnaca
najlo i'imacd. Nema Jesus nacu, Nazaret eyaje
ri'imajica.

3

Juan Bautizar la'ajeri iphaca Tupana yucuna
'imajé najlo yucuna mart:

(Mr1.1-8; Lc 3.1-9, 15-17; Jn 1.19-28)

1 Rihuacajé Juan iphari pu'uteni mefiaru chojé
Tupana yucuna i'imajé ina'uquejlo. Judea te'eré
ehudjenajlo ri'imd riyucuna. 2 Mari que rimdjica
najlo:

—Ipajno’otd ipéchuhua Tupana ejo, pu'uhuaré
ila'acare liyd. Yehuicha riphaca rena chojé, Tu-
pana i'imacaloje ina'uqué huacdra'ajeri penaje —
que rimajica najlo.

3Riyucuna, Tupana purdca'alo ja'apatajerimi chu
lana'ari papera chojé i'imaca. Jupimi que Isaiasmi
chui'imacd riyucuna mari que:

Nema'ajé pajluhuaja  ina'uqué jahuiyo'oca
pu'uteni mefiaru chu.

Mari que rimajica ina'uquejlo:  “Chuhuaca
ilama'ataca ipéchuhua pala
Huahuacara'ajerijlo.

Ipajno'ota caja ipéchuhua Tupana ejo pu'uhuaré
ila'acare liyd”, que rimacda rinacu i'imaca
jupimi que.

4 Camello chijnemi naquiyd la'acanami i'imari
Juan a'arumacad i'imacd. Camejeri imami naquiya
la'acanami i'imari rihuachaphila. Caja'ayuna
caje, munumunu jald, caje i'imari ra'ajné.
> Pu'uteni mefiaru chu ri'imaqué Tupana yucuna
i'imacana nacu ina'uquejlo. Cajru Jerusalén
eydjena i'jjnajica ripuraca'alo jema‘ajé Pajimila
i ]erusalén Plyuque ina'uque, Judea te'eré
e'lyohud 1i'imajicafio, i'ijnajica caja ripuraca'alo

jema’'ajé. Jordan cha fiacajélaruna i'ijjnaquefio caja
ripurdca'alo jema'ajé. Juni ii Jordan. 6 Ne'emajica
ee pu'uhuaré nala'ajicare yucuna Tupanajlo,
rila'aqué bautizar necd juni Jordan acojé.

7Fariseo naquiyana, saduceo naquiyana, quele
iphafio caja Juan nacu, rila'acdloje bautizar
neca penaje. Unca napajno'otala napéchuhua
pu'uhuaré nala'acare liya. Juan amaca au
nephaca rinacu rima najlo:

—Pajlacachina ta icd. Iqui'i huani Tupana
huajdjica pu'uhuaré la'acafio. ¢Na quemari ijlo,
“I'imajo riliyd” que? 81Ila'd pald, ind hue'epicaloje
rau, caja iyurica iliy6 pu'uhuaré ila'acare penaje.
9 Imaniya inacuhud mari que: “Abrahami chu
laquénami huecd. Naquele lamadra'ataquejanami
que huecad Tupdnajlo”. Uncd faqué calé rica
ijl6. Uncda Tupana i'imatdlaje ica capichacajo liya
rad. Tupana hudataquela, rehuifia'atajla mari jipa,
ri'imacaloje Abrahami chu laquénami penaje.
10 In4 1a'a ind peruné iré, ind i'icatacaloje paiji
mecharu ind mend e'iyaya penaje. Rimacara'aco
ejomi ind cara'ata ricd piyuqueja ra'apare
hua'at6. Naqué caja Tupana huajdjica ina'uque
naquiyana. Rihuajaje namanaicho la‘ajefio,
pu'uhuaré la’ a]eno unca paala la'acafio, cajena
r1hua]a]e mari que. 11 Nuca la'ari bautizar
ina'uqué ]um au —que Juan quemaca —. Rau
ajopana ina'uqué hue'epifio caja napajno'otaca
napéchuhua Tupana ejo pu'uhuaré nala'acare liya.
Rica penaje nula'a bautizar neca. Nopumi chojé
apu iphdjeri. Iqui'i huani nuphdcare ja'api rica,
nuchaje huani ri'imacale. Ricd a'ajeri ina'uquejlo



SAN MATEO 3:12 Xi SAN MATEO 3:16

Tupana Pechu. Ricaja caja huajajeri pu'uhuare
la'acafio, namanaicho la'acafio, eja'ahua tajnajico
huacajé 12 Nopumi chojé iphajica la'ajeri trigo
a'arumi ca'ajefio la'aca que caja. Te'eri 1cha]ona
au ndacho'ota rica, carena apho'ocaloje ra'arumi
re'iyayd penaje. Quéchami pamina lama'ataca
riflacarelana chojé richa. Ra'arumi ricupa
quera'atani unca yacalare chojé. Mari que caja
nopumi chojé iphdjica huajdjicaina'uqué e'iyohua.
Pala la'ajefio i'imajefio rijhua'até. Eya pu'uhuaré
la'ajefio, namanaicho la'ajefio, rica'ajé quera'atani
uncd yacalare chojé —que Juan quemaca najlo
i'imaca.

Juan la'aca bautizar Jesus yucuna mart:

(Mr1.9-11; Lc 3.21-22)

13 E caja Jesus fapari i'imacd. Juan i'imaca
pu'uteni mefiaru chu huacajé racho'o Galilea te'eré
eya, ri'ijjnacdloje aji que Juan chaje penaje. Juni
Jordan e ri'imaca. E caja riphd Juan nacu. Jesus
quemari rijlo:

—Pila'a nucd bautizar.

14 Jjnu Juan hudtaca rila'acana bautizar. Rima
rijlo:

—Palanijlaca pila'acajla bautizar nuca. Eta pica
iphichari nunacu, nula'acdloje picd bautizar pe-
naje.

15 E'iyonaja Jesus quemari rijlo:

—Pica la'ajeri bautizar nuca. Palani caja ina
la'acd nacaje piyuqueja Tupana hudtaca que.

—]Je. Naqué ricd —que Juan quemaca rijlo.

16 Rau rila'a rica bautizar. Ejomi Jesus jacho'oro
jundpiya. Hua'até que je'echu je'echataco. Rica

chiyd Jesus amari Tupana Pechu huitdca'aca aji
que majo. Tucu'uchi huitica'aca que rihuituca'aca
rinacojé. 17 Ejéchami Tupana quemacd mari que
je'echu chiya:

—Mari Nu'uri. Iqui'ija nuhudtacare rica. Pu'uji
huani nupechu rinacu —que rimaca rinacu.

4

Jifid Chi'indricana hudtari Jesus e'iyajé ca'dtacana,

rila'acdloje pu'uhuaré penaje. Mari riyucuna:
(Mr1.12-13; Lc4.1-13)

1 Caja Juan la'ari bautizar Jesus i'imacd. Ejomi
Tupana Pechu huacara'ari ricd pu'uteni mefiaru
chojé, Jifia Chi'indricana ca'dtacaloje re'iyajé rejo
penaje. 2Re ri'ima iyama ina'uqué le'ejé que cala
quetana. Mari quetana unca rajfiala ra'ajnehud;
quehui rijl6 me'epeji i'imacd. 3 Ejéchami Jifid
Chi'indricana iphaca Jesus nacd. Rihuata re'iyajé
ca'atacana, rila'acaloje pu'uhuaré rau penaje. E
rima rijlo:

—¢Quehuaca  chi  Tupana  I'iri  pica?
Nuhue'epicaloje flaqué pica penaje, pihuacara'a
mari jipa jehuifia'aco a'ajneji penaje.

4Unca Jesus jema'ald ra'apiya. Rima4 rijlo:

—Mari que Tupana purdca'alo lana'aquéjami
quemaca: “Uncd a'ajneji au ja calé ina i'ima.
Piyuqueja Tupana purdca'alo ja'apiya jema'acana
auindi'ima” —que Jesus quemaca rijlo.

5 E Jifid Chi'indricana hud'ari rica pajimila
Jerusalén ejo. Re rihud'a ricA Tupana facaré
i'thudtaje. 6 E rima rijlo:

—Tupana I'iri pi'imajica ee, pefio'0 madreya
cahuacaje te'eri e'iyajé. Pu'uhuaca Tupana I'iri
pi'imajica ee, unca meque pila‘alajo rau. Mari que
Tupana puraca'alo lana'aquéjami quemaca rinacu:
Tupana huacara'ajeri rijhua'atéjena, je'echu

chiyajena, a'aca nanacojo ina.

Necd patafio ina ja'api, ina la'acé piya quehui
jipa nacojé ja'acano au, que ripurdca'alo
lana'aquéjami quemaca rinacu —que ri-
maca Jesusijlo.

7Rau Jesus quemari rijlo:

—Apa'ama caja Tupana purdca'alo
lana'aquéjami quemari mari que: “Pila'aniya
pimanaicho, pamachi méqueca Pihuacara'ajeri
Tupana a'aca pifiaté rau”.

8 E caja Jifid Chi'indricana hud'ari pifio rica ipuré
i'thudtaje. Yenoje huani ri'imaca. Reya riya'ata
rijlé ajopana te'eré, ajopana te'eré que. Piyuque
mari eja'ahud chu i'imacafio facajela riya'ata rijlo
ipuré i'thuataya. Piyuque nacaje pala nojé re'iya
i'imacare hua'ato riya'atd rijlo i'imacd. ° Ejéchami
Jifid Chi'indricana quemaca Jesusjlo:

—No'0jé pijlé nate'eré piyuqueja, pi'imacaloje
ne'emacana penaje. Piphdjica ee no'opi, pitara'o
pi'irupachi au nujimaje. E no'ojé pijlé rica —que
rimaca rijlo.

10Rau Jesus quemari rijlo:

—Pa'apa nuliyd, Satanas. Mari que caja Tu-
pana purdaca'alo lana'aquéjami quemaca: “Pipha
Tupana ja'apija. Ind Huacdra'ajeri huani rica. Rica
ja'apiyaja calé ina jema'a pala”.

11 Mari que rimacd rijlo au Jifid Chi'indricana
ja'apari riliya. Ejomi Tupana hua'atéjena, je'echu
chiydjena, iphafio nacaje la'ajé Jesusijlo.

Jesus quefio'oca risdpaca'ala la'acana Galilea
te'eré e yucuna mart:

(Mr 1.14-15; Lc4.14-15)

12 Caja naca'd Juan ina'uqué huajaquelana chojé
i'imacd. Jesus jema'ari riyucuna. Rau ripa'o
rifiacajela ejo, Galilea te'eré ejo. 13 Uncd riyurilo
pajimila Nazaret e. Ranuca'o pajimila Capernaum
ejo. Caésa cajruni cha ricd pajimila. Zabulon
te'eré, Neftali te'eré, quele te'eré ahua'a rica. Rejo
ranuca'o. 14 Tupana puraca'alo ja'apatajerimi chu
quemaca que rila'acd rau. Mari que ripuraca'alo
quemacd, Isaiasmi chu lana'acare papera chojé
i'imaca:

15 Zabulon te'eré, Neftali te'eré ahua'aya ifie'epu
to'oro.

Richuhuad ina'uqué i'ijjnafio juni jalomi ejo.

Juni Jordan pa'anajo pita re Galilea te'eré.

Re cajru ina'uqué rehud. Unca judiona calé neca.

16 Uncd hue'epilafio Tupana nacojé neca.

Necajema'ajefio ripurdca'alo, nahue'epicaloje cajru
rinacojé rau penaje.

Capichdjefio pendjena jema'ajefio Ne'ematajeri
yucuna, que ripurdca'alo lana'aquéjami
quemaca.

17E Jesus quefio'ori Tupana yucuna i'imacana
najlo rehud. Mari que rimajica najlo:

—Ipajno'ota ipéchuhua pu'uhuaré ila'acare liya.
Yehuicha riphaca rena chojé, Tupana i'imacaloje
ina'uqué naquiyana huacara'ajeri penaje.

Jesus quemari pau quele jifia Tfia'ajéfiojlo,
ne'ejnacdloje rijhua'até ra'apiyatéjena penaje.
Riyucuna mart:

(Mr1.16-20; Lc 5.1-11)

18 E caja Jesus chira'ard aji que caesa turenahua.
Galilea caesa ii. E ramad ajopana ina'uqué. Rama
Simon Pedro, re'ehué Andrés hua'até. Jifia fia'ajefio
huena chojé ne'emacd. Nahuenare naca'aca ejé
ripha nanacu.

19 —T'ijnd nujhua'até —que rimaca najlé—. Jifia
Na'acana nacu sdpajefio icd. Chuhua no'ojica ijlo
apu sapacaje. Ihud'aje nojld ina'uqué, ne'emacaloje
no'opiya jema'ajefio penaje —que rimaca najlo.

20 —Je —que nemaca rijlé.

Rejeja nayuri nacapiyo nahuenare; i'ijnafio ri-
jhua'até. 21 E caja Jesus ja'apari pifio a'ajna fio'oj6
pani. Amari pifio apu re'ehué hua'até caja. San-
tiago rif. Re'ehué ii Juan. Nara'apa ii Zebedeo.
Netane chu ne'emd nahuenare lama'atacana nacu.
Rama necd. Rimd Santidgojlo, Juanjlo hua'até:

22—T'ijnd nujhua'até.

Rau caja ne'ejna rijhua'até. Na'apafia netane
nara'apa hua'até.

Jesus jehuifia'ataca cajru ina'uqué Tupana nacu
‘yucuna mart:

(Lc6.17-19)

23 Jesus ja'apari piyuque Galilea te'eré
e'lyohua Tupana yucuna i'imacana nacu.
Rehuifia'ataque neca ajopana, ajopana que
nahuacdca'alo facarelana chu. Ri'imaqué
Tupana i'imataca ina'uqué capichdcajo liya
yucuna najlé, ne'emacaloje rijhua'atéjena rau

penaje. Ra'apdtaque natamina liyd nayaripune
que'iyapeje. 24 Mari que ri'imacale rehua, cajru
riyucuna moto'oca rehud. Ya'ajna Siria te'eré
ejend riyucuna jema'acé iimaca. E nahud'a
rlcha]e cajru natdmina. Quehuini ya]hué amajefio
ne'emaca. Que'iyapé nayar1pune i'imaca. Jifiana
pechu cahuila'aque ne'iyajena nacu. Ne'iyajena
nopana taca'ataqueri i'imajica. Ne'iyajena napona
taca'aqueri camacha. Unca mefio'ojo nacahuitala.
Mari cajena nahua'aque Jesus ejo, ritejmo'étacaloje
neca piyuqueja penaje. 25 Cajru ina'uqué i' 1]na]1ca
rijhua‘até. Galilea eydjena nanaquiyana i'imaca.
Decapolis ehud re iyama té'ela quele pajimila.
Reydjena ajopana i'imacd. Jerusalén eydjena,
Judea te'eré eydjena, quele i'ijjnafio caja rijhua'até.
Ajopana i'imafio Jorddn pa'anajo pitd eydjena.
Quele i'ijnaquefio rijhua'até.

)

Yenuri i'thuata nacu ne'emd. Re Jesus
jehuifia'atari neca Tupana nact. Riyucuna mart:
1Jesus amari cajru ina'uqué jahuacaco rinacojé.
AU racho'o yenuri i'ithuataje. Re riyd'o. Ejomi
rijhua'até jehuifia'ajefio i'ijnafio rdpumi chu. Rejé
nahuaco rinacojé.

Pu'uji péchuruna yucuna mart:
(Lc6.20-23)
2E riquefio'é nehuifia'atacana mari que:
3—Re ina'uqué nemd Tupdanajlo: “Pa'a huafiaté,
huala'acaloje pihuataca que penaje. Unca mefio'ojo
huala'ald huecd pihuataca que”. Mari que

quemacafojlo ri'imajé pald, Tupana i'imacale
Nahuacara'ajeri.

4 ’Palani huani inajlo, camu'uji ind pechu
i'imacachu pu'uhuaré inda la'acare nacu. Palani
inajlo, Tupana pala'atajicale inajlo ina pechu.

5> ’Palani huani ina'uquejlo, uncachu nala'ala
neco hue'epifio que. Necd cajai'imajefio rijhua'até
je'echu chu rimaca nanacu que.

6 ’Palani huani inajlo, huechi ind hudatacachu
Tupana huataca que la'acana. Au Tupana a'ajeri
ind faté rila'acana au.

7’Palani huani inajlo, ind hue'epicachu ajopana
ina'uqué mu'uji. Naqué caja Tupana hue'epijicaina
mu'uji.

8 Palani huani inauquejlo, nahue'epicachu Tu-
pana huataca que la'acana natucumd. Neca caja
amajefio Tupana.

9 ’Palani huani ina'uquejlo, napala'atacachu
ajopana ina'uqué pechu, napechu i'imaca piya
chapu panacuhudacaca. Rau Tupana quemajeri
nanacu: “Nuyani necad” que.

10°Palani huani ina'uquejlo, ajopana la'acachu
neca chapu, nala'acale Tupana huacara'aca que.
Nahuacara'ajeri Tupana.

11 "Apala ajopana ca'ajnd quemdjefio inacu:
“Unca ina'uquélaruna neca” que. Apala nala'ajica
icad chapu. Apala majopeja napajlajica inacu.
Palani huani ijlo, mari que nala'acachu chapu
icd, no'opiyd jema'ajefio i'imacale. 12 Ipechu
I'imd pu'uji rauy, palani huani nacaje i'imajicale
ijlé je'echd chu. Naqué caja a'ajutayami chuna



SAN MATEO 5:13 xviii SAN MATEO 5:17

naqulyana la'ajica chapu Tupana purdca'alo
ja'apatajefiomi chuna i'imajica.

13 ’Ic4, no'opiyd jema'ajefio, la'aii6 pald
mari eja'ahua chu, ina'uqué i'imacaloje pala
pajhua‘atéchaca rau penaje.  Yuquira iimaca
a'ajnejijlo que caja icd ajopana ina uque]lo
ila'acachu neca pald. Yuquira, palani rica’'acana
a'ajneji e'iyajé. E'iyonaja rila'acochu uhui'ichi,
unca mefio'ojo ind pa'atala rapumi chuhua rica,
ri'imacdloje ca'ajipareni penaje. Unca na penaje
calé rica uhui'ichini. Ina cupad rica te'eri e'iyajé,
ina'uqué ja'apdacaloje re'iyohud penaje.

14 °’Ic4, no'opiyd jema'ajefio, la'afiid Tupana
huataca que. Rau caja amata ajopana fHaqué
la'acana au. Ina camaré ja'apl nacaje amaro
pald. Pu'uhuacd caja ind amaca pajimila yenuri
i'thuata nacu ya'aco. 15 Ind lucuna'acachu ina
camaro, unca ind ya'atala rica i'ichi 1ajma'ataqueja
ja'apejé. Yenu ind ya'ata ricd, piyuque pachu
i'imacafio amécaloje palé ricamaré chojé penaje.
16 Ica, no'opiya ]ema ajeflo, la'ajefio caja pala.
Rau a]opana 1nauque amajefio pald ila'acare
Tupana ja'apiyd jema'acana au. Pala napura'ajico
Tupana, je'echu churi, nacu rau.

Jesus jehuifia'atari neca Tupana purdca'alo nacu,
rica Moisesmi chu lana'acare i'imacd. Riyucuna
mart:

17 ’Ipechu i'imaniya mari que nunacu:
“Ricad quemajeri huajlo, hue'emaca piya reya
a'ajnd MNo'oj0 Tupana purdca'alo ja'apiya, rica
Moisesmi chu lana'acare i'imaca. Ripurdca'alo
ra'apatajefiomi chuna lana'acare hua'até rimaje

nacu huajld, hue'emaca piya ra'apiyd”, que
ca'ajna ipechu nunacu. Unca ricad penaje
calé nu'ujna majo. Nacaje numacare nacu,
ina'uqué hue'epéjefio meque quemacdnaca rica
nemacare nacu i'imacd. Nacaje nula'acare au
caja nahue'epeje ricd. 18 Jema'd mari: Tupana
puraca'alo, Moisesmi chu lana'acare, re caja
jo'é riyurijica ijl6. Piyuque nacaje rimacare
nacu, i'imacdloje flaqué caja penaje, quetdnaja
ri'imajica ijl6. 191Ina la'acéloje piyuqueja nacaje
rimaca que penaje rica. Ajopana ca'ajna unca
a'alafio nanacojo rmaqulyanaja majopéjari.
Nehuifia'ata caja ajopana, na'acd piya nanacojo
ricd. Ilé cajena i'imajefio majopéjaruna queja
je'echu chu. Rehudjena huacdara'ajeri Tupana.
Ajopana ca'ajnd a'aiid nanacojo ripurdca'alo.
Nehuifia'ata caja ajopana, nala'acaloje rimaca
que penaje. Ilé cajena i'imajefio ajopana chaje
je'echu chu. Rehudjena huacdra'ajeri Tupana.
20 Pald numacd ijl6: Re e'iyd Tupana purdca'alo
nacu jehuifia'atajefio, fariséona quele. Unca huani
i'ijnalaje je'echu chojé, uncachu ichd'atala neca
Tupana hudtaca que la'acana au —que Jesus
jehuifia'ataca neca.

Pachdcaca ytcha'acafio yucuna mart:
(Lc 12.57-59)

21 "Mari que puraca'aloji quemacd Tupana
yuricare = pefiahuilanami  chunajlo  i'imaca:
“InOniya ina'uqué. Nojeri apu, najfia'ajé rica
nahuacara'ajefio ejo, nahuajacaloje rica penaje”.
22 Eya nucd quemari mari que rinacu: Yucha'ajero
apuinaquiyana cha, ilé najfia'ajé ihuacara'ajeri ejo,

nahuajacaloje rica penaje. Pura'ajero pu'uhuaré
inaquiyana nacu, ilé najfa'ajé ihuacara'ajefio,
pefiahuilana, quele ejo, nahuajacaloje ricd penaje.
Quemajeri apu inaquiyana nacu: “Mapéchuru
huani ta ricd” que, ilé amadjeri quera'atani yajhué
unca yacalare.

23 ’Apala pi'ijnd Tupana facaré ejo, pa'acaloje
Tupdnajlo pirajina naquiyana, nenodcarena
pu'uhuaré ina la'acare chaya penaje. Mari
que la'acana nacu ca'ajnd pica Tupana hHacaré
chu. E riphd pipechu nacu: “Re nunaquiyana,
chapu ripechu nunacu”. 24 Mari que ri'imajica ee
pijlo, rejeja piyuri nacaje pihudtacare a'acana
Tupdanajlo.  Pamineco pi'ijjnajé chapu péchuri
pinacu chaje, ilama'atacaloje rica pajhua'atéchaca
penaje. Quéchami pipa'ajico pifio nacaje a'ajé
Tupanajlo.

25’Apu ca'ajnd arucdtari pica, uncd pacha pa'ala
pilehuérica rijlo huemi. Rau ca'ajna rihuata pi-
hud'acana ihuacara'ajeri chaje, rilama'atacaloje pi-
jhua'até rica penaje. Pilama'ata rica rijhua'até
ifie'epd chuhud ja'apacana nacu, rihud'aca piya
pica ihuacdra'ajeri ejo. Rica ca'ajna a'ajeri pica
policiajlo. Eya rica ca'ajeri pica ra'apiya ina'uqué
huajaquelana chojé. 26 Numa pijld, uncd pacho'olajo
richiya a'ajnd pa'atdjica pilehuéricare huemi rijlé
ejena.

27 "Mari que purdca'aloji quemacd, Tupana
yuricare pefiahuildnami chunajlo i'imaca: “Unca
achifiana, inaana quele la'aldjefio namanaicho
pajhua’atéchaca”. 28 Eya nucd quemari: Yacd'aro
inanaru chaje rifiujure au, la'ari rimanaicho.

Rujhua’até la'acana que caja rijlo rica.

29 ’Pila'acachu pu'uhuaré nacaje pamdcare
pacha, piyuri piliy6 rica. Palani pijlé riyuricana
piliyo, pi'ijjnacd piya richona quera'atani
yajhué amaje.  Picahuicha'aquela pijla majo,
pica'acdloje pinaquiyé rica penaje, palani
ri'imacajla pijlé. Pila'aquela mari que, pi'ijnaca
piya quera'atani chojé, palani ri'imacajla pijlo.
Ina napona naquiydnaja calé capichacojla rau.
Chapu huani inajlo ri'imacajla, piyuque ina
napona capichdquelo. 30 Pila'acachu pu'uhuaré
nacaje pila'acare piyate'ela au pacha, piyuri
piliyé rila'acana. Palani p1]lo piliy6 riyuricana,
piijnaca piya richona quera'atani ya]hue amaje.
Pimata'aquela pinaquiyd piydte'ela ca'afia chojori
pila'acare au pu'uhuaré, pica'acaloje huicha
rica a'ajnd fo'oj0 que penaje, palani ri'imacajla
pijlo. Pila'aquela mari que, pi'ijnacad piya
quera'atani chojé, palani ri'imacajla pijl6. Ina
napona naquiyanaja calé capichdcojla rau. Chapu
huani inajlo ri'imacajla, piyuque ina napona
capichaquelo.

31 °Mari que Tupana purdca'alo lana'aquéjami
quemaca ina vyajalo yuricana naca:  “Ina
huatacachu ind yajalo yuricana caja penaje, ina
a'a rojlé papera lana'aquéjami, ruhue'epicaloje
na pachaca ind yurica rucd penaje. Rau ina
yuri rucd” que rimacd. 32 Eyd nuca quemari
mari que:  Yuriri riyajalo, unca la'alayo
rumanaicho apu hua'até, la'ari rimanaicho
rad. Apa'ahuelo hua'até la'acana queja caja rica.
Apu hud'acaro riyajalo penajerumi hua'até, la'ari

caja rimanaicho. Apa'ahuelo hua'até la'acana
queja caja Tupdnajlo ricd. Naqué caja rula'aca
rumanaichoraud. Tupana pechui'imacale runacu:
“Apu yajalojo'd ruca”.

33 "Mari que caja purdca'aloji quemacd, Tu-
pana yuricare pefiahuildnami chunajlo i'imaca: “Pi-
macachu ‘quehuaca’ que Tupana nacu, ajopana
hue'epicaloje rau pimaca que pila'ajica ric4, pila'a
richuhuaja ricad”, que rimacd. 34 Eya nucd que-
mari ijlo mari que: Uncad na penaje calé imaje
apu nacaje nacu, ajopana hue'epicaloje imaca que
ila'ajica rau penaje. Imaniya caja ‘quehuaca’
que je'echu nacu, richiya Tupana huacara'acale
rijhua'atéjena. 35 Imdniya caja ‘quehuaca’ que
eja'ahud nacu, camu'uji huani Tupdnajlo eja'ahua
iimacale. Nacaje nacu ina to'ota ind i'ima, que
caja rijlo eja'ahua. Imamya caja ‘quehuaca’ que
pajimila Jerusalén nacu, I'imacana huani le'ejé
pajimila ri'imacale. 36 Imaniya caja ‘quehuaca’
que ihuila'arunacu, uncale ihue'epila pajluhuélano
ihuila lajnere aplyacacana cameni au, ]arenl au.
37 Mari que imdjica: “Nula'ajé ricd”, que ca'ajna,
“Uncd nula'alaje ricad”, que ca'ajna imajica. Re-
jeja calé imaje rinacu. Ila'da imaca que. ]Jifa
Chi'inaricana liyaje rica richaje nacd quemacana.

38 "Mari que purdca'aloji quemacd, Tupana
yuricare pefiahuilanami chunajlo i'imaca: “Apu
ca'ajna la'ajeri pica chapu. Naqué caja pila'ajica
pifio rica chapu. Apala apu apichatajeri apu
pijli. Naqué caja papichétajica rijld. Apala apu
apichatajeri apui pai naquiyana. Naqué caja
papichdjica caja ral naquiyana”, que rimaca.

39 Eya nucd quemari mari que: Ipura'aniyo ile'ejé
jacumi nacu, nala'acachu ica chapu. Mari que
ila'ajica: Apufia'ajica ee ica pajimaya majo ca'ajna,
ipajno'oté rijlé apojé pitari ijima, rifia' acéloje ica
reya flaque caja penaje. 40 Apu ca'ajnd arucatajeri
pica majopeja. Au rihua'aje pica ihuacara'ajefio
ejo, nalamad'atacaloje pijhua'até rica penaje. E
ca'ajnd najiia'ajé picamichare pinaquiya multa
huemi penaje. Pa'a rijlo rica. Richaje pa'ajé
rijlé ricd. Apu pa'arumacad naquiyana hua'até
pa'ajé rijlé. 41 Ajopana te'eré le'ejena surdrana
naquiyana ca'ajnd huacdra'ari pijfia'aca rijlé
nacaje. Rihuacara'ajica ee pijiia'aca rica iyajmela
eja'ahud jena quetana, rihudtajica ee, pijfia'a
rijlé rica richaje jucaca, pa'u quele eja'ahua
jend quetana ca'ajnd. 42 Apu quemadjica ee pijlo,
pa'acdloje rijlo nacaje rila'ajicare camu'uji nacu
penaje, pa'dja rijlé rica. Apu quemajica ee pijlo,
piya'atacaloje rijl6 nacaje penaje, piyurija rijlo
rica.

Thudtacaloje iqui'i chapu péchuruna inacu penaje
‘yucuna mart:
(Lc6.27-28, 32-36)

43 °Mari que purdca'aloji quemaca, Tupana
yuricare pefiahuildnami chunajlo i'imacd: “Ihuata
iqui'ija pald péchuruna inacu. Eya chapu péchuruna
inacu, flaqué caja amaca neca chapu”, que rimaca.
44 Ey4 nucd quemari mari que: Ihuata iqui'ija
chapu péchuruna inacu. “Uncd ina'uquélaruna
neca”, que ca'ajnd nemadjica inacu. Ipura'é
Tupana hua'até mari que inacu quemajefio nacu.
Ipura’é Tupana hua'até la'afié icd chapu nacu.

45> Mari que la'acana au icd i'imafio Tupana yani.
Jara'apa, je'echu chu i'imacare, la'aca que caja
ila'aca rau. Rica huacara'ari camu camaré pataca
ina'uquejlo pajimato. Pala la'acafiojlo, pu'uhuaré
la'acafiojlo hua'até rihuacdra'a camu pataca.
Rihuacdra'a caja juni ja'acé pald la'acafiojlo,
pu'uhuaré la'acafiojlo hua'até. Pala rila'aca
ina'uqué pajfiacani. 46 Thudtacachu iqui'ija necaja
calé, huatafio caja icd iqui'ija, unca Tupana a'alaje
ijl6 rihuemi, uncale ila'ald pald rad. Lifieru
Na'ajeflo ne'emacdnajlo, unca ina'uqueé hudtalarena
neca. Neca caja huatafio iqui'ija pald péchuruna
nanacu. 47 Ajalacachu ejénaja calé, unca ila'ald pala
rau. Unca hue'epilafio Tupana nacojé ajalacafio
flaqué caja pecohudcaca. 48 Jara'ap4, je'echu chu
I'imacare, unca pu'uhuaré la'ajeri calé rica. I'ima
rica que caja.

6

Jesus jehuifia'ataca necd pald la'acana nacu yu-
cuna mart:

1 Ne'iyajena la'aiid pald ajopana inauqué
jimaje, ajopana quemacaloje nanacu: “jMeque
pald huani nala'aca!” que penaje. Ihuatajica ee
pala la'acana, ila'aniya ilé que. Naqué ila'ajica
ee rica, uncd Tupana a'alaje ijlo pala ila'acare
huemi. 2 Naquele a'ajica ee camu'uji la'acéfiojlo
nacaje, i'imaniya riyucuna cajrda ina'uquejlo.
Re pajlacachina, nala'd neco pald la'ajefio que
ina'uqué ijla chu. E'iyonaja uncd faqué calé
necd. Necd a'afid0 camu'uji la'acafojlo nacaje
nahuacdaca'alo facarelana chu ajopana jimaje.

Le'ejepelaji facarelana copi, cajru ina'uqueé e'iya,
na'a camu'uji la'acafojlo nacaje. Mari queja
nala'acd, ina'uqué pura'acdloje pald nanacu
penaje. Numa ijlo, pald nemacare nanacu,
ricaja calé i'imari najlo nala'acare huemi. Unca
Tupana a'alaje najlé rihuemi, uncale nala'ala
pala. 3 A'ajica ee camu'uji la'acafiojlo nacaje,
i'imaniya riyucuna apujlo, ijhudque'ehuejlo,
quélejlo. 4 Me'echu a'acd najlo rica ajopana
jema'aca piya riyucuna. Tupana amari nacaje
ina la'acare me'echu caje. Ricd a'ajeri inajlo pala
ind la'acare huemi.

Jesus jehuifia'ataca necd Tupana hua'até
pura'acano nacuyucuna mart:
(Lc11.2-4)

5 ’Ipura’acochu Tupana hua'até, i'imaniya
ileruna pajlacachina que. Cajru ina'uqué e'iya
napura'o Tupana hua'até nahuacdaca'alo fiacarelana
chu. Le'ejepelaji facarelana copi napura'é caja
Tupana hua'até, cajru ina'uqué amadcaloje neca
penaje. Nemacaloje nanacu: “Meque pald huani
napechu Tupana nacu”, que pena]e Numa ijlo,
ricaja calé nemacare nanacu i'imari nala'acare
huemi. Unca Tupana a'alaje najlé rihuemi, fiaqué
la'acana huemi. 6 Naquele ind hudtajica ee Tupana
hua'até pura'acano, ind mujliuca'a ucapu chojé,
ind icoja ind i'imacdloje re penaje. Richu ina
pura'é ina jara'apa, Tupana hua'até. Unca ina
amalare ricd Tupana, ind pura'é hua'até. Rica
amari nacaje ind la'acare mefiaru chu. Rica calé
a'ajeriinajlo pald ind la'acare huemi.

7°Ina pura'acochu Tupana hua'até, unca ina

quemalad rijlé pajluhuaja nacuja richuhuaja.
Apu nacu, que'iyapé ind pura'acé rijhua'até.
Necd, unca hue'epilafio Tupana nacojé, pura'aid
pajluhuaja nacuja Tupana hua'até. Napechu
i'ima: “Cajru pura'acajo au Tupana jema'ari ina
ja'apiyé” 8 Ipura'aniyo ilé que huani Tupana
hua'até. Tupana hue'epiri naca ind la'acare nacu
camu'uji, uncd chiyé ind quema rijlé rinacu.
9Mari que ipura'ajico Tupana hua'até:

Huara'ap4, je'echu chu i'imacare.

Palajne'eque huani pica.

10 Piyuqueja ina'uqué huacara'ajeri penaje pica.

Huahuata caja pi'imaca Huahuacara'ajeri.

Huahuata cajaina'uquéla'aca maare eja'ahua chu
nacaje pihuataca que, je'echu chu nala'aca
que caja.

11 Pa'a huajlé a'ajneji chuhuajd, huajfidcaloje pe-
naje.

12 Pam6 huachaje pu'uhuaré huala'acare liya,
huamaco ajopana chaje chapu nala'acare
hueca liya que caja.

13 Piyuriniya nacaje a'acd huame'é rijluhua,
huala'acd piya pu'uhuaré rau.

Pi'imata caja huecd pu'uhuaré la'ajefio
huacara'ajeri liya.

Huahuacara'ajeri huani pica.

Pica hue'epiri piyuqueja nacaje la'acana nacojé.

Matajnaco piimajica. Caja queja pi'imajica
palanija.

Mari que ipura‘ajico Tupana hua'até —que Jesus

quemaca najlo.

14°Amadcochu ajopana chaje, chapu nala'acare
icd liy4, Jara'apa, je'echu chu i'imacare, amajero
caja ichaje pu'uhuaré ila'acare liya. 15 Uncachu
amalo nachaje, chapu nala'acare ica liya, unca
caja Jara'apa amalajo ichaje pu'uhuaré ila'acare
liya.

Jests jehuifia'ataca necd na'ajné liya i'itacano
nacu yucuna mart:

16 “T'itajico ee a'ajné liya, ipechu i'imacaloje
Tupana nacuja rau penaje, ila'aniya pajlacachina
la'acd que caja. Necad la'ané najimahua
pu'uhuaré, ajopana ina'uqué hue'epicaloje rau
ne'etaco na'ajné liya penaje. Nemacaloje nanacu:
“Meque cajru huani napechu Tupana nacu”, que
penaje. Numa ijlo, ricaja calé, pald nemacare
nanacu i'imari nala'acare huemi. Unca Tupana
a'alaje najlo rihuemi, uncale nala'ald pala.
17 T'itajico ee a'ajné liyd, ipa ijima chiyd. A'até
pald ihuila e'iyayd. 18 Mari que ila'ajica, ajopana
hue'epica piya i'itaco a'ajné liyd. Jara'apa, unca
ina amalare, ricaja calé hue'epéjeri ricd. Rica
a'ajeriijlo palaila'acare huemi.

Nacajejahuacdtacanaje'echu chojé yucuna mart:
(Lc12.33-34)

19 °Tahuacdtaniya ijluhua cajru nacaje mari
eja'ahua chu. Maare pi'iréjena apichatafio ina
nane. Ricoja ind nane apichaco. Ata'acachina
mujlica'afio ind fiacaré chojé rata'ajé. 20 Naquele
ila'a nacaje Tupana hudtaca que, nacaje i'imacaloje
ijl6 je'echu chu penaje. Re uncad pi'iréjena
apichatalafio nacaje. Uncda caja nacaje apichalo
ricd. Unca caja ata'acachina mujluca'alafio richojé

nacaje ata'ajé. 211Ind i'ijnatd ind péchuhua nacaje
iqui'i ind huatacare nacd. Ina hudtacachu iqui'ija
nacaje je'echu chu i'imacare, ina i'ijnata caja ina
péchuhua rinacu. Eya ind hudtacachu iqui'ija nacaje
mari eja'ahua chu i'imacare, ind i'ijnata caja ina
péchuhua rinacu.

Ind pechu yucuna mart:
(Lc 11.34-36)

22°Ina pechu loco'opénija ind la'acd nacaje. Pala
ind pechu i'imacachu, ind hue'epi caja piyuque
nacajela'acana pald. 23Uncachuind pechui'imala
pala, unca caja ind hue'epila naca la'acana pala.
Chapu huani nacaje i'imaca inajlo rau.

24 >Tupana i'imacachu ind huajhué, unca ina
huajhué calé lifieru.  Lifieru i'imacachu ina
huajhué, uncad ind huajhué calé Tupana. Ina
hue'epicachu lifieru jahuacatacana inajluhua ina
tucumo, unca ind hue'epila Tupana huataca que
la'acana ina tucumo. Unca mefio'oj6 ina pechu
i'imala iyama chuhua.

Tupana a'aca rinacojo riyani yucuna mart:
(Lc12.22-31)

25 *Naquele numa ijlé: Ipechu i'imaniya mari
que ajfiacaje nacu: “Unca na i'imalaje ca'ajna hua-
jlo, huajfidcaloje penaje. Huataca'ajica me'epeji
nacu ca'ajnd”. Ipechu i'imaniya fiaqué caja
i'iracaje nacu, a'arumacaji nacu. Tupana pala-
mane ina cajmuchad inajlo, ind napona hua'até.
A'ajneji, a'arumacaji, quele chaje ind cajmucha,
ind napona hua'até. 26 Thue'epi cupira'aphana
nacojé. Yenuhua ajracafio necad. Unca nejatala

nacaje icha iji, najiia'acloje richa najluhua pe-
naje. Unca caja a'ajneji facarelana i'imald na-
jlo, nalamad'atacaloje najluhua a'ajneji richojé pe-
naje. Jara'apd, je'echu chu i'imacare, ricaja calé
a'ari najlé ajiacaje. Cupira'aphana chaje Tupana
hudtaca icd. 27 Ind huo ca'acochu nacaje nacy,
unca ra'ald ind faté, ind i'imacaloje richaje jupica
mari eja'ahua chu penaje.

28 ’;Naje ihudé ca'ar6 a'arumacaji a'ajicare
inacuhud nacu? Thue'epi caja a'ahuana ihui
nacojé.  Uncd risdpala. Uncd caja rifia'ala
rijluhua a'arumacaji, ra'acaloje rinacuhua penaje.
29 E'iyonaja richd'ata a'arumacaji jimareni. Cajru
huani le'ejepelari, ne'emacanami chu, Salomonmi
chu i'imacda. E'iyonaja uncd richd'atala a'ahuana
ihui pald nojé ra'arumaca au. 30 Mequetanajloje
penaje calé a'ahuana ihui. Chuhuaja que ina
amaca ricd. Muni que rimeriya'aco. E'iyonaja pala
amdcanami ricda Tupana palamane. A'ahuana
ihui chaje ra'ajica rinacojo ica, a'arumacaji
i'imacaloje ijl6 penaje. jMeque huejapaja huani
ipechu Tupana chojé caphi! 31 Tupana a'ari
rinacojo icd. Au calé ihud ca'aniyo nacaje nacu.
Imaniya: “¢Na huajfiaje? ¢Na hue'eraje? ¢Mérohua
huephdtaje huajluhua a'arumacaji?” 32 Necj,
unca hue'epilafio Tupana nacojé, ricaja calé
nahue'epi natucumo. Eyad Tupana hue'epiri
icd, ra'acaloje ijlo nacaje ila'acare nacu camu'uji
penaje. 33 Thue'epi itucumé pamineco Tupana
huacara'aca que la'acana, rihuataca que la'acana
caje. Rau ra'ajé ijlé a'ajneji, a'arumacaji, caje
macd. 34 Thud ca'aniyo nacaje nacu aquijfiojo

I'imajicare. Rihuacajé nacaje i'imajeri pifio ina
huo ca'ajona penaje. Hue'echu ca'ala queja re
nacaje inajlo, unca paala i'imacare, ina a'acdloje
ina nacojo rica penaje.

7

Re ina'uqué, uncd nayurila pu'uhuaré la'acana
naliyo. E'lyonaja nemd ajopana nanaqulyanaﬂo-
“Pu'uhuaré la'ajefio ica” que. Riyucuna mart:

(Lc 6.37-38,41-42)

1 ’Imaniya ajopana inauqué nacu na au ca
nala'aca pu‘uhuaré majopeja. Imaniya mari
que Tupana quemaca piya flaqué caja inacu.

2 [1é imacd nanacu que caja rimdjica inacu.
Nacaje nala'acare nacu ca'ajna pima: “Unca
paala rica. Pu'uhuaré nala'aca rau”. Pila'ajica
ee Naqué ricd, Tupana quemadjeri caja pinacu
flaqué caja. 3 Apu ca'ajnd la'ari nacaje unca
quemachi paala. Rau pimad rinacu: “Pu'uhuaré
la'ajeri ricd” que. Eya pica ta, pu'uhuaré huani
la'ajeri ca'ajna picd. E'iyonaja unca pimala
pinacuhud: “Pu'uhuaré la'ajeri nucd” que.
4Pu'uhuaré huani la'ajeri pi'imacachu, ¢imeque ta
pimacajla apu pinaquiyanajlo: “Piyuri pu'uhuaré
pila'acare piliy6” que? 5 jPajldcachi huani pica
ta! Piyuri pu'uhuaré pila'acare piliyé pamineco.
Rejéchami pihue'epijica méqueca apu inaquiydnajlo
quemacana, riyuricaloje huejapa fiani pu'uhuaré
rila'acare riliyo penaje.

6’Chuhua apu nacd numa pifio: Pipura'aniyo
palani purdaca'aloji nacu neca hua'até, unca huani
huatalafio Tupana. Apala napura'é pu'uhuaré

huani pinacu rijimaje. Ind a'aca cahuemi nojé
murehua je'erunajlo que caja ricd. Majopeja
napiydacata richa te'eri au. Que caja nala'aca ina,
uncd hudtalafio Tupana ja'apiya jema'acana.

Tupana a'aca inajlo nacaje yucuna mart:
(Lc11.9-13; 6.31)

7’Iqueja'a nacaje Tupana liya. Rau ra'ajé ijlé
ricd. Iculd caja Tupana liya nacaje. Rau iphataje
rica. Ima rijlo, rijme'etachi ijl6 nacaje apu. Rau
rijme'etaje ijl6 rapu. 8 Riliya nacaje queja'ajefiojlo
ra'a nacaje. Riliya culdjefio iphdatafio nacaje. Rijlo
quemadjefiojlo rijme'eta rapu.

9°Unca na calé a'ari ri'irijlo jipa, riqueja'acachu
riliyd cujnu. 10 Uncd caja na calé a'ari ri'irijlo
jel, riquejd'acachu riliya jifia. 11 Icd, pu'uhuaré
la'ajefio, hue'epifio iyanijlo nacaje a'acana palani.
A'acd iyanijlo nacaje, chaje Tupana a'aca queja'afio
riliyajlo nacaje palani.

12°Tla'a mari que: Ila'a pala ajopana ina'uqué,
ihudataca nala'aca ica que caja. Tupana purdaca'alo,
Moisesmi chu, ripurdca'alo ja'apatajefiomi chuna,
quele lana'acare i'imaca, huacara'ari ind la'aca
fNaqué caja.

Jesus i'imari najlo iyamd tamdca'aco ifie'eptl yu-
cuna mart que:

13 Ifie'epu naquiya iyama eya ifie'epi hua'aro.
Apu camu'ujuni fiani. Apu chi'itaje. I1é chi'itaje
ifie'epu 1'ijnari capichdcajo ejo. Malaca'aphénaru
richuhud i'ijjnacana. Cajrda ina'uqué hua'afio
richuhud, ne'ejnacdloje richuhua penaje.

14 Ey4 apu camu'ujuni fiani i'ijnari matajnaco
ind i'imacd ejo. Ricd chuhud ihua'é. Camu'ujuni

rapunumacana. Huejapaja ina'uqué iphatafio rica,
ne'ejnacaloje richuhuad penaje. Calaca'apheni
richuhud i'ijnacana.

Nacaje ina'uqué la'acare ati ina hue'epi mecaje-
naca necd. Riyucuna mart:

(Lc 6.43-44)

15 "Re pajlacachina. Nemd nanacuhua:
“Tupana purdca'alo ja'apatajefio huecd” que.
A'aniya inacoj0 napurdca'alo.  Namdcana au
ind pechu iimad nanacu: “Palajne'equena japi
necd” que. E'iyonaja unca huani fiaqué calé
necd. Chapu péchuruna huani ta necd. 16 Richa
au ind hue'epi mecajeca a'ahuand palani,
mecajeca pu'uhuareni. Naqué caja ind hue'epica
mecajenaca neca nacaje nala'acare au. Unca
mefio'oj0 lucu aruca'ala cajmu icha penaje.
Unca caja cucuna aruca'ala pipiri icha penaje.
17 Palani a'ahuand aruca'ari caja palani richa.
Pu'uhuareni a'ahuana aruca'ari caja pu'uhuareni
richa. 18 Uncd mefio'ojé palani a'ahuand aruca'ala
pu'uhuaré a'ahuand icha que caja. Unca mefio'ojo
pu'uhuareni a'ahuand aruca'ala palani a'ahuana
icha que caja. 19Ind i'icaca paiji ind mena e'iyaya,
uncd aruca'alare palani richa, ind ca'acaloje rica
quera'atani chojé penaje. 20 Naqué caja necd
Tupana puréca'alo ja'apdatajefio e'iyohud. Nacaje
nala'acare au ja ind hue'epi mecajenaca neca,
pajlacachina neca ca'ajnd, pald péchuruna ca'ajna
neca.

Unca i'ijnalario je'echu chojé yucuna mart:
(Lc13.25-27)

21 ’Ina'uqué naquiyana quemafio nunacu:
“Huahuacara'ajeri ricd” que. Nanuma chiyaja calé
ne'iyajena quemarno. Eya uncd na'ala nanacojo
nupuraca'alo. Mari que i'imacafio uncai'ijnalajefio
je'echu chojé. Nora'apd hudataca que la'ajefio,
necaja calé i'ijjnajefio rejo. 22 Tupana hud'ajica
inauqué je'echu chojé huacajé, ne'iyajena
quemadjefio nojlé:  “Huahuacdra'ajeri, hueca
ja'apatafio piyucuna ajopdnajlo.  Pipechu au
calé huaca'd jifiana pechu ajopana ina'uqué
e'lyayd. Pipechu au caja huala'd cajra nacaje
uncad mefo'oj0 ina'uqué la'alare”, que nemadjica
nojlo rihuacajé. 23 E'iyonaja calé numaje najlo:
“Uncd nujhua'atéjena calé icd. I'ijnd madreya,
pu'uhuaré la'ajefio i'imacale”.

Iyama paji la'ajefio yucuna mart:
(Mr 1.22; Lc 6.47-49)

24 ’Ina'uqué iphafio nuchaje nupuraca'alo
jema'ajé. Nupurdca'alo a'ajefio nanacojo i'imajefio
pala. Chuhua nu'umajica yucu, ihue'epicaloje
méqueca NO'0piyd jema'ajefio la'aca pala najluhua
rau penaje. Capechuni la'ari rifiacaré i'imaca que
caja no'opiya jema'ajefio la'acad pald nanacuhua
rad. Mari que rila'acd rifiacaré i'immaca: Pamineco
ritdra'ata jipa naquiya rifiacaré pana, ritara'acoloje
camacha penaje. Rica nacu rila'a rifiacaré i'imaca.
25 Cajru juni ja'ac6 huacajé ta'aqueni rifiaaca'ala
iphacarifiacaré ja'apejé. Ta'aqueni huanira'apaca
riflacaré ja'apiya. Cajru huani carena i'imaca.
Unca rifiacaré cojno'old rau, jipa nacu rifiacaré
pana tara'acole. Mari que rila'acale rica pala,
uncé ricapichalo rau. Naqué caja nupuraca'alo

a'ajefio nanacojo la'aca nanacuhua pala, no'opiya
jema'ajefio ne'emacale. 26 Eya ajopana pifio
jema'afiid nupuraca'alo. E'iyonaja uncd na'ala
nanacojorica. Uncd paala ne'emajica, unca pacha
nema'ald no'opiyd. Unca pechu i'imald la'aca
rifiacaré i'imaca que caja nala'aca chapu neco rau.
Mari que rila'aca rifiacaré i'imaca: Que'epé e'iyaja
ritdra‘ata rifiacaré pana. Rindcuja rila‘'a rifiacaré.
27 Cajru juni ja'acé huacajé, ta'aqueni rifiaaca'ald
iphaca rifacaré ja'apejé. Cojlo'ori que'epé rifacaré
pana jillaya. Cajru huani carend i'imaca. Rau
rifiacaré cojno'ori queee jundpeje. Chapu huani
ricapichaco rau. Caja quetana riyucuna.

28 Caja mari que Jesus jehuifia'ataca ne'emaca.
Ripurdca'alo jema'ajefio pechu i'ima: “Meque pala
huani rehuifia'achiyaca huecd. 29 Pald rihue'epica
nacaje rehuifia'atacare nacu huecd.” Tupana
purdca'alo nacu jehuifia'atajefio, rehud i'imacafio
unca hue'epilafio pala rinacojé rijlunami chojeé.

8

Jesustejmo'Otaca pajluhuajaritamiyucunamart:
(Mr 1.40-45; L¢ 5.12-16)
1E caja Jesus huituca'ari yenuri i'thuétaya. Cajra
ina'uqué i'ijnaca rdpumi chu. 2 E caja pajluhuaja
ina'uqué i'ijnari Jesus ahua'ajé. Ritami ri'imaca,
rinapona naquiyana patdca'ataro i'imacd. Caja
riphd Jesus nacu. Reritara'o ri'irtpachi au rijimaje;
rima rijlo:
—Hue'emacana, pihudtajica ee, pa'apata nuliya
nuyaripune.
3Rau Jesus sdpari rinacu riyate'ela ad. Rima rijlo:

—Je. Nuhuata ra'apatacana piliya. Caja ri-
pali'icho pijlé chuhua.

Mari que rimaca rijlo, hua'até que rinapona
pala'aco rijlo. 4 E Jesus quemari rijlo:

—Pi'imaniya nuyucuna ajopdanajlo. Pi'ijna sac-
erdote chaje, ramichachi pica. Quéchami pa'ajé
nacaje Tupdnajlo, pinapona pali'ichacole. Moi-
sesmi chu huacdra'aca i'imacad que pa'ajica rijld
nacaje. Mari caje au ina'uqué hue'epéjeiio caja
pinapona pala'aco pijlé —que rimaca rijlo.

Jesus tejmo'otaca pajluhuaja Romano naquiyana

hua'até sdpajeri yucuna mart:
(Lc7.1-10)

>E cajaJesusi'ijnariajique pajimila Capernaum
ejo. Riquefio'o pajimila e'iyajé iphacana. Ejéchami
pajluhuaja ina'uqué iphaca rahua'ajé. Romano
naquiyana ri'imaca. Surdrana huacdra'ajeri
ri'imacd. Ripha rahua'ajé. 6 Rima rijlo:

—Hue'emacana, ritami huani nujhua'até
sdpajeri.  Quehuini huani rinapona piyuque.
Uncad mefio'ojo ricahuitala; iqui'i huani ramaca
quehuini yajhué. Nufiacaré chu ritami to'oro.

7 —Naqué ricA —que Jesis quemacd —.
Nu'ujichaca pijhua'até, nutejmo’'Ochiyachi pijlé
rica.

8 Rau surarana huacdra'ajeri quemari rijlo:

—Hue'emacana, unca nuhudtala pimujluca'aca
nufiacaré chojé. Nopafa'aco huani no'opihua pijlo,
nuchaje huani pi'imacale. Madreyaja pihuacara'a
ritejmo'otaco. Rau ja ritejmo'otdjico. 9 Re caja
nuhuacdra'ajefio. Surdrana huacdra'ajeri caja
nuca. Numacachu pajluhuaja nanaquiyanajlo:



SAN MATEO 8:10 XXXVi SAN MATEO 8:13

“Pi'jjnd aji fio'0j0” que, ri'ijna re]0 Numacachu
apujlo: “Majo pi'ijna” que, ri' 1]na nuca e]o
Nuhuacdra'acachu nujhua'até sdpajeri la'aca
nacaje, rila'a nacaje numaca rijlo que —que
rimaca Jesus;jlo.

10 Mari que rimaca rijlé au Jesus pechu i'ima:
“iMeque pald huani ripechu Tupana nacu!”

E rima rijhua’até chira'ajéfiojlo:

—Jema'a mari: Caphi ripechu Tupana chojé,
ra'acaloje rifiaté penaje. Uncd nuphatala apu
Israelmi chu laquénami naquiyana e'iyaya, rica
que huani péchuri. 11 Cajri ajopana ina'uqué
I'imajefio a'ajutayami chuna hua'até je'’echu chu.
Ajopana te'eré eydjena ne'emajica. Abrahami
chu, Isaacmi chu, Jacobmi chu, quele hua'até
ne'emajica je'echu chu. 12Eyd ic4, judiona, Tupana
I'thuapari rijluhua a'ajutayami chuna i'imaca,
i'imacaloje Tupana hua’ atejena najhua‘até penaje.
E' 1yona]a calé Tupana ca'ajeri ca]ru 1naqu1yana
ya'ajnaje calajeruni chojé. Re cajri neydjica.
Quehuini a'acuhuand cajru najma'ajica nai hua
camachd —que Jesus quemaca najlo.

13 E caja Jesius quemari pifio surdrana
huacara'ajerijlo:

—Chuhua pipa'o. Caja pipechu i'imd caphi no-
chojé, nutejmo’'otachi pijlo rica. Pipechu nacu rica
queja ri'imajica pijlo —que Jesus quemaca rijlo.

Mari que rimaca rijl6. Hua'até que rijhua‘até
sdpajeri tejmo’otaco.

Jestis tejmo'Otaca Pedro yajneru yucuna mart:
(Mr 1.29-31; Lc 4.38-39)

14 E caja Jesus i'ijnari Pedro fiacaré ejo. Rimu-
jlica'a rifiacaré chojé, amari Pedro yajneru to'oco.
Rutami ru'umaca jelo'ocajo nacu. 15 E risapa
ruydte'ela nacd. Rau jelo'ocajo mata'ari ruliya.
Ejéchamirocho'oco, rutamaca'atacaloje najlé a'ajneji
penaje.

Jesus tejmo'Otaca cajru natdmina yucuna mart:

(Mr 1.32-34; Lc 4.40-41)

16 E caja najuhua'a re. E nahud'a Jesus ejo
cajru ina'uqué. Nanaquiyana i'imafio natadmina.
Ajopana i'imafio re, jifiana pechu i'imacarena
e'iyd ne'emacd. Pajluhua fani ripurdca'alo au
ja calé rica'd jifiana pechu ne'iyayd. Naqué caja
ritejmo'dtaca natdmina. 17 Tupana purdca'alo
ja'apatajerimi chu, Isalasmi chu quemaca
que rila'acd natejmo'dtacana au. Mari que
rilana'acd riyucuna i'imaca: “Ra'apataje hualiya
huayaripune.”

Meque Jesus quemacd hudtafio rijhua'até
t'ijnacanajlo yucuna mart:
(Lc9.57-62)

18 Muni que ri'ijnd pifio aji que a'ajnd fio'ojo.
Amari cajru ina'uqué jahuacaco rinacojé. Rau
rimad ra'apiyatéjenajlo, nacuhud'acaloje rica
caesa pa'anajo pitd penaje. 19 E apu i'ijnari
rahua'ajé rijlé quemaje. Tupana puraca'alo nacu
jehuifia'atajeri ri'imacda. Rima rijlo:

—Huehuifia'atajeri, nuhuata pijhua'até
i'ijnacana pi'ijnajica ehua.

20Jesus quemari rijlo:

—Re camejérinajlo pucunaji, nacamatacoloje
richu penaje. Cuphira'apanajlo re caja nafiacaré

najlo. Eya nojlo, uncd pucunaji i'imalg,
nuhuaténa'acaloje richu penaje.  Ina'uquéjloje
penaje i'imaca nuca —que rimaca rijlo.

21E apura'apiyateje quemari rijlo:

—Huahuacara'ajeri, piyuri nupa'acé nufiacaré
ejo pamineco. Nuhuata nora'apd tami sa'acana
ritaca'ajica ejomi —que rimaca Jesusjlo.

22Jesus quemari rijlo:

—P1i'ijnd nujhua'até. Unca hue'epilafio Tupana
nacojé, neca sa'ajefio caja taca'acafio tami.

—Je —que.

Jestus quemarti carenajlo, ra'apaca piya yucuna
mart:
(Mr 4.35-41; L¢ 8.22-25)

23E cajaJesus huituca'ari jita chojé ra'apiyatéjena
hua'até. 24 Nacuhud'aca quetana Jesus i'imari
camatacajo nacud. Ejéchami mana'l chiyo carena
i'imacd nacha caphi huani. Carend yocola
amo'oro jita chojé cajru juni. 25 Ejéchami napdtaca
Jesus. Nema rijlo:

—iHuehuifia'atajeri, pihue'epi  huamu'uji!
Chuhuaca huejaca.

26 AU Jesus quemari najlo:

¢Naje cajru iquero'ocd? Unca caphi péchuruna
calé ica nochojé.

E racho'o. Raca'd carend, juni hua'até. Rau
carend mata'aro, juni piya hua'até. Mana'i huani
ri'imacd rejomi. 27 Mari caje au ra'apiyatéjena
pechu i'ima: “iMeque piyuque huani rihue'epical!”
Nema pajlocaca:

—¢Na huani chi rica? Ripurdca'alo au carena,
juni hua'até jema'ari ra'apiya.

Jests ca'acd iyama ina'uqué e'tyayd jifiana pechu
yucuna mart:
(Mr 5.1-20; L¢ 8.26-39)

28 E caja nepha pa anajo pita, Gerasa te'ere ejo.
Amafio iyama ina'uqué huaichaca juca ya'ajnajo.
Tamijimina ca'aquelana chiya nepha. Jifiana pechu
i'imafione'iyd. Raune'emad yuring huani. Uncé na
calé ja'apaqueri rehud, chapu nala'ajica ina'uqué.
29 Caja nephd nanacu. Cajru nahuiyo'oca. Nema
Jesusjlo:

—¢Naje picahuila'a huanacu? Jesus, Tupana I'iri
pica. ¢E chi pila'ajica hueca chapu, unca chiyo
riphda rena chojé huajl6? —que nemaca rijlo.

30 A'ajnare que cajru je'eruna piracana
chira'acé na'ajnehud culacana nacud. 31 Rau
mahuo jifiana pechu la'aca rica. Nema Jesusjlo:

—Pica'ajica ee huecd, pihuacara'a hueca
a'ajnaruna je'eruna e'iyaje.

32—Je —que Jesus quemaca na;jlo.

Rau jiflana pechu jacho'ofio ileruna ina'uqué
e'iyayd. Mujluca'afio je'eruna piracana e'iyajé.
Rau je'eruna jecho'ofié aji que a'ajna fio'ojo.
Yenuri ji'thuataya na'é caesa acojé. Rejeja je'eruna
capichafio piyuqueja junapeje. 33 Mari que
nala'aca au nalamara'ajefio pendjenami quero'ofiio
cajru. Au necho'6 pajimila ejo riyucuna i'imajé
najlo. Nepha rejo. E ne'emad najlé Jesus ca'aca
jifiana pechu yucuna. 34 E caja piyuque pajimila e
i'imacafio i'ijjnafio rejo ramaje. Nepha rinacu. E
nema Jesusjlo:

—Chuhua pdacho'o huate'eré eya.

—]Je.

9

Camacha apu napona taca'aca i'imacd. Jestus
tejmo'Otaca ricd yucuna mart:
(Mr2.1-12; L¢ 5.17-26)

1 E caja Jesus huittca'ari jita chojé. Nacuhud'a
pa'anajo pita rifiacajela ejo. Nephdrejo. 2Enahud'a
Jesus ejo pajluhuaja ina'uqué. Camacha rinapona
taca'acd i'imaca. Cama caje chu rito'6. Nahud'a
rica riloco'opani. Jesus hue'epiri caphi napechu
i'imaca richojé, ritejmo'dtacaloje rica penaje. Rau
rima rijlo:

—Pipechu i'im& caphi. Caja nomicho pichaje,
pu'uhuaré pila'acare liya.

3 Tupana purdca'alo nacu jehuifia'atajefio
naquiyana i'imafio re caja. Mari que rimaca
au napechu i'ima: “iMeque pu'uhuaré huani ta
rimichaca ta! Tupdnaja calé amaro ina'uqué chaje
pu'uhuaré nala'acare liyd. Uncd Tupana calé
rica.”

4 Jesus hue'epiri méqueca napechu i'imaca ri-
nacu. E rima najlo:

—¢Naje i'ijnataca ipéchuhua ilé que? > Majopeja
ind quemacajla apujlo: “Caja nomicho pichaje,
pu'uhuaré pila'acare liya.” Eya puhuichani
inajlo rica, ind huacara'acaloje ritami jacho'oco,
ra'apacaloje penaje.  Tupdnaja calé hue'epiri
natdmina tejmo'dtacana. 6 Ina'uquéjloje penaje
i'imacd nuca. Tupana quemari nunacu,
nomacoloje ina'uqué chaje, pu'uhuaré nala'acare
liyd penaje. Nula'ajicare au me'eteni, ihue'epeje
Niaqué jo'6 nojlo ricad —que rimaca najlo.

E rimda camachd napona taca'acajlo:

—Pacho'o. Pijfia'a picamané fiani pijhua'ato,
pipa‘acha.

7Ejéchami pila pila que rdcho'oco. Ripa'o rifiacaré
ejo. & Nama ra'apaca. Au naquero'6. Pald na-
pura'acé Tupana nacu, ra'acale Jesus haté, rite-
jmo'Otacaloje natadmina penaje.

Jestus quemari Matéojlo, ri'ijnacdloje rijhua'até

ra'apiyateje penaje. Riyucuna mart:
(Mr 2.13-17; Lc 5.27-32)

9E caja Jesus ja'apari pifio a'ajnd fio'oj6. Amari
pajluhuaja ina'uqué ya'aco risdpaca'alo la'acana
nacd. Mateo rii. Lifleru fia'ajeri ina'uqué liya
ri'imacad ne'emacdnajlo. Jesus amari rica; rima
rijlo:

—P1i'ijnd nujhua'até.

—Je —que rimaca.

Rau racho'o, ri'ijna rijhua'até.

10 Quéchami Mateo facaré chu Jesus ajfiari
ra'ajnehud cajru ajopana ina'uqué hua'até.
Cajru lifieru fa'ajefio ne'emacanajlo ya'afio caja
rijhua'até. Ajopana, nemacdrena nacu: “Unca
ina'uquélaruna necd” que, necd i'imafio caja re.
Ra'apiyatéjena i'imafio caja re. 11 E caja fariséona
naquiyana amafio Jesus ajfiaca ra'ajnehua
najhua'até. E nema ra'apiyatéjenajlo:

—¢Naje chi jehuifia'atajeri ajfiari ra'ajnehud na-
jhua'até? Lifieru fa'ajefio ne'emacdanajlo, unca
ina'uquélaruna, quele hua'até rajfia ra'ajnehua.

1213 Jesus jema'ari méqueca nemaca najlo. E
rima najlo:

—Unca peyajhuéruna i'ijnalafio pusdna'ajeri
amaje. Natadminaja calé 1i'ijjnafio ramaje.

Naqué caja ina'uquejlo nuca. Re ina'uque,
natamina que neca Tupdnajlo, pu'uhuaré la'ajefio
ne'emacale. Ne'iyajena pechu i'ima nanacuhua:
“Pu'uhuaré la'ajefio huecad” que. Nu'ujna majo
Tupana yucuna i'imajé ilé que i'imacafiojlo,
napajno'otacaloje napéchuhua pu'uhuaré
nala'acare liyd Tupana ejo penaje, ne'emacaloje
lamadra'ataquejanami que Tupdanajlo rau penaje. Eya
ajopana, napechui'ima nanacuhud: “Palala'ajefio
hueca” que. E'iyonaja unca fiaqué calé necd. Unca
nu'ujnald majo mari que i'imacafiojlo Tupana
yucuna i'imajeé.

Tupana purdca'alo lana'aquéjami naquiyana
quemari mari que ajopana nacu: “Ica a'afiio nojlo
pirajina nenocarena pu'uhuaré inauqué la'acare
chaya. Richaje huani nuhuataca ihue'epica
ina'uqué mu'uji”, que Tupana quemaca nanacu
i'imacd —que Jesus quemaca najld.— Naquele
chuhua 1'ijna, jehuifia'acoloje rinacu meque
quemacanaca rica penaje.

Ne'etao na'ajné liyd, napechu i'imacdloje Tupana
nacuja penaje. Riyucuna naquejd'a Jesus liya. Mart
riyucuna:

(Mr 2.18-22; L¢ 5.33-39)

14 E caja Juan bautizar la'ajeri ja'apiyatéjena
iphafio Jesus nacu. Nema rijlo:

—¢Naje uncad pa'apiyatéjena i'italafio na'ajné
liyd? Hueca i'itafio cajru hua'ajné liya. Fariséona
fNaqué caja.

15Jesus quemari najlo:

—Nahud'acaco huacaje, neca nayu-
Cupéra'acarena unca i'italafio na'ajné liya, ilé

ruyajnd penaje i'imaca najhua'até quetana.
Naqué caja ricd no'opiyatéjenajlo.  Najhua'até
nu'umacd quetana unca ne'etald na'ajné liya.
Tupana hud'ajeri nucd naliyd. Rejomi ne'etajo
na'ajne liyad —que Jesus quemaca najlo.

Jests jehuifia'ataca necd, nayuricaloje jupichumi
purdca'aloji huajé lanaquiya penaje. At ri'imd yucu
najlo mari que:

16 —Uncd na calé mata'ari a'arumacaji huajé
naquiyana jupichumi tepé penaje. Re'iyaya
ripacana au jupichumi jiyo'otaro huajé liya. Caja
pena]e richaje huani jiyo'otaqueja ]uplchuml
a'arumacaji yurico. 17 Unca caja ina aco'ola
nacaje jald huajé amura'atacanami jupichumi
ra'acund chojé, ind lama'atacaloje ricd richu
penaje. Camejeri Imami naquiyd la'acanami
rica ra'acund. Ilé que inad la'acachu, huajé
amura'atacanami huapa'atari jupichumi ra'acuna,
caja faataco ri'imacale. Ejeja ricapichd jupichumi
ra'acund hua'até. Eyda huajé ra'acuna chojé ina
aco'ocachu huajé nacaje jald amura'atacanami,
unca rijiyo'otala rica, camejeri Imami faacole
rijhua'até —que Jesus i'imaca najlé yucu.

Jesus macapo'oca Jairo itu yucuna. Quecha
apa'ahuelo tejmo’'otaco Jesus a'arumacd nacu
sapacana au yucuna mart:

(Mr 5.21-43; Lc 8.40-56)

18Jesus i'imari najlo yucu ejé apu 1phar1 rinacu.
Judiona huacara'ajefio naqulyana ri'imaca. Ripha
Jesus nacu. E rijlama'o ri'imda nacojé. Rima rijlo:

—Huajé nutu taqui'ichaca. Pi'ijnd nujhua'até
nufiacaré ejo, pito'ochiyachi piyate'ela runacojé,
ruhuajacaloje rupéchuhua rau penaje.

19—Je —que rimaca rijlé.

E ri'ijnd rijhua'até. Ra'apiyatéjena i'ijjnafio caja
rijhua'até. Cajru ina'uqué ja'apafio caja na-
jhua'até. 20-21 Eya apa'ahuelo ja'apayo caja na-
jhua'até. Rutami ru'umacd. Jira ja'apaqueri
runaquiya i'imajica. Caja iyamad iphata ji'imaji
nacojé quele jarechi ru'umaca rutami rinacu. Ru-
pechu i'imd: “Nusdpajica ee ra'arumaca nacojé,
nutejmo’otdjico rau.” Au ro'opa Jesus dpumi chu.
Rusapa ra'arumacd ji'imd nacu. 22 Ejéchami Jesus
pajno'ocd ruchaje yaca'ajo; amari ileru inanaru.
Rima rojlo:

—Pipechu i'imd pald. Chuhua pitejmo’otdjico,
pipechui'imacale caphi nochojé —que rimaca ro-
jlo.

Rau ja rutejmo’otd.

23 E caja ri'ijnd aji que a'ajnd fio'oj6. Iphari
nahuacara'ajeri flacaré ejo. Amari cajru inauqué
i'imacare. Quehuiri caje chojé apho'ojefio i'imafio
caja re. Tamijimi sa'acana yale napho'6 quehuiri
caje chojé. Re caja cajrd nahuinano la'ajefio
i'imafio re. Cajru namejé i'imacd; cajru nala'aca
nahuinano ruca. 24 E caja Jesus quemari najlo:

—TI'ijnd a'ajnd fHo'oj6. Unca ileru yuhuald
taca'alacha. Rucamachiyacoja calé.

Ne'echacd rinacu rau, nahue'epicale caja ru-
taca'acd i'imacd. 25 E'iyonaja Jesus huacdra'ari
namujluca'aca paji chiya a'ajna fio'oj6. Quéchami

rimujlica'a tdmijimi i'imacare chu ucapu chojé.
Ripata ruca ruyate'ela naquiya. Rau rocho'o ya'ajo.

26 Mari que rimacépo'oca ru'umaca. Ejomi cajru
huani riyucuna moto'ocd nate'eré ehua.

Jesus ja'apataca naliyda mejlucaji yucuna mart:

27 E caja Jesus ja'apari a'ajnd fio'oj6. E iyama
mejluruna i'ijjnafio rdpumi chu. Jahuiyo'oqueja
nemaca rijlo:

—Pica Tupana huacdra'acare majo ina'uqué
i'imatdjeri penaje, pihue'epi huamu'uji.

28 caja Jesus mujluca'ari paji chojé; neca rapumi
chu. E Jesus quemari najlo.

—¢E chi ipechu caphi nochojé, no'opatacaloje
iliyd mejlucaji penaje?

—A'a, Hue'emacana —que nemaca rijlo.

29E Jesus sapari nejld nacd. Rimd najlo:

—Ipechu i'imacd nochojé caphi loco'opdneje
ri'imajé ijlo.

30 Eja mejlucaji ja'apari naliyd, palda namaca. E
Jesus quemari najlo:

—iPa! I'imaniya riyucuna ajopanajlo.

31 Rau napa'é. Pald Jesus la'acare necd yucuna
ne'ema cajru ina'uquejlo nafacajela ehua.

Jesus ca'aca jifid pechu pajluhuaja manumaru
e'tyayd, ripura’'acoloje penaje. Riyucuna mart:

32 Caja mejluruna i'imacafio pendjenami pa'aio.
Nayamijo ajopana pifio iphafio Jesus nacu.
Nahud'a najhua'até apu; jifid pechu i'imari
re'iya. Nacojé unca mefio'oj6 ripura'ald. 33 Jesus
ca'ari jifid pechu re'iyaya. Ejomi pala ripura'aco.
Piyuque ramajefio quemario: “Meque piyuque

huani la'aca Jesus. Unca huani huamala apu
la'aca faqué maare huate'eré nacu, Israelmi chu
laquénami te'eré nacu.”

34 Pala napura'aco rinacu. E'iyonaja ajopana,
fariséona ne'emacad, quemafio najlo:

—]Jiflana huacara'ajeri calé a'ari ilé Jesus faté,
rica'acdloje jifiana pechu ina'uqué e'iyaya penaje.

Jesus hue'epicaripurdca'alo jema'ajefio mu'uji yu-
cuna mart:

35 Jesus i'ijnaqueri apu pajimila, apu pajimila
eya que, rehuifia'atacaloje necd Tupana nacu
penaje. Rehuifia'ataque neca nahuacdaca'alo
Nacarelana chu.  Ri'imaqué Tupana i'imataca
ina'uqué capichdcajo liyd yucuna najlo,
ne'emacdloje rijhua'atéjena naquiyana ra'apiya
jema'acana au penaje. Yucu ri'imaqué najlo;
hua'atd ritejmo'dtaque natdmina piyuqueja
nayaripune liyd.  Quehuini yajhué amadjefio
ne'emajica; que'iyapé nayaripune i'imajica.
Cajena neca ritejmo'dtaque.

36Jestisamaca au cajrd huaniina'uqué rihue'epi
namu'uji. Ujhui péchuruna ne'emaca. Chapu caje
yajhué amadjefio caja ne'emacad. Ohuéjana, neco
I'imacafio queja ne'emacd. Unca namajeri i'imala
queja ne'emaca. 37 Au calé rimd ra'apiyatéjenajlo
mari que:

—Jema'a mari: Re cajri ina'uqué mari
eja'ahua chu, nema'djla Tupana ja'apiya, ajopana
i'imaquela najlo riyucuna. E'iyonaja unca
riyucuna i'imajefio i'imald. 38 Re necd huejapaja.
Ipura’'é Tupana hua'até, rihuacara'acaloje inauqué



SAN MATEO 10:1 xlvii SAN MATEO 10:4

riyucuna i'imajé ajopana, ajopanajlo que penaje
—que rimaca najlo.

10

Jesus huacdra'aca ra'apiyatéjena ajopana chaje,

ajopana chaje que yucuna mart:
(Mr 3.13-19; Lc 6.12-16)

1 E caja Jesus quemari ra'apiyatéjenajlo,
nahuacdacoloje richaje penaje. Iyamda iphata
ji'imaji nacojé quele ne'emacd. E nahuaco
rinacojé. E ra'a najlo Ripechu, naca'acaloje jifiana
pechuina'uqué e'iyayd rau penaje. Ra'a caja najlo
Ripechu, natejmo’'Otacaloje natamina que'iyapé
nayaripune liya penaje. Natejmo'Otacaloje
quehuini yajhué amadjefio penaje ra'a najld
Ripechu.

2 Jyama iphata ji'imaji nacojé quele
rihuacdra'acarena i'imacd. Mari quele ne'emaca:
SimoOn. Apu rii Pedro. Andrés apu. Simon e'ehué
ri'imaca. Santiago, re'ehué Juan hua'até. Zebedeo
yani ne'emacd. 3 Ajopana pifio: Felipe, Bartolomé,
Tomas, Mateo, lifieru fa'ajeri ne'emacanajlo
pendjemi ri'imaca. Apu pifio Santiago. Alfeo i'iri
ricd. Apu Tadeo. 4Simoén apu. Celote naquiyana
ri'imacd. Caja penaje Judas Iscariote. Nenoca
Jesus i'imacd huacajé, ricd hud'ari ripinana
Jesus i'imaca ejo, napatacaloje rica penaje. Mari
quele ne'emaca ri'thuapacarena rijluhua ne'iyaya,
ne'emacaloje ra'apiyatéjena penaje.

Jesus huacdra'aca ra'apiyatéjena i'imaca Tupana

yucuna ajopdna, ajopdnajlo que yucuna mart:
(Mr6.7-13; Lc9.1-6)

—TI'ijjnaniya ajopana te'eré ejo, unca judiona
calé te'eré ejo. TI'ijnaniya caja pajimila ejo,
Samaria te'eré nacu i'imacare. 6 I'ijnd Israelmi
chu laquénami chdjeja calé. Capichdjefio neca
Tupanaliyd me'eteni. 7Yehuicha Tupanai'imajica
ina'uqué naquiyana huacara'ajeri. Riyucuna i'ima
najlé. 8 Itejmo'ota caja natdmina; imacdpo'ota
caja ina'uqué caja taca'acafio naquiyana;
ipala'ata caja nanapona patdca'ataco najlo; ica'a
caja jiflana pechu ina'uqué e'iyayd. Mari que
ila'ajica nupechu au. Majopeja no'oca ijlo
rica, unca rihuemi i'imald. Naqué caja ila'ajica
ina'uquejlo nacaje. Imaniya najlo, na'acaloje ijlo
rihuemi penaje. °Ijfia'aniya caja ijhua'at6 lifieru.
10 Tjfa'aniya caja ijhua'até itulané. Pajluhuaja
a'arumaca chujai'ijnajica. Ijfia'aniya caja ijhua'atd
ji'ima‘ulaji, icutihuare caje. Ica la'ajefio najlo
nacaje, huemi na'ajé ijlé a'ajneji. 11 Iphdjica ee
pajimila ejo, iculaje pald péchuri ina'uqué ijluhua,
iyuricoloje rijhua'até rifiacaré chu penaje. Iyuro
rijhua’'ateja rifiacaré chu re i'imajica quetana.
12 Paji chojé mujluca'acana au ajalaca necd. Ima
Tupanajlo, rila’acaloje napechu pala penaje. 13Ppala
péchuruna ne'emajica ee, ima Tupanajlo caja queja
ri'imacdloje najlo penaje. Unca paala péchuruna
ne'emajica ee, ima Tupdanajlo ra'acd piya nafaté.
14 Uncaque paji chujena ca'ajnd, pajimila eruna
ca'ajna, huatafio ipurdca'alo jema'acana, ifiaca'a
jiima‘ula naquiyé mu'upé najimaje. Mari que
ila'ajica ja' apapca reya huaca]e Nahue'epicaloje
pu'uhuaré la'ajéfioca necd rau, uncale nahuatala



SAN MATEO 10:15 xlix SAN MATEO 10:20

ipuraca'alo a'acana nanacojd. 15 Tupana huajdjica
pu'uhuaré la'ajefio, namanaicho la'ajefio huacajé,
cajrarihuajdjicanecd, unca huatalafioicd. Pajimila
Sodoma erunami chuna, pajimila Gomorra
erunami chuna, quele rihuajaje caphi huani,
pu'uhuaré la'ajefio huani ne'emacale. Nachaje
iqui'ica rihuajdjica necd, unca huatalafio ica. Mari
que Jesus huacdara'aca ne'emaca.

Chapu nala'aca Jesucristo ja'apiya jema'ajefio
‘yucuna mart:
16 E caja Jesus quemari pifio mari que najlo:
—Jema'a mari. Mayuchéruna icd. E'iyonaja
nuhuacéra'aica chapu péchuruna ejo. Naquelei'ima
capéchuruna i'imacd que najhua'até. Mana'jja
ila'acd ipéchuhua najhua'até. 17 Thue'epinota mari
que ri'imajica no'opiya jema'ajéfiojlo: Nemaje
inacu: “Pu'uhuaré la'ajefio necd” que. Rau
najfa'ajica icd ihuacdra'ajefio ejo. Jahuacaca'alo
Nacarelana chu nafia'atdjica ica. 18 Ya'ajna
ajopana chaje huacara'ajefio ejé caja najfia'ajé ica,
nahuajécaloje ica re penaje. No'opiya jema‘ajefio
i'imaca pacha, nahuajaje ica rejo. Palaniijlé marf,
11maca10Je najlé nuyucuna rejo penaje. Najlo
unca judiona calé i'imacafiojlo hua'até caja i'imajé
nuyucuna. 19 Najfia'ajica ee icd ihuacdra'ajefio ejo,
nahuajacaloje icad penaje, ihud la'aniyo méqueca
imdjica najlé ja'api. Riphajicaja rena chojé ijlo,
ipura'acoloje ichayo penaje, Tupana quemadjeri
ijl6 méqueca imdjica najlé. 20 Unca ipechu queja
calé imdjica najlo. Jara'apa Pechu, Tupana Pechu
au imaje najlo.

21°Ne'iyajena a'ajefio nejena huani ajopanajlo,
nenocaloje necd penaje, no'opiya jema'ajefio
ne'emacale.  Ne'lyajena caja a'ajefio nayani
ajopdnajlo.  Ne'lyajena caja a'ajefio nachi'ina
ajopanajlo, nenc’)caloje neca penaje Mari que
nala'ajica neca, no'opiya jema'ajefio ne'emacale.
22 Ca]ru ina' uque _pechu i'imajica chapu inacu,
no'opiya jema'ajefio i'imacale. Unca jacho'olafio
no'opiyd jema'acana chiya caja penaje ri'imajica
ejend, uncd capichalajefio. 23 Apala pajimila e ica
I'imajefio. Nala'ajica ee chapu ica re, ifiaajo reya
apu pajimila ejo, i'imacaloje nuyucuna caja najld
rejo penaje. Itajataca piya piyuqueja pajimila
Israelmi chu laquénami te'eré ehud, nuca iphdjeri
majo. Ina'uquéjloje penaje i'imaca nucd, pa'ajero
pifio majo.

24 CApu  ina'uqué ja'apiyateje, unca
rehuifia'atajeri chaje calé ricad. Apuhua'até sapajeri,
uncd ricarihuate chaje calé ricd. 25 Ajopana
pechu i'imaca nehuifia'atajeri nacu, que caja
napechu i'imacad ra'apiyd jehuifia'ajefio nacu.
Ajopana pechu 1i'imaca nacarihuate nacuy,
que caja napechu i'imaca rijhua'até sapajefio
nacu. Jehuifa'atajeri nucd; Ihuacara'ajeri caja
nuca. Nunacu nema: “Jifiana huacdra'ajeri rica”
que. Naqué caja nemdjica pu'uhuaré inacu,
nujhua'atéjenai'imacale.

26 ’Thud la'aniyo ajopana ina'uqué ja'apejé.
Me'echuje pu'uhuaré nala'acare me'eteni.
Piyuque nacaje ina'uqué la'acare me'echu,
amdjero ajopdnajlo. 27 Nacaje numacare nacu
ijl6 huecdmica que, i'ima riyucuna pu'uhuaca

cajru ina'uquejlo. 28 Iquero'oniyo ina'uqué
nojefio piya. Ina napodnaja calé nend. Eya ina
pechu unca capichdlajo rad. Tupana hue'epiri ina
napona capichdatacana. Rihue'epi cajaind ca'acana
quera'atani uncé yacdlare chojé. Naquele iquero'é
ripiya.

29 ’Ina huarthua'a iyama cupira'aphana
mahuemiru huani maarohua. Mahuemiruna neca.
E 1yona]a Jara'apa Tupana hue' ep1r1 méquechamica
nataca'ajica.  30-31 Cajru cupira'aphana chaje
huani iqui'ica rihudtaca icd. Tupana hue'epiri
piyuqueja. Rihue'epi caja méqueleca ina ihuila
i'imaca. Ra'd caja rinacojé ina. Naquele
iquero'oniyo ajopana ina'uqué piya.

Ind apdfia'aco piya Jesus ja'api yucuna mart:
(Lc12.8-9)
32°Re ca'ajnd apu nujhua'ateje. Unca rapafia'alo
no'opiajopanaina'uqué e'iya. Rimd najlé nunacu:
“Rijhua'ateje nuca” que. Naqué caja numadjica ri-
nacu Nora'apad, je'echu chu i'imacarejlo. Numaje
rijlo: “Nujhua'ateje ricd” que. Mari que caja
numadjica rijlé piyuque ina'uqué nacu, unca mi-
cho'otdlafio nuchaya ajopana ina'uque e'iya.
33’Eya apu nujhua'ateje ca'ajna apafia'aro no'opi
ajopana ina'uqué e'iya. Au calé rima najld
nunacu: “Uncd rijhua‘ateje calé nuca”. Naqué
caja numadjica rinacu Nora'apajlo, je'echu chu
I'imacarejlo. Numaje rijlo rinacu: “Uncad nu-
jhua'ateje calé rica”. Mari que caja numadjica ri-
jl6 piyuque ina'uqué nacu, micho'otafio nuchaya
ajopana ina'uqué e'iya.

Jestis purdca'alo jimaje ajopana yticha'aco yucuna
mart:

(Lc 12.51-53; 14.26-27)

34 ’Apala ipechu iimd nunacu: “Ricd la'ajeri
ina'uqué pald, nayucha'aco piya pachdacaca”.
Ipechu i'imaniya ilé que. Unca ilé que calé
ri'imajica ina'uquejlo. Nupuraca'alo a'acana
nanacojé jimaje chapunapechu i'imajica no‘opiyé
jema’ajefio nacu. 3° Apala nupurdca'alo jimaje apu
yucha'aro rara apa]10 Apala nupuraca'alo jimaje
apa'ahuelo yucha'ajeyo rolojlo. Apala nupuraca'alo
jimaje ru'urind yucha'ajeyo ruyajnérujlo. 36 Mari
que ca'ajnd ina'uqué i'imajica pajhua'atéchaca
nejena hua'até nupuraca'alo jimaje. Ina ejena
naquiyana i'imajefio chapu péchuruna ind nacu.

37 "Hudtari rara'apad ca'ajna, ralé ca'ajng,
nuchaje iqui'ica, uncd na penaje calé nojlo rica,
ri'imacdloje nujhua'ateje penaje. Huatari ri'iri
ca'ajna, ritu ca'ajna nuchaje, unca na penaje

calé nojlo rica, ri'imacdloje nujhua'ateje pena]e

38 Apala nenoje nujhua‘atéjena naquiyana.
Thue'epijica ee inacuhud, uncd mefio'ojo i'imala
nujhua'atéjena. 3% Re ina'uqué, nahue'epi cai
nanacuhua. Nahuata pajimato ina'uqué pechu
i'imaca pald nanacu. Cai nanacuhud hue'epicafio
ne'emacale, unca nahuatala nujhua'atéjena
i'imacana. Mari que hue'epicafio cai nanacuhua
capichajico Tupana liyd. Eya ajopana, unca
hue'epilafio cai nanacuhua ilé que, ne'emacaloje
nujhua'atéjena penaje, i'imajefio matajnaco
je'echu chu.

40 ’Pald péchuruna no'opiya jema'ajefio nacu,
pala caja napechu nunacu. Huatari nuca, huatari

caja Tupana, huacdra'ari nucd majo. 41 Ila'acachu
nacaje apujlo, Tupana puraca'alo ja'apatajeri
ri'imacale, pala ila'acd rau. Tupana a'ajica
rijl6 pald rila'acare huemi, que caja ra'ajica
ijlo rihuemi. Ila'acachu nacaje apujlo, pala
la'ajeriri'imacale, pala ila'aca rau. Tupana a'ajica
rijlé pala rila'acare huemi, que caja ra'ajica ijlo
rihuemi. 42 Apala apu la'ari apu pald, no'opiya
jema'ajeri naquiyana ri'imacale. Ra'a ca'ajnd rijlo
juniipe'eni, ri'iracaloje penaje. Mari que rila'acale
rica pala, Tupana a'ajeri rijlo rihuemi. Mari que
Jesus jehuifia'ataca ra'apiyatéjena i'imaca.

11

Juan bautizar la'ajeri huacdra'aca ra'apiyatéjena

naquiyana Jests chaje yucuna mart:
(Lc 7.18-35)

1Jesus yuriri ra'apiyatéjena jehuifia'atacana nacu
i'imacd. Iyama iphata ji'imaji nacojé quele
ne'emacd. Ejomi ri'ijna pifio apu, apu eya que
rehud i'imacafio jehuifia'atacana nacd. Tupana
yucuna i'imacana nacu ri'ima rehua.

2 Caja naca'a Juan ina'uqué huajaquelana chojé
i'imacd. E caja rema'a piyuque naca]e ]esus
la'acare yucuna. Rau rihuacdra'a ra'apiyatéjena
naquiyana Jesus chaje, naqueja‘acaloje riliya riyu-
cuna penaje, rihue'epicaloje rica rau penaje. 3E
nephd rinacu, nema rijlo:

—Huahuacara'ajeri quemari pinacu: ¢Pica huani
chi picd nemacare nacu i'imacda, iphajeri majo
ina'uqué i'imatdjeri penaje? Apu ca'ajnd huaicha.
¢Meque chirica? —que nemaca rijlo.

4Jesus quemari najlo:

—Ipa'd Juan ejo, i'imichachi rijl6 riyucuna
méqueca amichaca nula'acd huajé. Nacaje no-
huifia'atacare nacu yucuna hua'ato i'imajé caja ri-
jl6. 5 Eco imad rijl6 mari que nunacu: “Mejlu-
runa liya ra'apata mejlucaji, namacaloje penaje.
Unca merfio'ojd ja'apdlafio rilama'ata, na'apacaloje
penaje. Nanapona pataca'atacaronajlo ripala'ata
nanapona najlé. Unca jema'alafio liya ra'apata
caja me'ejhuicaje, nema'acaloje penaje. Tamijimina
naquiyana rimacdpo'o caja. Tupana i'imataca
ina'uqué capichdcajo liya yucuna ri'ima camu'uji
la'acafiojlo. Mari que la'acana nacu rica”, que
imdjicarijlé nunacu. 6 “Pu'uji péchurunanecd, unca
la'alafio ujhui napéchuhua nuliya”, que imajica ri-
jl6 —que Jesus quemaca najlo.

7Je. E napa'o. Ejomi Jesus i'imari ripurdca'alo
jema'ajéfiojlo Juan yucuna. Rima najlé mari que:

—Ica i'jjnafio pu'uteni mefiaru chojé i'imaca
Juan purdca'alo jema'ajé. Unca ca'ajna
i'jnald rejo i'imacd iyama chuhua péchuri
chaje. Uncd iyamda chuhua péchuri calé rica.
8 Uncd caja i'ijnald ra'arumacad palani amaje.
Unca pald a'arumacaji i'imacare nacu calé
ricd. Icd hue'epifio mecajenaca i'imafio palad
a'arumacdruna. Nahuacdara'ajefio fiacaré chiyajena
necd. 9 Apala ipechu i'imd rinacu: “Tupana
purdaca'alo ja'apatajeri rica” que. Ricd jo'o ri'imaca.
Ajopana Tupana purdca'alo ja'apatajefiomi chuna
chaje huani ricad. 10 Ricd nacu Tupana quemari
nojlo i'imaca. Mari que ripurdca'alo ja'apatajerimi
chulana'aca riyucuna i'imaca:



SAN MATEO 11:11 Iv SAN MATEO 11:16

Nuca huacara'ajeri pajluhuaja ina'uqué pitucuma.

Rica quemadjeri ina'uquejlo pipé, nalamd'atacaloje
napéchuhua pu'uhuaré nala'acare liya pe-
naje, que Tupana quemaca Juan nacu, unca
chiy6 ri'imad i'imaca.

11°Jema'd mari: Uncd na i'imald Juan chaje,
i'imaca mari eja'ahud chu huayamajo. Eya je'echu
chu unca faqué calé rica. Na'apejé i'imaca
je'echu chu, i'imari Juan chaje. Je'echu churuna
huacara'ajeri Tupana.

12 ’Juan quefio'ocd Tupana yucuna i'imacana
eya maarejecha, huechi cajru ina'uqué huataca Tu-
pana hua'atéjenai'imacana. Napechu ejé nala'aca,
ne'emacdloje rijhua'atéjena penaje. 13 Tupana
purdca'alo ja'apatajefiomi chuna, Moisesmi chu,
quele lana'afio ripurdca'alo papera chojé i'imaca.
Ripuraca'alo lana'aquéjami quemari mari que Tu-
pana nacu: “Ricd i'imajeri ina'uqué huacara'ajeri
penaje”. Mari que nemaca rinacu unca chiyé Juan
i'imd. 14 Tupana purdca'alo quemari Eliasmi chu
nacu: “Rica pa'ajero pifio majdé. Tupana i'imajica
ina'uqué huacdara'ajeri penaje yamona riphaje”,
que rimaca rinacu. Elias, quele rimacare nacu
i'imacd, iphari majo. Juan, rica po rimacare nacu,
Elias que i'imacd, quele iphari majo. Apala ipechu
i'ima: “Uncd fiaqué calé ricd”. E'iyonaja jema'a
no'opiya. 15Icd que'ejhuirunajlo num4, a'a inacojo
ricd —que Jesus quemaca najlo.

16 E rimd pifio najlé:

—Ina'uqué i'imacafio me'eteni, mari que neca:
Yuhuana queja neca. Ya'afio le'ejepelaji fiacarelana



SAN MATEO 11:17 Ivi SAN MATEO 11:20

chu catacajo nacu necd. E nahud'a ajopana na-
jhudque'enajlo. 17 Nemd najlé: “Huapho'é quehuiri
chojé ijlo. E'iyonaja uncd ardpa'ala. Huatani caja
ijlo yaleje, ipechu la'acoloje camu'uji rau penaje.
E'iyonaja uncd ipechu la'alé camu'uji rau. Unca
caja iyala rai”, que nemaca najlé. Naqué caja
ina'uqué naquiyana me'eteni, majopeja aca'aca
huamanad. Cayucujne'equena huaniica.

18 Pamineco Juan i'imaca ijlé Tupana yucuna.
Ri'itajico ra'ajné liya, ripechu i'imacdloje Tupana
nacuja penaje. Uncd caja ri'iraqué nacaje
jald amura'atacanami. E'iyonaja ricd nacu ima:
“Jifnd pechu hua'ateje ricd” que. 19 Eya nuc4,
ina'uquéjloje penaje i'imacad nuca. Ajopana
ajfiaca na'ajnehud que caja nojfiaca no'ojnehua.
Naqué caja nu'uraca nacaje jald amura'atacanami.
Nunacu ima: “Cahuale’equé ric4a, i'iracachi huani
caja rica. Unca ina'uquélaruna hudque'ehue
caja ricd”, que imaca nunacu. “Lifieru fa'ajefio
ne'emacdnajlo huaque'ehue caja ricad”, que imaca
nunacu. Mari que aca'aca huamana. E'iyonaja
ind hue'epi nacaje Tupana la'acare, jacho'oro pala.

Jesus aca'aca ina'uqué unca jema'alafio Tupana

ja'apiyd yucuna mart:
(Lc10.13-15)

20 Jesus la'aqueri cajru nacaje, uncd mefo'ojé
ina'uqué la'alare caje. Cajru pajimila ehua
rila'aqué ricd. E'iyonaja uncd napajno'otala
napéchuhua pu'uhuaré nala'acare liya Tupana ejo.
Rau raca'a pajimila eruna mand, amafio rila'aca
richaje iqui'ica nacaje, unca mefio'oj0 inauqué
la'alare. Mari que rimaca nanacu:

1 —Chapu huani ri'imajica pajimila Corazin
erunajlo. Chapu huani caja ri'imajica pajimila
Betsaida erunajlo. Cajru huani nula'aca Tupana
Pechu au nacaje rehud i'imaca, uncd mefio'ojo
ina'uqué la'alare. E'iyonaja uncd nema'ala
no'opiya. Uncd napala'atala napéchuhua
pu'uhuaré nala'acare liyd. Naqué caja Tupana
la'aquela pajimila Tiro e, pajimila Siddn e i'imac4,
napajno'otajla napéchuhua pu'uhuaré nala'acare
liya Tupana ejo. Na'ajla nanacuhua cotari caje
na'arumaca penaje. Naca'ajla caja nacho siya
pa'ila, ina'uqué hue'epicaloje caja napajno'otaca
napéchuhua pu'uhuaré nala'acare liya Tupana
ejo rau penaje. 22 Tupana huajdjica pu'uhuaré
la'ajefio, namanaicho la'ajefio huacajé, rihuajajica
cajru Corazin eruna, Betsaida eruna, quele.
Cajru rihuajdjica pajimila Tiro erunami chuna,
Sidon erunami chuna, quele, chapu la'ajefio
ne'emacale. Richaje huani rihuajdjica Corazin
eruna, Betsaida eruna, quele. 23 Eya pajimila
Capernaum e i'imacafio i'imafio pifio mari
que: Napechu 1'ima nanacuhud: “Je'echd chu
11ma]1cano penajena huecd” que. E'iyonaja unca
naque calé najlo ri'imajica. Cahuacaje naca'ajé
neca, nacapichacoloje penaje. Cajr1’1 nula'aca
Tupana Pechu au nacaje rehud i'imacd, unca
mefio'ojo ina'uqué la'alare caje. Tupana la'aquela
Naqué caja pajimila Sodoma ehud, ejo'ocaja
pajimila i'imacajla rehuad me'eteni. 24 Tupana
huajajica pu'uhuaré la'ajefio huacajé, pajimila
Sodoma erunami chuna chaje huani rihuajdjica
Capernaum eruna —que Jesus quemaca najla.

Jests pura'aco Tupana hua'até yucuna mart:
(Lc10.21-22)

25 Mari que Jesus pura'ac6 Tupana hua'até
i'imaca:

—Nora'apa, eja'ahud, je'echu, caje Mindricana
picd. Pald pila'acd nucd, pila'acale ina'uqué
naquiyana pald. Yuhuana pechu, queja péchuruna
neca. Pila'acale napechu pald, nahue'epi que-
hudcaje puraca'alojinumacare nacojé. Eya cajru je-
huifia'acafiojlo, capéchurunajlo me'echuje jo'é rica.
26 Nora'ap4, caja queja pihudtaca najlo rica —que
rimaca Tupdanajlo.

27E rima pifio rema'ajéfiojlo:

—Nora'apa quemari nojldé  piyuqueja
puraca'aloji nacu. Uncd na i'imald hue'epiri
na huanica nucad Tupana I'iri. Nora'apa, ricaja
calé hue'epiri naca nuca. Uncd caja na i'imala
hue'epiri na hudnica Nora'apa. Nucd, Ri'irija
calé hue'epiri naca ricd. Nucaja calé i'imari
nuhuatacarenajlo riyucuna, nahue'epicaloje naca
ricA penaje. 28 Icé ihudtaca nacaje la'acana,
ri'imacaloje pald Tupana nacu penaje. Laca'apheji
ijlo rica. Caja aya'é rinacu. Ijl6 numa: Iyuri
ich6 nojld, nu'umacaloje ifiaté a'ajeri penaje,
ihuatana'acaloje laca'apheji liyda rau penaje.
29 [la'd nujhua'até nacaje nuhuacdra'aca ica que.
Jehuifia'o caja nupurdca'alo nacu nuliyd. Unca
yuri calé nuca. Uncd caja nula'ala noco hue'epiri
que huani ijjlé. Mari caje au pala ipechu i'imajica.
30 Nacaje nuhudtacare ila'acd nujhua'até, unca
laca'apheji calé rica. Unca caja aya'alajo rinacu.



SAN MATEO 12:1 lix SAN MATEO 12:7

12

Jesus ja'apiyatéjena chira'aca huejapa trigo

naquiyana huatdna'acaje huacajé yucuna mart:
(Mr 2.23-28; Lc 6.1-5)

1 Huatdna'acaje huacajé Jesus ja'apari aji
que iﬁe'epﬁ chuhua ra'apiyatéjena hua'até.
Ifie'ep ja' apan ajopana mena e 1yohua Re'iya
cajru trigo i'imaca. Quehui me'epeji i'imaca
ra'apiyatéjenajlo. AU nachira'acé nacu najfia'a
huejapa trigo naquiyana. Natojro'o nacapojo rica,
najfidcaloje penaje. 2 Fariséona naquiyana amaca
au nachira'aca trigo naquiyana nema Jesusijlo:

—Piyacd'o. Chuhuaja huatdna'acaje huacajé.
E'lyonaja ajona pa'apiyatéjena sapafio. Unca
nala'ala Moisesmi chu puraca'alomi quemaca que.

3E Jesus quemari najlo:

—Ica hue'epifio méqueca Tupana puraca'alo
lana'aquéjami quemacd Davidmi chu nacu.
Quehui rijl6 me'epeji i'imacd.  Naqué caja
me'epeji i'imaca quehui rijhua'até chira'acafiojlo.
4 A'lacuhuana namujlica'a Tupana facaré chojé.
Najfia pan, Tupdanajlo a'acanami ri'imaca. Najfia
rica, uncd nayurila ajopana ajfiaca rica. E'iyonaja
najiia ricd. Necaja calé, sacerdotena, ajfiafio
rica. S Thue'epi caja méqueca Tupana purdca'alo,
Moisesmi chu lana'acare, quemaca sacerdotena
nacd. Rimad nanacu: “Uncd nahuatdna'alaje
huaténa'acaje huacajé. Rihuacajé nala'a
nasapaca'ala Tupana facaré chu. E'iyonaja calé
uncdnala'ala pu'uhuaré rau”, que rimaca nanacu.
6 Naquele numa ijlo: Re api maare, Tupana fiacaré
chaje ricd. 7 Mari que pifio Tupana purdca'alo

lana'aquéjami quemaca: “Ica a'afio nojlé pirajina
nenocarena pu'uhuaré ila'acare chaya. Richaje
huani ila'aca nuhudatacare caje, ina'uqué mu'uji
hue'epicana au”, que Tupana quemaca i'imaca.
Unca caja ihue'epila meque quemacanaca rica.
Thue'epiquela meque quemacdnaca ricd, unca
imalajla ajopana nacu majopeja: “Pu'uhuaré
la'ajefio neca” que. Unca la'alafio pu'uhuaré, neca
nacu imd mari que. 8 Ina'uquéjloje penaje i'imaca
nucad. Tupana quemari nunacu, numacaloje
méqueca ind la'acd huatana'acaje huacajé penaje
—(que Jesus quemaca fariséona naquiyanajlo.

Jesus lamd'ataca caja ydte'ela a'amitaco rijlo yu-
cuna mart:

(Mr 3.1-6; Lc 6.6-11)

9 E caja Jesus i'ijnari aji que a'ajnd fio'0jo
nahuacica'alo facarelana chojé. 10 Re caja
pajluhuaja ina'uqué i'imari najhua'até. Caja
riyate'ela a'amitaro rijlo i'imacd. Re caja ajopana
i'imafio. Nahuata Jesus nacu quemacana:
“Pu'uhuaré la'ajeri rica” que. Naquele nema rijlo:

—Chuhuaja huatdna'acaje huacajé. ¢E palani
ca'ajnd, unca ca'ajnd, riyate'ela lama'atacana
chuhuaja huatana'acaje huacajé? ;Meque chi
Tupana purdca'alo lana'aquéjami quemaca
rinacu? —que nemaca Jesusijlo.

11 Jesus quemari najlo:

—Pajluhuaja ipird ohueja i'imaquela, ja'arojla
ulahui juniphuni chojé huatana'acaje huacajé. Ica
jacho'otajla ricd richiyd rihuacajé. 12 Ohueja chaje
iqui'ica ind huataca ina'uqué. Au ind la'a pald neca
huaténa'acaje huacajé hua'atdo —que rimaca najlo.

13 E rimd yate'ela a'amitarojlo:

—Piya'ata nojlo piyate'ela.

Riya'ataca rijlo rica au ja ripala'é. Pala riyurico
rau, apojo pitari riyate'ela que caja.

14 Mari que rila'acale ricd huatédna'acaje huacajé,
fariséona hue'epifio rinacu unca ina'uquélari que.
E caja nacho'o nahuacdaca'alo fiacarelana chiyd, na-
pura'acoloje ajopana hua'até Jesus nocana nacu
penaje.

Nacaje Tupana purdca'alo ja'apdtajerimi chu
quemacd Jesus nacu jupimi que yucuna mart:

15 Jesus hue'epiri napura'ac6 rin6cana nacu.
Au calé ri'jjnd reya. Cajru ina'uqué i'ijnafio ri-
jhua'até. Natdmina ritejmo'dta piyuque. 16 Rimd
najlé nemaca piya ajopanajlo na hudnica ri'imaca.
17 Tupana purdca'alo ja'apdtajerimi chu, Isaiasmi
chu, i'imari riyucuna jupejé i'imaca. Rimaca que
rila'acd rehua i'imacd. Ri'imd Jesds yucuna unca
chiyo ripha eja'ahud nacojé. Mari que Tupana
quemaca rinacu:

18 Nojlé nacaje la'ajeri rica.

Ajopana e'iyaya nu'uhuapa nujluhua ri'imaca.

Iqui'ijja nuhudtacare rica.

Pu'uji nupechu i'imacare nacu rica.

Rijlé no'ojé Nupechu.

Pald nula'acare ina'uqué nacu, ricd yucuna
ri'imajé najlo.

Ajopana jema'ajefio caja riyucuna, unca judiona
naquiyana calé neca.

19Uncé raca'dcalajo ajopana hua'até.

Unca caja rahuiyo'olaje ina'uquejlo.

Unca mejri calé ripuraca'alo i'imajica.

20 Ra'ajé chapu caje yajhué amdjefio faté.

Ra'ajé caja ujhui péchuruna faté.

Mari que rila'ajica, pald la'ajefio huacara'ajeri
ri'imajica ejena.

Ejomiunca pu'uhuaré la'acana i'imalaje.

Ejéchami pald ina'uqué i'imajica pajhua'atéchaca
reyda a'ajna o'ojo.

21 Piyuque ina'uqué eja'ahud chu i'imajicafio
pechu i'imajé caphi richojé, que Isaiasmi
chulana'acd riyucuna jupejé i'imaca.

Nanaquiyana quemario Jesus nacu: “Jifid pechu
hua'ateje rica.” Riyucuna mart:
(Mr 3.20-30; Lc 11.14-23; 12. 10)

22 Nahud'a pajluhua]a ina'uque Jesus ejo.
Mejluru huani ri'imaca. Uncd caja rlpura 'alo.
Jifid pechu i'imari caja re'iyd. Nahud'a rica Jesus
ejo. E Jesus lama'atari ricad. Ejéchami ripura‘acd
pald. Rama caja reya a'ajnd fo'oj6. 23 Ramdjefio
pechu i'ima: “jMeque piyuque huani rila'acal!”
Nema pajlocaca:

—¢Rica chi quele jupichunami quemacare nacu,
huaicha majo6 ina'uqué i'imatdjeri penaje?

24 Fariséona jema'afio nemaca ilé que. Au nema
najlo:

—Beelzebu, jifiana huacdara'ajeri pechu au rica'a
jifiana pechu ina'uqué e'iyaya.

25 Jesus hue'epiri méqueca napechu i'imaca ri-
nacu. E rima najlo:

—Ajopana ina'uqué huacdra'ajeri hua'atéjena
nocaquelo pajhua'atéchaca, nacapichatajla
pecohudcaca rau. Naqué caja ind ejena ndquelo
pajhua'atéchaca, nacapichatajla pecohudcaca rau.

26 Naqué caja rica Satands, Jifid Chi'indricanajlo.
Jiflana pechu rijhua'atéjena. Rica'aquela neca
ina'uqué e'iyaya, rila'ajla chapu ricé. Unca meque
rila'alajla rejomi, uncale rijhua'atéjena i'imalajla
rad. 27 Icd calé quemafio nunacu: “Beelzebu,
jifiana huacdra'ajeri pechu au rica'a jifiana pechu
ina'uqué e'iyaya”. Eta, ja'apiyatéjena ca'afio caja
jifiana pechu ina'uqué e'iyayd. ¢Naqué caja chi
imaca nanacu? Neca hue'epifio unca paala
ipechu. 28 Nuca ca'ari jifiana pechu ina'uqué
e'lyayd Tupana Pechu au. Au ind hue'epi
caja Tupana quefio'ocd ina'uqué naquiyana
huacara'ajeri i'imacana.

29E Jesus I'imari yucu najl6, nahue’ eplcaIOJe rau
richd'ataca Jifia Chi'indricana penaje ri'ima najld
yucu mari que:

—Unca na calé mujluca'ari catejmuni ina'uque
Nacaré chojé rinane fa'ajé riliyd. Apu richaje
catejmuca iphaquela rinacu, rica jepo'otarijla rica.
Quéchami rijfia'atacajla rinane riliyd —que Jesus
i'imaca yucu najlé.

30 Rima4 pifio najlo:

—Uncachu ina'uqué naquiyana hudtalafio
nuca, chapu napechu nunacu. Uncachu nala'ala
ina'uqué pala nujhua'até, napajno'ota napechu
Tupana liya apojo. 31 Tupana amaro ina'uqué
chaje piyuqueja pu'uhuaré nala'acare liya,
namanaicho nala'acare liya hua'até. Pu'uhuaré
nemacare nacu liyd hua'até ramo nachaje. Eya
pu'uhuaré nemacare Tupana Pechu nacu, ricaja
calé unca ramalo nachaje riliya. 32 Ina'uquéjloje
penaje i'imacd nuca. Pu'uhuaré ina'uqué

quemacare nunacu, Tupana amarojla nachaje,
pu'uhuaré nemacare liya. Eya pu'uhuaré
nemacare Tupana Pechu nacd, unca Tupana
amalajo nachaje riliya. Naqué rica me'eteni. Naqué
caja ri'imajica reya a'ajna fio'ojo i'imajicafiojlo.

Ina hue'epi ina'uqué nacojé mecajenaca necd
nacaje nemacare nacu au, nacaje nala'acare au
hua'ato. Riyucuna mart:

(Lc 6.43-45)

33 Palani inari a'ahuand aruca'ari palani richa.
Pu'uhuareni inari a'ahuand aruca'ari pu'uhuareni
caja richa. Richa au ind hue'epi a'ahuana na-
cojé, palani ricd, pu'uhuareni ca'ajna rica. Naqué
caja ina'uqué. 34 Pu'uhuaré péchuruna icd. Naqué
i'imacale uncé mefio'ojo imald pald nacaje nacu.
Ind pechu que caja ind quemaca nacaje nacu.
35Pald péchuri quemari pala nacaje nacu. Ripechu
locdpa'alaja rima nacaje nacu pala. Eya pu'uhuaré
péchuri quemari pu'uhuaré nacaje nacu. 36 Pa.
Tupana quemadjeri ina'uqué nacu mecajenaca
neca. Rihuacajé rihuajajica pu'uhuaré pura‘ajefio.
Piyuqueja pu'uhuaré caje nemacare nacu chona
rihuajaje neca. 37 Ind purdca'alo au Tupana
quemadjeri ind naci mecajeca ind. Uncd pu'uhuaré
pura'ajero calé inda i'imajica ee, ind i'imajo ri-
huajdjica ind liyd. Pu'uhuaré pura'ajero ina
i'imajica ee, rihuajaje ina.

Uncda ina'uquélaruna  quemario  Jesusjlo,
rila’acdloje nacaje unca merio'ojo ina'uqué la'alare
penaje. Riyucuna mart:

(Mr8.12; Lc 11.29-32)

38 E caja fariséona naquiyana, Tupana purdca'alo
nacu jehuifia'atajefio naquiyana quele quemafio
mari que Jesus;jlo:

—Pila'd huajlo nacaje uncd mefio'oj0 ina'uqué
la'alare, huahue'epichi pica rau.

39Jesus quemari najlo:

—Unca ina'uquélaruna, unca huatalafio Tupana,
cajena quemafio nojlg, nula'acaloje nacaje unca
mefio'oj0 ind la'alare penaje. Tupana la'ari
Jonasmi chujlo nacaje jﬂpimi i'imaca. Tupana
puraca'alo ja apataJerl ri'imacd. Rila'acd rijlo
nacaje iimaca que caja rila'ajica pifio nojlo
nacaje. Ricd au ja calé ihue'epeje nuca. Unca
nula'alaje apu nacaje ijlo, ihue'epichi nuca rau.
40 Jifia cajruni ajmilo'ori Jonasmi chu i'imaca.
Rihu6 chu ri'ima hueji que cala quetana. Naqué
caja nu'umajica liri chu hueji que cala quetana.
Ina'uquéjloje penaje i'imacd nuca. 4! Jonasmi
chu i'imari Tupana yucuna Ninive e i'imacafiomi
chunajlo i'imacd. Au napajno'ota napéchuhua
pu'uhuaré nala'acare liya Tupana ejo. Eya maare
nuca me'eteni ijhua'até. Jonasmi chu i'imaca
chaje nucd, i'imari ijl6 Tupana yucuna. E'iyonaja
unca ipajno'otala ipéchuhua pu'uhuaré ila'acare
liyd Tupana ejo rau. Rijimaje Ninive e i'imacafiomi
chuna quemajefio inacu, Tupana huajacaloje
icd penaje. Me'eteni i'imacafio nacd nemaje
r1hua]aJ1ca ina'uque huacaje. 42 JUpimi apa ‘ahuelo
i 1mayo i'imaca. Cahuaca]o te'eréruna i'imacdnaru
ru'umacd. Ruca i'ijnayo ya'ajnajo Salomonmi
chu chaje ripurdca'alo jema'ajé. Hue'epiri huani
ri'imacale, ruujnd rejo i'imaca. Eya maare

nucd me'eteni ijjhua‘até. Salomonmi chu chaje
hue'epica nuca. E'iyonaja unca a'ala inacojo
nupuraca'alo.  Rijimaje ne'emacdnarumi cholo
quemajeyo inacu, Tupana huajdacaloje ica penaje.
Me'eteni i'imacafio nacu rumaje rijlo, rihuajajica
ina'uqué huacajé.

Jesus i'imari najlo jifia pechu pa'acé yucuna,
nahue'epicaloje rau flaquejénaca necd, unca pachdad
nahudtala rica. Mart que Jesus i'imacd najlo yucu:

(Lc 11.24-26)

43 —Jifid pechu jacho'ocharo pajluhuaja ina'uqué
e'lyayd. E ra'apicha te'eri macajreni nacuhua.
Riculicha rijluhua pucunaji, rihuatana'acaloje
richojé penaje. E'iyonaja uncad riphdtalacha
ricA. 4% E rimicha: “Nupa'ajicoja nufiacaremi
ejo, ilé ina'uqué nocho'ocaro e'iyaya ejo. Au
ripi'ich6 rapumi chuhua. Rimujluqui'icha
ina'uqué e'iyajé pifio. Amichari palaniri'imichaca.
Lamad'ataquejami ri'imichaca rijlé. 4> Rau ri'ijjicha
pifio ajopana jifiana pechu hud'aje. Iyama
cuhud'ata quele rihud'icha rijhudque'ena penaje.
Richaje chapujne'equenaca ne'emichaca. Neca
piyuqueja mujluqui'ichafio ilé ina'uqué e'iyaje,
ne'emacaloje rihuacdra'ajefio pena]e E caja penaje
chapuijne'eque huani ilé ina'uqué i'imichaca
na'apiya i'imacana au. Jupimi ri'imaca chaje
huani chapujne'equeca ri'imichaca na'apiya —que
Jesusi'imacd najlé yucu. Ejomi rima najlo:

—Naqué caja ri'imajica pu'uhuaré la'acéfiojlo,
me'eteni i'imacafiojlo. Richaje ila'aca pu'uhuaré
me'eteni, uncale a'ala inacojo Tupana purdca'alo.

Jestsjalo, rijmerémina, quele i'ijnaca Jesus amaje
yucuna mart:
(Mr 3.31-35; Lc 8.19-21)

46 Pachu Jesus i'imari cajru ina'uqué hua'até.
Yucu ri'ima najlo. E Jesus jalo, rijmerémina, quele
iphafio rejo. Nahuata Jesus hua'até pura'acano.
Huaca'apeja ne'emaca. 47 E apu quemari Jesusjlo:

—Pald, pejena, quele iphichafio. Huaca'apé
neca. Nahuata pijhua'até pura'acano.

48 Rima rijlo:

—¢Mecajena chi neca nojena, nold, quele?

49 Au riya'atd ra'apiyatéjena chaje.

—Mariruna nojlé nolg, nojena que i'imacafio.
50 Nora'ap4, je'echu chu i'imacare, hudtaca que
la'acafio, nojena que nojlé necd. No'ohué que,
no'ohuelé que, nold que nojlé neca.

13

Nacaje icha iji ejdtajeri yucuna mart:
(Mr4.1-9; Lc 8.4-8)

1E caja Jesus jacho'oro paji chiya. Ri'ijna aji que
a'ajnd fo'ojo Caésa turenaje. Re riyd'o. 2 E cajru
ina'uqué jahuacaco rinacojé. Au rihuituca'a jita
chojéya'ajo. Ajopana yurifio caesa turend, que'epé
nacu. 3 E caja rehuifia'ata neca cajru nacaje nacu.
Nacaje yucuna i'imacana nacu rehuifia'ataneca. E
ri'ima najlé yucu mari que:

—Pajluhuaja ina'uqué i'jjichari nacaje icha iji
ejataje. 4 Riqui'icha richa iji lama'ataqueja te'eri
jimahua. Rejatacana nacuja ri'ijjichd. Richa iji
riqui'ichaje naquiyana ja'acharo ifie'epu chojé.
E caja cupira'aphana iphichafio rajmilo'otaje.

> Apu richa iji riqui'ichaje naquiyana ja'acharo
jipa nacojé. Huejdpaja te'eri i'imichari rinacu.
Quifiaja riphichaca, huejapa te'eri i'imichdacale
rinacu. 6 Camu moco'ochaca au rimeriyi'icho,
uncale ra'apare i'imalacha. 7 Apu richa iji
riqui'ichaje naquiyana, ja'acharo pu'uhuareni
jimichi e'iyajé. Pu'uhuareni jimichi iphichari
richa iji rejachiyaje hua'até. Pu'uhuareni jimichi
tahud'afachari ricd. Rau rihuajri'ichd re'iyajé.
8 Eya apu richa iji naquiyana ja'acharo palani
te'eri e'iyajé. Ilé iphichari pald; ritahud'icho
pala; raruqui'icha pald. Re'iyajé que apu richa
iji rejachiyaje aruqui'ichari richahua cien ca'ala.
Re'iyajé que apu aruqui'ichari richahua sesenta
ca'ald. Re'lyajé que apu aruqui'ichari richahua
treinta ca'ala.

Mari que ri'imacd yucu najld. E rima
rema'ajériojlo:

9 —Ic4 que'ejhuirinajlo numa: A'd inacojo riyu-
cuna.

Jesus quemari ne'tyajénajlo ndjeca ri'imacd yucu
ina'uquejlo. Riyucuna mart:

(Mr4.10-12; Lc 8.9-10)

10 Caja ri'imd najlé yucu. Yamijo ra'apiyatéjena
i'ijnafio Jesus ahua'ajé. Nema rijlo:

—c¢Meca penaje pehuifia'ata ina'uqué nacaje
nacu, nacaje yucuna i'imacana nacu?

11E Jesus quemari najlo:

—Me'echuje ina'uquejlo méqueca Tupanala'aca,
ina'uqué naquiyana i'imacdloje rijhua'atéjena
penaje. E'iyonaja Tupana la'ari ipechu pala,
jema'acdloje penaje. Eya ajopanajlo me'echuje
jo'é ricd. 12 Quehudcaje purdca'aloji nanacojo

a'ajeflo hue'epéjefio richaje, richaje que
rinacojé. Rau cajru nahue'epijica rinacojé. Unca
a'alafio nanacoj0 quehudcaje purdca'aloji, unca
hue'epilafio rinacojé. Ricd fani nahue'epicare
nacojé, capichdjero naliyd. 13 Nu'umd yucu
najlo, nohuifa'atacaloje necd Tupana nacu rau
penaje. E'lyonaja unca nahue'epila meque
quemacanaca rica riyucuna jema'acana au. Unca
caja nahue'epila meque quemacanaca nacaje
namacare Au. 14 Tupana purdca'alo ja'apatajerimi
chu, Isaiasmi chu i'imari riyucuna i'imaca. Caja
queja najlo rica. Mari que rimaca nanacu i'imaca:
Jema'ajé riyucuna.
E'lyonaja unca ihue'epilaje meque quemacdanaca
rica.
Ica amajefio nacaje.
E'iyonaja unca ihue'epilaje meque quemacanaca
nacaje amacare.
15 Mari que ri'imajica najlo, nejnucha'acole
ra'apiya jema'acana nacu.
Unca riphdlaje napechu nacojé pala.
Unca caja nahue'epilaje meque quemacdanaca rica.
Unca caja nayurilaje nojlo nachod, nulama'atacaloje
napechu penaje, que Tupana quemaca
Isaiasmi chujlo i'imaca.
16°Unca faqué calé ijlé rica —que Jesus quemaca
najlo—. Palani ijlo ricd, yucu jema'acare iphacale
ipechunacojé. Ica hue'epifio meque quemacdanaca
nacaje amdcare. 17 Jema'd mari: Naquejlaca
cajru Tupana puraca'alo ja'apatajefiomi chuna,
pala la'acafio quele, huatacajla nacaje amacana,
amaca rica me'eteni que caja. E'lyonaja unca

mefio'oj6 namala ri'imaca rihuacajé. Naquejlaca
nahudtacajla nupuraca'alo jema'acana, jema'aca
ricA me'eteni que caja. E'lyonaja unca caja
mefio'ojo nema'alajla fiaqué rihuacaje.

Jesus quemari najlo meque quemacdnaca nacaje
ijl ejatajeri yucuna.

(Mr4.13-20; Lc¢ 8.11-15)

18°Jema'd, meque quemacanaca nacaje icha iji
ejatajeri yucuna. 19 Tupana yucuna jema'ajefio
naquiyana unca hue'epilafio meque quemacdanaca
rica. Nema'd riyucuna. E'iyonaja Satanas, Jifia
Chi'indricana, ca'ari napechu naquiya Tupana
puraca'alo nema'acare. Richa iji ja'aco ifie'epu
chuhud que caja najlé rica. 20 Eya richa iji
naquiyana ja'aré jipa nacojé huejapaja te'eri
i'imacare nacojé. Mequetanaja calé rijfia'aca
panacu riphaca ejomi. Naqué caja ina'uqué
naquiyanajlo ricd. Nema'd Tupana purdca'alo.
Pu'uji napechu la'acé rau. 21 Mequetdnaja calé
napechu i'imacd pala rinacu. Nahuatacale
Tupana purdca'alo ja'apiya i'imacana, ajopana
ca'ajna la'afid necd chapu. Napura'é ca'ajna
nanacu pu'uhuaré. Namda ca'ajnd chapu caje
yajhué. Mari caje au nayuri naliyo rica, uncale
napechu i'imald caphi najluhua. 22 Eya richa
iji naquiyana ja'ar6 caja pu'uhuareni jimichi
e'lyajé. Riphaca ejomi rihuaja‘aca re'iyajé. Unca
raruca'ala. Naqué caja ina'uqué naquiyénajlo rica.
Nema'd Tupana purdca'alo. Naqueho'¢ ra'apiya
i'imacana. E'iyonaja cajrd na'acd nanacojo nacaje
mari eja'ahua chu i'imacare. Napechu nacu
ri'imd: “Pala hue'emajica cajru lifieru hua'até,

fi6'ope le'ejepelaji caje hua'até”. E'iyonaja unca
flaqué cal€ rica ina'uquejlo. Mari que péchuruna
ne'emacale, uncd na'ald nanacoj6 Tupana
purdca'alo, nala'acdaloje pala ra'apiya i'imacana
au penaje. 23 Eya richa iji naquiyana ja'aré
palani te'eri e'iyajé; ripha; ritahud'o, raruca'a
pald. Naqué caja ina'uqué naquiydnajlo rica.
Nema'a Tupana purica'alo; nahue'epi meque
quemacdanaca rica; na'a nanacojo ricad. Rau nala'a
pala ra'apiya i'imacana au. Richa iji naquiyana
aruca'ari richahud cien ca'ala que, sesenta ca'ala
que, treinta ca'ald que. Naqué caja rica Tupana
puraca'alo ja'apiya i'imacafojlo. Ne'iyajena la'afio
pald huani cajru. Ra'apejé que ajopanala'aca pala
—que Jesus jehuifia'ataca necd rinacu.

Jesus i'imart najlo jimichi, trigo, quele yucuna,
nahue'epicaloje méqueca ina'uqué i'imaca eja'ahud
chu penaje. Ne'iyajena i'imafio pald la'acafio.
Ne'iyajena i'imario pu'uhuaré la'acafio. Mari caje
penaje ri'imd riyucuna mart que najlo:

24 —Ina'uqué naquiyana huacdra'ajeri Tupana.
Chuhua nu'umajica yucu ijlo, ihue'epicaloje
rinacojé penaje. Apu ina'uqué i'ijjichari trigo
ejataje ri'icacapere e'iyd. E caja rifiapachiya
rejatacana. 25 Lapi ricamdchiyo. Chayomi apu
i'jjichari ri'icacapere e'iyajé jimichi pu'uhuaré
nojé ejataje. Chapu péchuri rinacu ri'imichaca.
Rejachiya ricd ejomi ripi‘iché. 26 E caja trigo
tahud'icho ri'icacapere e'iyd. Ehud rihuiruld
li'ichaco, raruca'acaloje richiyd penaje. E caja
namicha cajru jimichi re'iyd. Trigo ina que caja
rina amadacana. 27 Mari que rijhua'até sdpajefio

amichaca au ne'ejichd riyucuna quejd'aje pamina
liyd. Nemicha rijlo: “Palani richa iji pejatacare
re'iyajé i'imacd. Eta, ¢méreyaca pu'uhuareni
jimichi iphala cajru huani re'iyd”, que nemichaca
rijlo. 28 E pamind quemichari najlo: “Chapu péchuri
ta nunacu ejatari re'iyohuad ricd.” E nemicha rijlo:
“:E pihuataca hue'ejnacd rero'otaje”? 29 “Unca”
que rimichaca najl6. “Reja ri'imalédreja faqué.
Apala jero'é trigo naquiyana rijhua'atd. 30 Reja
ri'imareja,” que pamina quemacd najlé rinacu.
“Richa fa'acana iphdjica rena chojé huacaje,
nuhuacara' aJe nu]hua até SapaJeI‘lO pu'uhuaré nO]e
jimichi jero'otaje re'iyayd. Ejomi nepo'otaje rica,
nacdra'atacaloje rica penaje. Quéchami najfia'ajé

trigo icha, nalamad'atacaloje rica rifacarelana chojé
penaje,” que rimaca najlo. Caja quetanariyucuna.

Mostaza iji yucuna mart:
(Mr4.30-32; Lc 13.18-19)
31Jesus i'imari pifio najlé yucu mari que:
—Ina'uqué naquiyana huacara'ajeri Tupana. Ri-
jhua'atéjena huejapaja. Ehud richaje, richaje
que iqui'irunaca rijhua'atéjena i'imajica. Chuhua
nu'umajica yucu ijlo, ihue'epicaloje méqueca rica
penaje. Mostaza iji que rica, ina'uqué ejatacare
ne'ecacapere e'iyohud. 32 Capajé nojé huani
riji. ~E'lyonaja jima'alami yenuna quetana ri-
tahud'aco. Ritahud'afia apu nacaje icha iji ina
ejatacare. Ripana e'iya cuphira'apana, camejérina
cayuphéruna cajena la'afio nafacaro.

Jesus i'imari najlo pan amura'atajona yucuna,
nahue'epicaloje ratt méqueca ripurdca'alo moto'ojica

ina'uqué e'iyohud penaje.
(Lc13.20-21)

33 Jesus i'imari pifio najlé apa'ama yucu mari
que:

—Tupana i'imari ina'uqué naquiyana
huacara'ajeri. Re rijhua’atéjena huejapaja. Ehua
richaje, richaje que Iiqui'irunaca ne'emajica.
Chuhua nu'umajica apa'ama yucu, ihue'epicaloje
rinacojé rau penaje. Inaana quechipa'afio
pan amura'atajona harina hua'até. Rau harina
anodro'otacanami piyuqueja amura'ataro. Naqué caja
Tupana yucuna jema'acd cajra ina'uqué e'iyohua,
nema'acdloje ra'apiya penaje, ne'emacaloje
rijhua'atéjena rau penaje.

34 Cajru Jesus jehuifia'ataca necd nacaje nacu,
yucu i'imacana au. Yucu chuhuaja rimaca najlo
nacaje nacu. 35 Tupana purdca'alo ja'apatajerimi
chu quemaqué rinacu que rehuifia'ataca
ne'emacd. Mari que rilana'aca riyucuna papera
chojé i'imaca:

Yucu chuhuaja numaje najlé nacaje nacu.

Nacaje me'echujeja i'imacare ina'uquejlo, rica yu-
cuna nu'umajé najlo.

Me'echuje  ri'imaca  piyuque ina'uquejlo
Tupana quefio'dtaca eja'ahud huacajé eya
maarejecha, que rimaca rinacu.

Jesus quemarinajlo meque quemacdnaca jimichi,
trigo, quele yucuna mart:

36 E caja Jesus i'imari riyucuno ina'uquejlo. E
rimujluca'a paji chojé. E ra'apiyatéjena jahuacafio
rahua'ajé. Nema rijlo:

—Pima huajld meque quemacanaca jimichi,
trigo quele yucuna pi'imichaje huajlé.

37]Jesus quemari najlo:

—Ina'uquéjloje penaje i'imaca nuca. Palani
nacaje icha iji ejatajeri que caja nuca. Palani
nupurdca'alo. 3% Ri'icacapere que caja eja'ahua.
Trigo palani que caja Tupana ja'apiya jema'ajeiio.
Pu'uhuaré jimichi que caja ina'uqué, Jifia
Chi'indricana hua'atéjena i'imacafio. 39 Jifid
Chi'indricana que caja chapu péchuri rinacu, ejatari
pu'uhuareni jimichi ri'icacapere e'iyajé. Eja'ahua
tajnajico huacajé que caja richa fia'acana iphaca
rend chojé. Tupana hua'atéjena, je'echu chu
i'imacafio, que caja richa fia'ajefio. 40 Rimd najlo:
Richa fa'ajefio i'ijjnafio pamineco pu'uhuareni
jimichi jahuacataje, naca'acdloje rica quera'atani
chojé penaje. Naqué caja ri'imajica eja'ahua
tajndjico huacajé.

4142 Tna'uquéjloje penaje i'imacd nuca.
Nucd huacara'ajeri nujhua'atéjena, je'echu chu
i'imacafio, unca ina'uquélaruna hud'aje. Pu'uhuaré
la'acafio, namanaicho la'acafio, fiaqué la'acana
au namata ajopana, quele neca ne'ejnajé hud'aje.
Nahuad'aje necd, naca'acdloje necd quera'atani
chojé penaje. Re cajru nahuiyo ojica.  Cajru
caja neydjica. Cajru caja najma'ajica nai hua
camachd, quehuini yajhué namapcale 43 Eya
Tupana huataca que la'acafio, neca i'imajefio pala
huani je'echu chu Nora'apa Tupana hua'até. Ica
que'ejhuirudnajlo numd, jema'd numacare nacu
—(que Jesus quemaca najlo.

Nacaje cahuemi nojé apu iphdtaca yucuna mart:

44Jesus quemari pifio najlo mari que:

—Tupana ja'apiya i'imacana palani huani ina-
jlo. Cahueminojé huaninacaje ina'uqué huatacare
najluhua que caja ricd. Apu ca'ajnd iphatari
apu i'icacapere e'iya nacaje cahuemi nojé huani.
Me'echu ri'imaca, sa'aquéjami. Caja rama rica.
E rapéra'ata ricd rapumi chojé pifio. Pu'uji
huani ripechu i'imacd, riphatacale rica. E ripa'o
rifiacaré ejo. Ra'a ajopanajlo piyuqueja rinane.
Ricd auracho'otarijluhua lifieru, rihuaruhua'acaloje
ri'icacapere paminad liya rau penaje.

Cahuemi nojé nacaje yucuna mart:

45 Jesus i'imari pifio apa’'ama yucu. Rima najlo:

—Tupanaja'apiyai'imacana palani huaniinajlo
ricd. Nacaje iqui'i ind huatacare inajluhua que
rica inajlo. Ap1’1 ca'ajnd, le'ejepelaji mindricana,
i'jjnari pala nOJe le'ejepelaji culdcana nacti. 46 E
cajariphata ca'ajnd nacaje rihudtacare, apu nacaje
chaje rihuataca rica. Pald nojé, cahuemi nojé
huanirica. Raura'a piyuquejarinane. Rica huemi
ra'a rijlo lifieru, rihuardhua'acaloje rijluhua rica
rau penaje.

Nahuenare yucuna mart:

47 ’Ina'uqué naquiyana huacdra'ajeri Tupana.
Nahuenare naca'acare junapeje que caja rica.
Naca'd nahuenare jundpeje. Rau que'iyapejena
jifiana ja'afio richojé. 48 Cajru na'acé nahuenare
chojé. Ejéchami nachira'aca rica aji que juni
turenajo, que'epé nacojé. Re nayd'o. Najiia'a
ne'iyaya palad nojena jifiana; naca'a nacuhud'alane
chojé neca. Pu'uhuaréruna quehua nacupa
ne'iyayad. 49 Naqué caja ri'imajica ina'uquejlo

eja'ahua tajndjico huacajé. Tupana hua'atéjena,
je'echu chiydjena, i'ijnajeflo unca ina'uquélaruna
hud'aje. Pu'uhuaré la'ajefio, namanaicho la'ajefio,
quele nahud'aje ajopana ina'uqué e'iyaya,
naca'acdloje necd quera'atani chojé penaje.
50 Re cajru nahuiyo'ojica. Cajru neydjica. Cajru
najma'‘ajica nai hua, namajicale quehuini yajhué.

S1E Jesus quemari najlo:

—¢E ithue'epica meque quemacanaca numichaje
nacu ijlo?

—A'a—que nemaca.

52E rima najlé:

—Tupana puraca'alo nacu jehuifia'atajefio
a'acachu nanacojé nupuraca'alo, nahue'epi pala
rad Tupana purdca'alo nacojé jupichumi, meyaleje
hua'até. Nacaje i'imaca paji minajlo que caja
najlo ricd. Re paji minajlo pald nojé nacaje
jupichumi, huajé hua'até. Tupana puraca'alo nacu
jehuifia'atajefio, no'opiyd jema'ajefio, hue'epifio
jupichumi Tupana puraca'alo nacojé, meyaleje
nacojé hua'até. Rau nahue'epi palda Tupana
purdca'alo ja'apatacana ajopanajlo.

Jestus i'ijjnacda Nazaret ejo yucuna mart:
(Mr 6.1-6; Lc 4.16-30)

53 Mari que Jesus i'imacd yucu najlo i'imaca.
E caja ri'ijnd reyd. 5% Iphari rite'eré ejo. Re
richape pifio riquefio'é nehuifia'atacana Tupana
nacu nahuacdaca'alo fiacarelana chu. Ripuraca'alo
jema'ajefio pechu i'ima: “{Meque piyuque huani
rihue'epilaca nacaje nacojé!” Nema:

—c¢Mere chi rehuifia'o piyuqueja purdca'aloji
nacu? ¢Meque rihue'epica nacaje la'acana, unca

ina'uqué hue'epilare la'acana? 55 I1é mirapehua
nacu sapajeri i'iri rica. Maria rald. Santiago, José,
Simdn, Judas, quele e'ehué ricd. 56 Maare hue'iya
re'ehuelona facaré. Eta, ¢Meque rihue'epica
piyuqueja purdca'aloji nacojé?

>7 Namadna'apa ri'imacale, chapu nahu¢ i'imacéa
richa. Uncd na'ald nanacojo ripuraca'alo. E Jesus
quemari najlo:

—Piyuque ina'uqué iphafio Tupana purdca'alo
ja'apatajeri ja'api. Necaja calé rite'eré eruna, re-
jena, quele unca iphdlafio ra'api.

58 Uncd rila'ald cajrd nacaje rehud, unca
mefio'ojo ind la'alare. Unca pacha napechui'imala
caphi richojé.

14

Meéqueca nenoca Juan bautizar la'ajeri jupimi
i'imacd yucuna mart:
(Mr 6.14-29; Lc 9.7-9)

1 Caja cajru huani Jesus yucuna jema'aco re-
hud i'imaca. Riyucuna iphari caja nahuacara'ajeri
Herodes nacu. Galilea te'eré eruna i'imacana
ri'imacd rihuacajé. 2 E rima rahua'a i'imacafiojlo
mari que Jesus nacu:

—Juan bautizar la'ajeri rica. Caja rimacapo'o.
Pendjemi ricd. Au calé rihue'epi piyuque nacaje
la'acana, unca mefio'oj0 ina la'alare —que rimaca
najlo Jesus nacu.

3Ejo'ocaja Juanmi chu i'imacd huacajé Herodes
huacara'ari rica'acana ina'uqué huajaquelana
chojé i'imaca. Jepo'oqueja nayuri rica richu.
Mari que rila'aca ricd chapu riyajalo purdca'alo
au. Riyajalo ii i'imari Herodias. Re'ehué, Felipe,

yajalo ru'umacd pamineco. 4 Rica'a riliya ruca.
Richona Juanmi chu aca'ari Herodes i'imaca.
Rima rijlo:

—Pe'ehué yajalo pendjerumi ilerd pi'ima
hua'até. Unca Tupana huatala ind la'aca ilé que
—que rimaca rijlo i'imaca.

> Rijimaje Herodes hudtari rindcana. E'iyonaja
riquero'o ina'uqué piya, pald napechu i'imacale
Juan nacu. “Tupana purdca'alo ja'apatajeri rica,”
que napechu i'imaca rinacu.

6 E caja Herodes iphatari rile'ejé jarechi. Au caja
rila'd fiesta. Cajru riyucupéra'acarena inauqué
iphafio rinacu. Au rihuacara'a riyajalo itu
ardpa'aca najimaje piyuque. AU rordpa'a roco
najimaje. Pald huani ri'imaca Herodes nacu. 7E
rima rojlo:

—Piqueja'anuliya pihudtacare caje, no'ochi pijlo
rica. Tupana hue'epiri quehuaca numaca.

8 —Je —que rumaca.

E ru'ujnd rold amaje pamineco.

—Mari que rimichaca nojld. ¢Meque numajica
rijlo?

Al ruma rojlo:

—Eco pima rijlo, ra'acaloje pijlé Juan bautizar
la'ajeri huila'aru pachiya chojé.

“]e” que.

E rupa'do pifio ropumi chuhud rijlo quemaje.
Ruma rijlo:

—Pa'a nojlé Juan bautizar la'ajeri huila'aru
pachiya chojé.

9 Au camu'uji huani ripechu la'ac6, Herodes
pechu la'acé. E'iyonaja unca meque rila'ala.

Caja rima rojlo i'imaca: “No'ojé pijlo pihudtacare
caje. Tupana hue'epiri quehuaca numaca,” que
rimacarojléi'imacd. Ina'uqué, riyucupéra'acarena,
jimaje que rimaca rojlé. Naqué i'imacale ri-
huacéara'a na'acd rojlé ri'imacd. 10 Rihuacara'a
ne'ejnaca ina'uqué huajaquelana chojé Juanmi chu
nuru'upi mata'ajé. Namata'da rica. 11 Quéchami
nayd'ata rihuila'arumi pachiya chojé. Ne'emata
rojlo ricad. Ejomi ro'é rolojlo rica. Rau ruhue'epi
caja nenochaca rica. Mari que nenoca Juanmi chu
i'imaca.

12 Nenoca ricd ejomi ra‘apiyatéjenami I'ijnafo
ina'uqué hua]aquelana chojé ritami fia'ajé. Najiia'a
ritami. E nasa'a ricd. Ejomi ne'ejna riyucuna
i'imajé Jesusjlo.

Jesus a'acd cinco mil ina'uquejlo a'ajneji yucuna
mart:
(Mr 6.30-44; Lc 9.10-17; Jn 6.1-14)

13 Caja ne'emd Jesusjlo riyucuna. E ri'ijna
reyd ra'apiyatéjena hua'até. Necoja ne'ejnaca
jita chuhua a'ajna fio'oj0, ne'emacaloje necoja
ajopana ina'uqué liya penaje. E'iyonaja
ajopana hue'epifio mefio'ojoca ne'ejnaca. Cajru
pajimila i'imacd rehud. Re i'imacafio i'ijnafio
pe'iyoohua aji que ne'ejnaca ejo; iphafio
natucumad. 14 E caja nartuca'o. E Jesus jacho'oro
jita chiya; amari cajru huani ina'uqué. Rihue'epi
namu'uji. Ritejmo'dta natdmina nahud'acarena
rejo i'imaca. 15 Natejmo'dtacana nacu najuhua'a. E
ra'apiyatéjena i'ijjnafio rahua'ajé; quemafo rijlo:

—~Caja huajuhui'ichaca. Uncd nafiacaré i'imala
madrohua. Pihuacdra'a neca pajimila ejo,
nahuaruhua'acaloje a'ajneji najluhua reya penaje.

16 E'iyonaja Jesus quemari najlo:

—Unca ne'ejnalaje. Ica a'ajefio najld a'ajneji.

17 Nema rijlo:

—Unca a'ajneji i'imald maare, najfiiacaloje pe-
naje. Pajluhua té'ela ca'ala pan maare, iyajmela
jifiana hua'até. Queleja calé maare.

18 Jesus quemari najlo:

—Iji'ichd rica majo.

—]Je.

19 E rihuacéra'a ajopana yd'aco jimichi palani
e'lyajé. Ejomi rijiia'd ricapojo pajluhua té'ela ca'ala
pan, iyajmela jifiana hua'até. E riyacad'o aji que
je'echu chojé. Rima Tupdnajlo:

—Pala pili'ichaca hueca mari a'ajneji au.

E ritupa'a pan naquiyana. Riyupa'ata caja jifia
naquiyana najlo. Ejomi ra'd ra'apiyatéjenajlo
rica, natamadca'atacaloje  ina'uquejlo  rica
penaje. 20-21 Piyuqueja necd ajfiafio na'ajnehud
namano'oca ejé. Cinco mil ca'ajnad ne'emaca
achiflana, ajfiaflo na'ajnehud inaana, yuhuana
hua'até. Unca nalapa'atala inaana, yuhuana,
quele. Najfiaca na'ajnehud ejomi ra'apiyatéjena
huayo'ofié rijlupemi yuricaro. Iyama iphata
ji'imaji nacojé ca'ald cuhud'ala namano'ota
pu'uteno rau.

Jests ja'apaca juni jimo yucuna mart:

(Mr 6.45-52; Jn 6.16-21)

22 E caja Jesus huacdra'ari ra'apiyatéjena

huitdca'aca jita chojé, nacuhud'acaloje pa'anajo

pita ritucumad penaje. E caja rihuacdara'a ina'uqué
pa'acéd. 23 Caja napa'd. E caja Jesus i'ijrari yenuri
i'thudtaje, ripura'acoloje Tupana hua'até penaje.
Caja calajerdhuaca ne'emaca. Jesus i'imari ricoja.
24 Ra'apiyatéjena i'imafio caesa pe'iyé lefiacaje
nacu. Carend ja'apari aji que najimajo caphi. Caja
cajru juni yoco'ocd. Riyocola fia'ari jita nacojé
caphi. 25 E caja ehuaja najme'etd. Luhuichipica
ee Jesus i'jjnari ndpumi chu. Juni jimo ra'apa.
26 Ra'apiyatéjena amaca au ricd huaichaca, cajra
naquero'oco.

—iYee, ilé ina'uqué flacami ta huaicha! —que
nahuiyo'oca.

27E Jesus quemari najlo:

—Ipechu i'ima caphi. Iquero'oniyo, Jesus nuca
—que rimaca najlo.

28 E Pedro quemari rijlo:

—Pica pi'imajica ee, pihuacara'a no'opaca fiaqué
cajajunijimo pijimajo.

29 —Maj6 pi'ijjnd —que rimaca rijlo.

AU Pedro jacho'oro jita chiya juni jimaje.
Riquefio'd junijima ja'apdcana aji que Jesus jimajo.
30 Rimé&: “jMeque caphi huani ta carend!” Au
riquero'o. Hua'até que caja ra'acd junapeje. Eja
rahuiyo'o:

—Pihue'epi numu'uji.

31Ejéchami Jesus patacd ricd ra'anapita naquiya.
Rdacho'ota junapiya rica. Rima rijlo:

—jHuejapa nochojé péchuri pica! ¢Naje piyuricha
caphinochojé i'imacana?

32 E caja nahuittca'a jita chojé. Hua'atd que
carenda mata'acd. 33 E jita chu i'imacafio tara'afio
ne'erupachi au Jesus jimaje. Nema rijlo:

—Tupana I'irijo'é pica.

34Cajanacuhud'apa'anajo pitd, Genesaret te'eré
ejo. 35Ina'uqué amaca au Jesus na'apata riyucuna
apu nacojé, apu nacojé que nate'eré ehuda. Au caja
nahud'a cajru natdmina ri'imaca ejo. 36 Natdmina
quemafio rijlo, riyuricaloje nasdpaca ra'arumaca
ji'ima nacojé penaje. Piyuqueja rinacu sdpajefio
tejmo’otafio rau.

15

Na ati caina la'aca pu'uhuaré yucuna mart:
(Mr 7.1-23)

1 Ajopana iphafio Jesus nacu i'imacd. Fariséona,
Tupana purdaca'alo nacu jehuifia'atajefio, quele
naquiyana ne'emaca. Jerusalén eydjena ne'emaca.
Caja nepha rinacu; nema rijlo:

2 —¢Naje unca pa‘apiyatéjena la'alafio
penahu11anam1 chuna quemajica que? Unca
nepala nayate'ela chiya najfiaca na'ajnehua piya,
pefiahuilanami chuna la'ajica que caja.

3Jesus quemari najlo:

—Eyda icd yurifio Tupana purdca'alo ja'apiya
i'imacana, 1ila'acadloje pefahuildnami chuna
quemacd que penaje. 4 Mari que Tupana
quemaca: “Iphd ichi'ina ja'api”. Pu'uhuaré
pura'ajicafio nachi'ina nacu inoje”, que rimaca.
5 Eya me'eteni maare nayani quemarfio mari que
nachi'inajlo: “Uncd mefio'oj0 no'olad ifiaté lifieru
au. Caja no'6 Tupanajlo nulifiérute”, que nemaca

najlo. $Majopejanemacd. Unca nephala nachi'iné
ja'api rau. E'iyonaja unca na calé imd najlo. Caja
majopéjari que ila'aca Tupana puraca'alo ijluhua,
ila'acaloje pefahuildnami chuna puraca'alomi
quemaca que penaje. 7 Pajlacachina huani ica. Ica
la'afio ico palé la'ajefio que ina'uquejlo. E'iyonaja
unca naque calé ica. Pala huani Tupana puraca 'alo
ja apatajer1m1 chu, Isaiasmi chu, i'imaca iyucuna
jupimi i'imaca. Mari que rilana'aca papera chojé
ri'imaca.
8 Mari que Tupana quemacd ina'uqué nacu:
Mariruna ina'uqué pura'aid pald nunacu
nanuma chiyaja calé.
E'iyonaja nahuajhué nacu, unca nahudtala nuca.
9Uncd na penaje calé nahuacono pajhua'atéchaca
nahuacdca'alo facarelana chojé, nala'acdloje
pu'uji napéchuhua nunacu penaje.
Pefiahuilanami chuna puraca'alomi nacuja calé ne-
huifia'ata ina'uqué.
Tupana puraca'alo que japirica nehuifia'atacaneca
rinacu, que Tupana quemaca i'imaca.
10 E Jesis quemari pifio inauquejlo,
ne'ejnacaloje rahua'ajé penaje. E rima najlo:
—Chuhua jema'd mari meque quemacanaca
rici: 11 Ind numd chojé ind a'd a'ajneji, ina
ajiiacaloje rica penaje. Unca ina la'ala pu'uhuaré
rau. Eyd ind numad chiya ind pura'é pu'uhuaré.
Rau calé ina la'a pu'uhuaré —que rimaca najlo.
12 E Jesus ja'apiyatéjena i'ijnafio Jesus ahua'ajé.
Nema rijlo:
—Ilé pimichaje naca jimaje fariséona
yUchi'ichafio picha. ¢E pihue'epica rica?
13Rima najlo:

—Nora'ap4, je'echu chu i'imacare, capichatajeri
piyuque inauqué unca i'imalafio rile'ejena.
14Reja ne'emareja flaqueja. Caja unca nahue'epila
Tupana nacojé. Naquejena jehuifia'atajefio neca.
Mejluruna que neca. Pajluhuaja mejluru
pacoro'otacachu apu mejlury, pajfiacani na'aco
ulahui chojé rijhua'até.

15 E Pedro quemari rijlo:

—¢Meque quemacdnaca chi a'ajneji ajfacana
pimichaje nacu?

16 Jesus quemari rijlo:

—¢Uncd caja chipihue'epila? 17Ind a'd ina numa
chojé a'ajneji, ina ajfidcaloje pena]e Rihuittca'a
ind jula chojé. Caja penaje ra'apa ina e'iyaya.
18 Eya ind numa chiyd ind quemad nacaje nacu, ina
pechu nacu ri'imaca que. Pu'uhuaré péchuruna
ina'uqué. 19 Au calé nala'd pu'uhuaré napechu
locopa'alaja.  Pu'uhuaré péchuruna ne'emacale,
ina'uqué i'ijjnatd napéchuhua pu'uhuareni nacu.
Pu'uhuaré péchuruna ne'emacale, nend ina'uqué.
Pu'uhuaré péchuruna ne'emacale, achifiana,
inaana quele la'afid namanaicho pajhua‘atéchaca.
Pu'uhuaré péchuruna ne'emacale, nata'd ajopana
liyda nanane. Pu'uhuaré péchuruna ne'emacale,
majopeja napajlaca, nachapujra'aco ajopana
nacd. 20 Mari que la'acana au ina'uqué la'afié
pu'uhuaré, namanaicho hua'até. Unca ina
la'ald pu'uhuaré, uncachu ina a'ala ind nacojo
pefiahuilanami chuna purdca'alo. Uncachu ina
ipala ind yate'ela chiya, nemaca que, ind ajfiaca
ina a'ajnehud piya, uncd ina la'ala pu'uhuareé rau
—que Jesus jehuifia'ataca neca.

Ajopana te'eré eydjeru pechu i'imacd caphi Jesus
chojé yucuna mart:
(Mr 7.24-30)

21 E caja Jesus i'ijnari reya aji que Tiro, Siddn,
quele te'eré ejo. 22 Re pajluhudjaru i'imayo.
Canaan te'eré eyajeru ru'umacd. Ru'ujna Jesus
amaje, iphayo rahua'ajé. Jahuiyo'oqueja rumaca
rijlo:

—Hue'emacana, Tupana huacara'acare majo
ina'uqué i'imatdjeri penaje pica. Pihue'epi
numu'uji. Jifid pechu nutu e'iyd. Chapu caje
yajhué romaca rau —que rumaca rijlo.

23 Unca Jesus ja'ajipald rojlé. E ra'apiyatéjena
'ijnafio rahua'ajé. Nema rijlo:

—Pihuacara'a rupa'acd. Huapumi chu ro'opaca,
cajru huani rohuiyo'oca.

24 E Jesus quemari rojlo:

—Tupana huacdara'ari nuca majo Israelmi chu
laquénami naté a'ajé. Capichdjefio neca Tupana
liyd. Necaja calé fiaté a'ajeri nucad —que rimaca
rojlo.

25 E'iyonaja ru'ujnd rijimaje. Rutdra'o rijimaje
ru'urupachi au. Ruma rijlo:

—Hue'emacana, pa'a nufiate.

26 Rima4 rojlo:

—Uncd paala pan fa'acana Israelmi chu
laquénami liya, ind a'acdloje rica ajopana te'eré
eydjenajlo, yahuinajlo penaje. (“Yahuina” que
judiona quemaquerio ajopana te'eré eydjena nacu.)

27—Que jo'6, Hue'emacana —que rumaca rijlo
—, yahuina ajfiafio caja pan mujrumi te'eri e'iyajé
ja'aco.

28 Rau Jesus quemari rojlo:

—iMeque caphi huani pipechu nochojé! Pi-
huataca queja ri'imajica pijlo.

Mari que rimaca rojlo a'apona que Jifia pechu
jacho'oco rutu e'iyaya. Rau richuhuaja rute-
jmo'otaco.

Jestis tejmo'Otaca cajru natdmina yucuna mart:

29E caja Jesus i'ijnari reya. Ra'apa aji que caesa
turend. Galilea caesa ii. E racho'o yenuri i'ithuata
nacu. Reriyd'o. 30 Yenurii'ithuata nacu riya'aco ejé
cajru ina'uqué iphaca rinacu. Nahua'a najhua'atd
cajrd natamina. Uncd mefio'oj0 ne'iyajena
ja'apalafio pald. Mejluruna ajopana i'imaca.
Ajopana pifio uncd pura'alafio. Ajopana pifio
i'imafio apichdca'alona. Que'iyapejé nayaripune
i'imaca najlo. Mari que yaripune i'imacafio
nahud'a Jesus chaje. Nato'otaque neca riima
nacojé, ritejmo’ otacaIOJe neca penaje. Ritejmo'ota
piyuqueja neca que'iyapejé nayarlpune liya.
31 Uncd pura'alafio pendjenami pura'afio pala.
Apichaca'alona i'imacafio penajenami pala'afo
pala. Unca ja'apdlafio pald pendjenami ja'apafio
caja palad. Mejluruna penajenami amafio caja pala.
Mari cajé au napechu i'ima: “jMeque piyuque
huani la'aca rica!” Pald napura'ac6 Tupana nacu
rad. Tupana, Israelmi chu pechu i'imacare chojé
caphi, nacu napura'é pala.

Jesus a'aca cuatro mil ina'uquejlo a'ajneji yu-
cuna mart:

(Mr8.1-10)

32 E caja Jesus hud'ari ra'apiyatéjenajlo,
ne'ejnacaloje richaje penaje. Rima najlo:

—Nuhue'epi mariruna ina'uqué mu'uji
Caja hueji que cdlicha nujhua'até necd. Caja
na'ajné tajicharo. E'iyonaja uncad numalaje najlo,
napa'acoloje penaje. Apala unca natejmu i'imala,
napa'acoloje me'epeji hua'até penaje.

33E ra'apiyatéjena quemarfio rijlo:

—Eta, ¢mere eyd chi huajha'djla najlo a'ajneji?
Iquiiruna huani necd. Uncad nafacaré i'imala
maarohua.

34Rimd najlo.

—¢Me ca'ala pan maare?

—Iyama cuhud'ata ca'ald, huejapaja jifiana le'epé
hua'até —que nemaca rijlo.

35E rihuacdra'a nayd'aco te'eri e'iyajé.

36 Quéchami rijiia'acd ricdpojo iyama cuhud'ata
ca'ala pan, jifia hua'até. E rima Tupdnajlo:

—Pald pili'ichaca hueca mari a'ajneji au.

Quéchami ritupa'ataca pan naquiyana najlo.
Ra'a ra'apiyatéjenajlo ricd, natamadca'atacaloje
ina'uquejlo penaje. 37-3% Piyuqueja neca ajfiafio
rinaquiyana namano'ocd ejé. Cuatro mil achifiana
ajfiafio na'ajnehua inaana, yuhuanad quele
hua'até.  Achifidnaja calé nalapa'atd i'imaca.
Unca nalapa'atala inaana, yuhuana, quele.
Piyuque necd ajfiafio na'ajnehua re. Quéchami
nahuacata rijlupemi. Iyamd cuhud'ata ca'ala
cuhud'ala namano'otd pu'uteno hudnija rijlupemi
au. 39 Nafiapataca na'ajnehud ajfiacana ejomi Jesus
quemari najlé napa'acdloje penaje. E rihuituca'a
jita chojé. Ne'ejnd aji que Magadan te'eré ejo.

16

Jesus aca'aca fariséona naquiyana, Tupana
purdca'alo nacu jehuifia'atajeflo naquiyana, quele
‘yucuna mart:

(Mr 8.11-13; Lc 12.54-56)

1 Fariséona naquiyana, Saducéona naquiyana,
quele neca i'ijjnafio Jesus amaje. Nephd rinacu.
Nahuata Jesus nacu quemacana: “Unca Tupana

huacdra'acare calé rica.” _Au naculdcato rinacu.
Nema r1]10 rila‘acaloje najlo naca]e Tupanaja calé

hue'epicare la'acana. 2 E rimd najlo:

—Amacachu querani je'echu jima lainchu,
ima: “Puji'ini ri'imajica muni” que. 3 Amacachu
lapiyami querani je'echu jima juni suhudca'ala
hua'até cajru, ima: “Unca paala ri'imajica
me'eteni” que. Icd hue'epifio meque ri'imajica
madrohua je'echu jimd amadcana au. Eta, nacaje
nula'acare e'iyohud amacana au unca ihue'epila
meque quemacdnaca ricd. 4 Pu'uhuaré la'acafio
icd. Uncd huatalafio Tupana ica, quemafio nojlo
nula'acdloje nacaje, unca mefio'oj0 inauqué
la'alare penaje. Mari au ja ihue'epeje nuca.
Jonasmi chujlo Tupana la'ari nacaje i'imaca.
Rijlo ri'imaca que caja ri'imajica pifio nojlo —que
rimaca najlo.

Rau ra'apafa neca.

Jestis quemarira'apiyatéjenagjlo na'aca piya nana-
€0jo fariséona, saducéona, quele purdca'alo. Riyucuna
mart:

(Mr 8.14-21)

> Caja nacuhud'a caesa pa'anajo pitd. Nephaca
penaje ra'apiyatéjena hue'epifio uncd najfa'ala
pan najhua'atd. 6 E caja Jesus quemari najlo:

—Pa. Ama ico fariséona, saducéona, quele le'ejé
pan amura'atajona liya.

7 Rau ra'apiyatéjena quemafio pajlocaca
necamica que:

—Mari que rimichaca huajld, uncd pacha
huajfia'alacha pan.

8Jesus hue'epiri meque napechui'imaca. Erima
najlo:

—¢Naje ima:  “Uncd pan i'imald huacapi”?
iMeque huejapaja huani ipechu i'imacad nochojé
caphi! 9Uncd jo'é ihue'epila mecajeca nucd. ¢Unca
chi ihue'epila meque itamdaca'ataca pajluhua té'ela
ca'ala pan i'imacad, riphdcaloje cinco mil ina'uqué
nacojé penaje? ¢Me ca'ald cuhua'ala imano'ota
rijlupemi au? 10 ;Uncd caja chi ihue'epila meque
itamdca'ataca iyama cuhud'ata ca'ala pan i'imaca,
riphdcaloje cuatro mil ina'uqué nacojé penaje?
iMe ca'ala cuhud'ala imano'ota rijlupemi au?
11 Numichacaijléi'imichaca: Pa. Amdicé fariséona,
saducéona, quele le'ejé pan amura'atajona liya.
Uncda nupura'ald pan nacu ilé que quemacana au.
¢Naje unca ihue'epilacha ricd? —que rimaca najlo.

12 Mari que rimacd najlé6 au nahue'epi unca
rimald najlo, namacaloje necé nale'ejé pan
amura'atajona liya penaje. E'iyonaja rima najlo
na'acd piyad nanacojo napurdca'alo, jema'acaro
cajru ina'uqué e'iyohua.

Pedro hue'epica naca ina'uqué Jesus i'imacd yu-
cuna mart:
(Mr 8.27-30; Lc 9.18-21)

13 E caja nephd Cesarea Filipo te'eré nacojé. E
Jesus quemari ra'apiyatéjenajlo:

—Ina'uquéjloje penaje i'imacd nuca. ¢Meque
ajopana ina'uqué quemaca nunacu?

14 Nema rijlo:

—Ne'lyajena quemarfio pinacu: “Juan bautizar
la'ajeriricd” que. Ajopana pifio quemarfio pinacu:
“Elias rica”. Ajopana pifio quemafio: “Jeremias
ca'ajna ricd”. Ajopana pifio quemafio: “Apu Tu-
pana puraca'alo ja'apatajefiomi chuna naquiyanami
ca'ajnarica”.

15 Ey4 Jesus quemari najlo:

—Eta ica ta, iMeque imaca nunacu?

16 Sim6n Pedro quemari rijlo:

—Picd Tupana huacdra'acare majé ina'uque
i'imatajeri penaje. Re Tupana. Unca majopeja calé
riyucuna. Re ric4, Ri'iri picd —que rimaca rijlo.

17 —Pedro, Jonas i'iri picd. Pald pihue'epica
nuca —que Jesus quemacd — Uncd ina'uqué
liya calé pihue'epi rica. Nora'apd, je'echu chu
i'imacare, liya pihue'epi ricd. 18 Pica Pedro. Jipa
quemacana pil. No'opiya jema'ajefio i'imajefio
picd que caja caphi nochojé. Unca taca'acaje
cha'atalaje no'opiyd jema'ajefio. Matajnaco
ne'emajica je'echu chu nujhua'até. 19 Je'echu
chu i'imacafio huacdra'ajeri Tupana. No'0jé pijld
rinumana me'etéjona Nacaje pepo'ocare mari
eja'ahua chu i'imajeri caja jepo'oqueja je'echu
chu. Nacaje picaraca'acare mari eja'ahua chu,

i'imajeri caja caraca'aqueja je'echu chu —que
rimaca Pédrojlo.

20 Ejomi rihuacdara'a ne'emacd piya ajopdnajlo
riyucuna. Uncd rihuatala nemaca ajopanajlo Tu-
pana huacara'aca rica ina'uqué i'imatdjeri penaje.

Jesus i'imaca ritaca’'ajica yucuna najlo yucuna
mart:

(Mr8.31-9.1; Lc 9.22-27)

21 RicA pumi chiy6 Jesds quemari
ra'apiyatéjenajlo meque nala'ajica ricd chapu.
Rima najlo:

—Tupana huacara'ari nucé Jerusalén ejo. Re
pefiahuilana, sacerddtena, Tupana puraca'alo nacu
jehuifia'atajefio, quele la'ajefio nuca chapu. Nenoje
nuca. E'iyonaja hueji que cala i'imajemi nu-
macdapo'ojo pifio —que rimaca najlé.

22 E Pedro hud'ari Jesus apojo quemachi. Raca'a
rica, rima rijlo:

—Eco Tupana hue'epi pimu'uji. jUncd huani
nala'alaje ilé que pica!

23Rau Jesus pajno'oro riydmajo. E rima Pédrojlo:

—iPa'apa nuliyd, Satands! Nunacu cahuila'ajeri
pica. Unca Tupana pechu que calé pipechu.
Ina'uqué pechu que caja pipechu.

24 Ejomi rima pifio piyuque ra'apiyatéjenajlo:

—Mari que rica ijlo, hudtafio nujhua'atéjena
i'imacana: Nenoje ca'ajnd icd, nujhua'atéjena
i'imacale jimaje. Thue'epiniya inacuhua.
Jacho'oniyo caja nujhua'atéjena i'imacana chiyé
rijimaje. 2> Ina'uqué naquiyana hue' epifio cai
nanacuhud. Unca nahuatala ajopana la'aca neca

chapd. Nagquele uncd ne'emald nujhua'atéjena.

Mari que i'imacafio capichdjefio Tupana liya. Eya
unca hue'epilafio cai nanacuhud, ne'emacaloje
nujhua'atéjena penaje, i'imajefio matajnaco
je'echu chu. 26 Uncd na penaje calé inajlo,
ind fa'aquela inajluhua piyuque nacaje mari
eja'ahua chu i'imacare, ind capichdacojla Tupana
liya rilanaquiya. Ina capichacochu Tupana liya,
unca mefio'oj0 ind a'ald nacaje mari eja’ahua
chu i'imaca, ind capichaco piyd Tupana liya.
27 Ina'uquéjloje penaje i'imacd nucad. Eja'ahua
tajndjico huacajé, nuca huaicha pifio majo
Nora'apd hua'atéjena, je'echu chu i'imacafio
hua'até. Cajru mejama'atani huanacu que
nuphdjica majo. Rihuacajé no'ojé piyuqueja
ina'uquejlo nacaje nala'acare huemi. 28 Pa.
Re e'lyajena maare, uncad chiyo itaca'a, ica
amajefio nucd ina'uqué naquiyana huacara'ajeri.
Ina'uquéjloje penaje i'imaca nucd —que rimaca
najlo.

17

Jesus napona apiydcaco najimaje yucuna mart:

(Mr 9.2-13; Lc 9.28-36)

1Mari que rimacéa najlo i'imacad. E caja pajluhua
cuhud'ata que cala ejomi Jesus jacho'oro ipuré
i'thudtaje. Rihud'a rijhua'atdo Pedro, Santiago,
re'ehué Juan, queleja rihud'a rijhua'até. Nepha
rejo. 2 Ejéchami Jesus jimd apiydcaco najimaje.
Mejama'atani, camu camaré que rijima amaco.
Jareni huani, mejadma'atani que huani ra'arumaca
amaco rinacojé. 3 Rijhua'até nama Moisesmi chu,

Eliasmi chu, quele. Najhua'até ripura'é. 4 Rau
Pedro quemari Jesusjlo:

—Hue'emacana, ijmeque pald huani hueca
maare! Pihuatajica ee, huala'ajé hueji quele
ca'apejé maare. Pajluhuala huala'ajé pijlo, apala
Moisesjlo, apala Eliasjlo.

> Mari que Pedro quemaca. Hua'até que caja
juni suhudca'ala jareni itaca nacha. Re'iyaya Tu-
pana quemari najlo:

—Mari Nu'uri, iqui'ijja nuhudatacare. Pala huani
nupechu rinacu. Jema'a ra'apiyd —que rimaca
najlo.

6 Mari que rimacd au ra'apiyatéjena ldma'afio
pajima'alo te'eri e'iyajé. Cajru huani naquero'oco.
7EJesusi'ijnari nahua'ajé. Ritujla'd necd huejapaja
riyate'ela au.

—TJacho'o, iquero'oniyo —que rimaca najlo.

8 E ndcho'o. Nayacd'o, unca na namala. Ri-
caja calé, Jesus, namd. 9 E caja nahuitdca'a ipuré
naquiya. E Jesus quemari najlo:

—Pa. I'imaniya huajé amichaje yucuna
ajopanajlo. Numacapo'ojico ejomi i'imajé riyucuna
ajopanajlo. Ina'uquéjloje penaje i'imaca nuca.

10E ra'apiyatéjena quemafio rijlo:

—Tupana purdca'alo nacu jehuifia'atajefio que-
mafio Eliasmi chu nacu: “Rica huaicha majo
pamineco. Ricd Tupana huacara'ajicare majo
ina'uqué i'imatajeri penaje tucuma riphaje”, que
nemaca rinacu. ¢Naje chi nema ilé que?

11 Rima najlo:

—~Que jo'é ri'imacad. Ripa'aticaloje piyuque
nacaje rapumi chojé penaje ripha majo i'imaca.

12 Jema'd mari: Caja Elias iphari majé nutucuma
i'imaca. E'iyonaja unca nahue'epila rica ri'imaca.
Napechu queja nala'aca rica chapu i'imaca. Nuca
pifio nala'ajica chapu. Nucg, i'imaca ina'uquéjloje
penaje, fia'ajeri chapu caje yajhué panacu —que
rimaca najlo.

13 Mari que rimacd au ra'apiyatéjena hue'epifio
rimaca Juan bautizar la'ajérimi chu nacu i'imaca:
“Caja Elias iphari majo i'imacd,” que rimaca Juan
bautizar la'ajérimi chu nacud i'imaca.

Taca'atdcajo nacu pajluhuaja hualijimaca 'imari
ritami. Jesus ca'acd jifid pechu re'iyayd yucuna
mart:

(Mr 9.14-29; Lc 9.37-43)

14E caja nepha ina'uqué nacojé. E pajluhuaja
nanaqu1yana i 1]nar1 ]esus jimajo. Ritara'o
ri'irupachi au rijimaje; rima rijlo:

15 —Pijhue'epi nu'uri mu'uji. Apu ey4, apu eya
queritaca'ataco. Chapu caje yajhué huani ramaca
rau. Apu eya que ra'aco siya chojé; apu eya que
ra'aco jundpeje ca'ajnd. 16 Majo nuhud'icha rica
pa'apiyatéjena chaje, natejmo'otacaloje rica penaje.
Uncad meque nala'alacha ricd —que rimaca rijlo.

17E Jesus quemari ra'apiyatéjenajlo:

—iMeque uncd huani ipechu i'imala Tupana
chojé caphi! Pu'uhuaré la'acafio ica. ;Me quetana
jupica nujfia‘ajica ica panacu? Thud'icha rica majo
—que rimaca najlo.

18 E nahud'a ricd rijimajo. E Jesus aca'ari jifid
pechure'iydi'imacare. Raurica'aricare'iyaya. Au
caja ritejmo'otd. Peyajhueni ri'imacd reyd a'ajna

N0'0j6. 19 Quéchami ra'apiyatéjena pura'afié Jesus
hua'até necamica que. Nema rijlo:

—¢Naje unca mefio'oj0 huaca'alacha re'iyaya
jifia pechu?

20 Rim4d najlo:

—Huejapaja ipechu i'imacale caphi Tupana
chojé, unca ica'alacha re'iyaya rica. Jema'a mari:
Camu'ujuni mostaza iji. Naqué caja huejdpaja
ipechu i'imaquela Tupana chojé caphi, imajla
mari que ipurejlo: “Patato a'ajna fio'0j0” que. Rau
ratatojla a'ajna fo'oj6. Ipechu i'imajica ee caphi
Tupana chojé, ila'ajé piyuqueja nacaje fiaqué caja.
21In& ca'aca ilé caje jifia pechu ina'uqué e'iyaya
yamona, ind pura'o Tupana hua'até, ind i'itad caja
ina a'ajné liyd —que rimaca najlo.

Jesus i'imaca ritaca'ajica yucuna najlo.
(Mr 9.30-32; Lc 9.43-45)

22 E caja_Jesus ja'apiyatéjena jahuacafio
rijhua'até Galilea te'eré e. ]esus quemar1 najlo:

—Ina'uquéjloje penaje i'imaca nuca. 23 Na'ajé
nupinanajlo nuca, nendcaloje nuca pena]e Nenoje
nuca. E'iyonaja hueji que cala i'imajemi nu-
macdapo'ojo pifio nopumi chuhua.

Mari que rimacd najlé au camu'uji huani
napechula'aco.

Jesus a'aca lifieru Tupana FAacaré chojé penaje
yucuna mart:

24 E caja Jesus iphari rijhua'atéjena hua'até Ca-
pernaum ejo. Re ajopana i'ijnafio Pedro chaje.
Lifleru naquejd'a inauqué liyda Tupana facaré
chojé penaje. E caja nephd Pedro nacu. Nema
rijlo:

—¢Uncd chi jehuifia'atajeri a'ala lifieru Tupana
Nacaré chojé penaje?

25—A'a, ra'd ricd —que Pedro quemaca.

E rimujlica'a paji chojé. E Jesus quemari rijlo:

—Pedro, ¢(Meque pipechu mari nacu? ¢Na liya
chi nahuacara'ajefio, mari eja’ahua chu i'imacafio,
huacara'afio lifieru fa'acana? (E nahuacara'aca
rijia'acana najhua'atéjena liya ca'ajna, ajopana
te'eré eruna liya ca'ajna?

26 Pedro quemari rijlo:

—Ajopana te'eré eydjena liya najfia'a rica.

Jesus quemari rijlo:

—~Que jo'0 ricd. Unca najhua’atéjena calé a'aio
najlo lifieru. 27 Unca naje calé no'é najlo lifieruy,
Tupana hua'ateje nu'umacale. E'iyonaja calé
no'ojé najld lifieru, napechu i'imaca piya chapu
nunacu. Naquele pi'ijnd caesa ejo. Piqui'ichd
ana'ajori jundpeje. Chira'ajeri pamineco, pijiia'a
ricd. Rinuma chu piphataje lifieru. Naqueja'acare
nuliya, piliyd hua'até huemi locopa'ala ri'imajé.
Quéchami pi'ijnajica najlo ra'ajé.

—Je —que rimaca rijlo.

18

Nachd'atajeri yucuna mart:
(Mr 9.33-37; Lc 9.46-48)
1 Quéchami Jesus ja'apiyatéjena i'ijnafio Jesus
ahua'ajé. Nema rijlo:
—¢Na cha'atari pijhua'atéjena e'iyaya nacaje
la'acana au.
2 E Jesus hud'ari pajluhuaja yuhuajijlo. Riméa
rijlo:

—DMajo pi'ijna.

E riphd nanacu. E rihud'arica ne'iya pe'iyoya.

3E rimd ra'apiyatéjenajlo:

—Jema'a mari. Uncd yuhuana la'alafio neco
chd'atajefio que. Uncaja que ipajno'otd ipéchuhua
chd'atacaje liya, uncd i'imalaje nujhua'atéjena.
4 Uncd la'ald ricod chd'atajeri que huani, i'imari
ajopana nujhua'atéjena chaje.  Mari yuhuaji
pechu i'imacd rinacuhud, que caja ripechu
rinacuhud. 5 Apu ca'ajnd hudtari mari caje
yuhuaji, nujhua’ateje ri'imacale. Au ind hue'epi
rihuataca caja nuca —que rimaca najlo.

Chapu huani ri'imajica najlo, amadtaflo
pu'uhuaré la'acana au ajopana yucuna mart:
(Mr 9.42-48; Lc 17.1-2)

6 *’Chapu huani ri'imajica najld, amatafio
no'opiya jema'ajefio pu'uhuaré la'acana au,
namanaichola'acana au. Naca'aquela namatajefio
jundpeje, cajruni jipa jepo'oqueja nanuru'upi
nacojé hua'ato, palani ri'imacajla najlo. Mari que
nala'acana i'imarijla palani, chapu caje yajhué
namadjicare ijlunami chojé.

7°Uncd huani paala mari eja'ahud, cajru nacaje
i'imacale richu, ina'uqué la'acaloje pu'uhuaré rau
penaje. Caja queja ri'imajica mari eja'ahud chu.
Chapu huani ri'imajica ileruna ina'uquejlo, a'aid
ajopanajlo nacaje ca'ajna, la'aild nacaje ca'ajna,
ajopana la'acaloje pu'uhuaré, namanaicho rau pe-
naje.

8 "Naqué i'imacale pila'd ca'ajnd pu'uhuaré
pila'acare piyate'ela au pachd, piyuri piliyo rica.
Pila'a ca'ajnd pu'uhuaré mefio'oj6 pi'ijnaca pacha,

piyuri piliyé ricd. Pimata'aquela pinaquiyo
piyate'ela ca'ajnd, pi'ima ca'ajna, pica'acdloje
rica a'ajna fo'ojo penaje, palani ri'imacajla pijlo.
Pila'aquela mari que, pi'ijjnacd piya quera'atani
uncad yacalare chojé, palani ri'imacajla pijlo.
9Pila'a ca'ajnd pu'uhuaré nacaje pamdcare pacha,
piyuri piliyo rica. Picahuicha'aquela pijla majo,
pica'acaloje ricad a'ajna fio'oj6 que penaje, palani
ri'imacajla pijlo. Pila'aquela mari que, pi'ijnaca
piyd quera'atani uncad yacalare chojé, palani
ri'imacajla pijlo.

Ohueja capichaco yucuna mart:

(Lc15.3-7)

10 ’Ipechu i'imaniya yuhuand, no'opiya
jema'ajefio, nacu majopéjaruna que necd. Re
nahua'aphena. Tupana hua'atéjena, je'echu
chiydjena, neca nahua'aphena. Nora'apa,
je'echu chu i'imacare, ahua'a i'imacafio
necd. 11 Ina'uquéjloje penaje i'imacd nuca.
Nu'umatdacaloje no'opiyd jema'ajefio capichacajo
liya penaje, nupha majo i'imaca.

12 'Re ca'ajnd pajluhuaja ina'uqué. Cien
ohuéjanaripirana. Apala pajluhuaja nanaquiyana
capicharo ajopana e'iyayd. Pamind amaca au
uncd ri'imald ajopana hua'até, rima: “¢Meque
ca'ajna rila'ac4?” que. Riyurijla ajopana
noventa y nueve na'ajnehud ajflacana nacu
yenuri pu'uteni chu. Ra'apafiajla necd, riculacaloje
rica pajluhuaja nanaquiyana capichaco i'imaca
penaje. 13 Riphdtacana au pu'uji ripechu i'imacé
rinacu. Ajopana chaje pu'uji ripechu i'imaca
capicharo nacu riphdtacana au. 14 Naqué

caja, Jara'apd, je'echu chu iimacare. Unca
caja rihuatala yuhuana, ra'apiya jema'ajefio
naquiyana, capichaco.

Purdca'aloji lamd'atacana yucuna mart:

(Lc17.3)

15°Apu la'acachu pica chapu, pipura'é rijhua'até
icdmica que. Pima rijlo na au ca rila'aca pica
chapu. Ra'ajica ee pipurdaca'alo rinacojo, ri'imajo
capichdcajo liyd. 16 Uncaja que ra'd rinacojé
pipurdca'alo, pihud'a pijhua'até apu, ajopana
iyama ca'ajna, nema'acaloje mequeca rimaca
p1]10 penaje.  Rau ajopana hue'epéjefio caja
mequeca rimacare nacu pijlé. 17 Uncaja que
ra'ad rinacojo pipurdca'alo ajopana hua'até,
pi'ima riyucuna Tupana ja'apiyd jema'ajéfiojlo
jahuacdca'alo facarelana chu. Uncaja que ra'a
rinacojo napuraca'alo, ica'a e'iyay6 rica. Ihue'epi
caja rinacu uncd jema'alare Tupana ja'apiya que.
Thue'epi caja rinacu lifieru fia' aJeno ne'emacdnajlo
naquiyana que. Unca inauqué huatalarena
necd. 18 Jema'd mari: Ileruna imacdrena nacu,
ihuajacaloje neca pu'uhuaré nala'acare chona
penaje, caja queja Tupana quemaca nanacu
jjhua'até. Ileruna amdcarona chaje pu'uhuaré
nala'acare liya, faqué caja Tupana amaco
ijhua'até nachaje.

19°Mari que ricd pifio ijlé: Iyama icd ca'ajna,
ipechu 1'imajé ca'ajnd panacojéchaca que
nacaje la'acana nacu. Au ipura'ajo Tupana
hua'até pajhua'atéchaca, ra'acaloje ifiaté penaje.
Nora'apa, je'echu chu i'imacare, a'ajeri ijl6 nacaje
iquejd'ajicare riliya, panacojéchaca que ipechu

i'imajica ee rinacu. 20 Iyama ca'ajnd, hueji
quele ca'ajna, no'opiyd jema'ajefio jahuacarfio,
napura'acotloje nujhua'até penaje, nahue'epicaloje
nuca penaje. Rau nupechu i'imari caja najhua'até
re —que Jesus quemaca najlo.

21E Pedro i'ijnari Jesus ahua'ajé. Rima rijlo:

—Huehuifia'atajeri, apu la'acachu ind chapu
metu que huani. ¢{Meque pe ina amaco richaje?
¢lyamd cuhud'ata que pe ejé chi palani?

22 —Uncd —que Jesus quemaca—. Uncd ind
amalo nachaje iyama cuhud'ata que pe ejeja.
Naqueja ind amaco nachaje.

Apu uncd amalo apu chaje yucuna mart:

23 *Naquele nujhua'atéjena amafio ajopana
chaje, chapu nala'acare necd liyd. @ Chuhua
nu'umajica yucu, ihue'epicaloje rinacojé rau
penaje. Ne'emacana i'imichari.  Rijhua'até
sdpajefio lehuérichafio rijlé cajra lifieru au.
Naquele rihud'icha namand, rilama'atacaloje
najhua'até nalehuérichaje rijlé penaje. 24 Caja
rilamad'achiya ne'iyajena hua'até. Eya apu
rijhua’'até sapajeri iphichari rinacu. Cajru huani,
iqui'i huani rilehuérichaca rijlé. 25 Uncd meque
la'ajé ra‘alachajla rijlé rilehuérichaje huemi. Au
ricarihuate quemlchan ajopana rijhua‘atéjenajlo
mari que: “Mari ina'uqué lehuérica nojlo cajru
huani. Eco a'd ricd ajopdnajlo rihuemi penaje,
risdpacaloje najhua'até re mahuemiru penaje.
Naqué caja a'ajica ajopdnajlo rinane rihuemi
penaje. Naqué caja a'ajica riyajalo, riyani
quele nahuemi penaje, nasdpacaloje najhua'até

mahuemiru penaje. Mari caje au lifieru jacho'orojla
rijlo, rilehuéricare huemi penaje”, que rimichaca
najlo. 26 Mari que rimichaca rinacu au rijhua'até
sdpajeri tari'icharo ri'irupachi au ricarihuate
jimaje. Mahuoja rimichaca rijlé: “Nucarihuate,
piyucha'aniyo nucha. Quéchamico no'o pijlé
rihuemi”. 27 Mari caje au ricarihuate hue'epichari
rimu'uji. Ramo richaje.  Rilama'achiya rijlé
rilehuérichaje au rijlo. Caja unca rilehuérilacha
rijlo reya a'ajna fio'ojo.

28 ’Rejéchami ra'apichaca ricarihuate liya.
Mequetana i'imajemi riphachiya pifio apu. Rica
lehuérichari rijlé huejapaja. Ricarihuate hua'até
sdpajeri caja ri'imichaca. Ramichaca rica ee
ripachiya ricd rindru'upi naquiyd camacha.
Riquefio'ochd rinuru'upi ajiio'ocana; rimicha rijlo:
“Chuhua pa'ajica nojlo piyuque pilehuéricare ta”.
29 Eja ritdri'icho rijimaje ri'iripachi au. Mahué
rimichaca rijlo: “Piyucha'aniyo nucha. Quéchami
no'ojica pijlé rihuemi piyuqueja”. 30 “Uncd”
que rimichaca. E ri'ijicha a]opanaﬂo riyucuna
i'imajé, naca'acaloje ricd ina'uqué huajaquelana
chojé penaje. Nahuajacaloje rica, ra'acaloje
rijlé rilehuéricare huemi penaje. 31 Ajopana,
ricarihuate hua'até sdpajefio, amichafio meque
nali'ichacaricd. Chapu huaniri'imichaca nanacu.
Aune'ejichd riyucunai'imajé nacarihuétejlo. 32 Au
jaricarihuate hud'ichari rimand. Riphicha rinacu;
rimicha rijlo: “Meque pica ta nujhua'até sapajeri,
uncd huaniina'uquélari ta. Nuca amicharo pichaje.
Nulamad'achiya picd pilehuéricare au. Mahuo
pimichaca au nojlg, nomicho pichaje pilehuéricare

nojlo chiya. 33 Paldnijlaca pihue'epicajla quele
lehueri pijld6 mu'uji, nuhue'epichaca pimu'uji
que caja”, que rimichaca rijlé. 34 Iqui'ija huani
ricarihuate yuchi'ichaco richd. Au rihuacari'icha
rihuajacana, ra'acd rijlo cajru huani rilehuéricare
huemi ejend. Caja quetana riyucuna.

35 Mari que Jesus i'imacd yucu. Caja penaje
rima:

—Naqué caja Nora'apd, je'echu chu i'imacare,
la'ajica neca, unca amalafio ajopana chaje, chapu
nala'acare neca liya.

19

Jestus jehuifia'atari necd, hud'acajefiomi cupaca

piyd naluna. Riyucuna mart:
(Mr10.1-12; Lc 16.18)

1 Caja ri'imd najlé yucu. Ejomi ri'ijnd Galilea
te'eré eya aji que Judea te'eré ejo. Juni Jordan
pa'anajo pitd ejé riphd. 2 Cajru ina'uqué chira'aco
rijhua’até. Re ritejmo'0ta natamina.

3 Eya fariséona naquiyana i'ijnafio Jesus
chaje. Nahuata nacaje yucuna quejd'acana
riliya, namacaloje méqueca rimaca najlo penaje.
Nemacaloje rinacu: “Majopeja ripajlaca” que
penaje. E nema rijlo:

—¢E Tupana yurica ina cupaca ina yajalo, ina
huataca que?

4Rima4 najlo:

—Tupana purdca'alo lana'aquéjami amacare caja
quemari mari que: “Tupana quefio'dtaca eja'ahua
huacajé, riquefio'éta caja ina'uqué achifia,
inanaru hua'até”. 5 “Naquele achifid anuca'aro

richi'ind liya rihud'acaco ejomi, ri'imacaloje
riyajalo hua'até penaje. Ne'emajé pajhua'atéchaca
pajluhua japi neca queja”, que ripurdca'alo
lana'aquéjami quemacd. 6 Unca iyama ina'uqué
calé hud'acajefiomi. Pajluhua japi necad queja
neca pajhua'atéchaca. Mari que ri'imacale, unca
paala nayurica pecohudacaca. Caja Tupana la'ari
neca, ne'emacdloje pajluhua japi neca queja
pajhua'atéchaca penaje —que rimaca najlo.

7E nema4 pifio rijlo:

—Eta, Moisesmi chu quemari: Ind yurijla ina
yajalo, ind a'acachu rojlé papera lana'aquéjami.
Richu ina quema na pachaca ind yurica ind yajalo.
¢Napenaje chirimadilé quei'imacd? —que nemaca
rijlo.

8 Rima najlo:

—Ijnd huani nema'aca Tupana ja'apiya
rihuacajé, a'acuhuand nahuata naluna yuricana.
Pamineco chiy0 uncad faqué calé ri'imaca
ina'uquejlo. 9 Mari que numacd rinacu: Re
ca'ajnd apu yajalo, unca rula'ald rumanaicho
apu hua'até. Riyuricachu rucd, rihud'acacoloje
apa'ahuelo hua'até rulanaquiya penaje, rila'a
rimanaicho rau. Apa'ahuelo hua'até la'acana
queja caja rica Tupdnajlo. Apu ca'ajnd hud'acaro
riyajalo pendjerumi hua'até. Rica caja la'ari
caja rimanaicho rau. Apa'ahuelo hua'até
la'acana queja caja rica Tupanajlo, apu yajalo
jo'é ru'umacale rijlo —que Jesus quemaca najlo.

10E caja ra'apiyatéjena quemafio rijlo:

—Mari que ri'imacale, palani ca'ajna unca ina
hua'acalo.

1 TJesus quemari najlo:

—Unca piyuque ina'uqué hue'epilaje meque
quemacdanaca numadjicare nacu me'eteni. Tupana
a'arl ina'uqué naquiyana faté, nahue'epicaloje
ricd penaje. Necaja calé hue'epifio rica.
12 Re achifiana naquiyana uncd paala nec4,
nahud'acacoloje penaje. Ajopana pifio i'imafio
faqué caja, ajopana pacha. Ajopana pifio
huatafio Tupana huataca que la'acana hue'epicana

natucumo. Au calé unca nahud'acalo. Hudatari mari
numacare nacu jema'acana no'oplya, jema'ajeri
rica —que Jesus quemaca najlo.

Jesus pura'aco pala yuhuana nact yucuna mart:
(Mr10.13-16; Lc 18.15-17)

13 Ajopana hud'afio Jesus ejo yuhuana,
rito'otacaloje  riyate'ela  nanacojé  penaje,
ripura‘acdloje Tupana hua'até nanacu penaje.
E'lyonaja ra'apiyatéjena ahuiyo'ofio najlé richa,
nahud'aca piya richaje necd. 14 E Jesus quemari
najlo:

—Reja yuhuana i'ijnareja nuchaje. Itaniya napu
najlé. Yuhuana que i'imacafio i'imafio caja Tu-
pana hua'atéjena. Nahuacara'ajeri rica.

15Rito'otaca riyate'elananacu ejomiri'ijna reya.

Cajru le'ejepelari hualijimaca pura'aco Jests
hua'até yucuna mart:
(Mr 10.17-31; Lc 18.18-30)

16 Pajluhuaja hualijimaca i'ijnari Jesus amaje.
Rima rijlo:

—Ina'uqué jehuifia'atajeri pica, palani pica
—que rimaca rijlé —. ¢Meque nula'acajla,
nu'umacaloje matajnaco Tupana hua'até je'echu
chu penaje?

17Jesus quemari rijlo:

—¢Naje pimd nunacu: “Palani” que? Ricaja
calé, Tupana, palani. Uncda palani calé ina'uqué.
Pihuatajica ee matajnaco je'echu chu i'imacana,
pila'd Tupana purdaca'alo quemaca que.

18 Rau ilé hualijimaca quemari rijlo:

—¢Mecaje chi pima nacu?

Jesus quemari rijlo:

—PinoOniya ina'uqueé; pila'aniya pimanaicho;
pata'aniya; pipajldniya; 19 piphd pichi'ina ja'api;
pihuata ajopana ina'uqué pihuataca pico que caja
—que Jesus quemaca rijlo.

20 E rima rijlé:

—Caja nu]yuhuaco noma'd ra'apiyd madreje
cha. ¢/Na yurico e]o 'ocaja, nula'acaloje penaje?

217esus quemari rijlo:

—Pihudtajica ee lamara'ataquejami que i'imacana
Tupdnajlo, pipa'é pifiacaré chojé. Eco pa'ata
ajopdnajlo pinane piyuqueja rihuemi au, lifieru
i'imacdaloje pijld penaje. Quéchami pa'ajica
piyuqueja pilifiérute camu'uji la'acafojlo. Mari
que la'acana au nacaje pald nojé i'imajé pijlo
je'echu chu. Quéchami pipa'ajico pifio majo,
pi'ijnacaloje nujhua'até no'opiyateje penaje.

22 Mari que rimaca rijl6 au camu'uji huani
ripechu la'ac6. Unca ra'ala rinacojo ripuraca'alo,
cajru le'ejepelariri'imacale. Au caja ripa'o.

23E Jesus quemari ra'apiyatéjenajlo:

—Jema'a mari. Puhuichani huani cajru
le'ejepelarunajlo nachdé yuricana Tupdnajlo,
ri'imacéloje Nahuacdra'ajeri penaje. 24 Numa
pifio:  Puhuichani caméllonajlo luhuiri aphu

chiya ja'apacana.  Richaje puhuichaca cajru
le'ejepelarunajlo nachd yuricana Tupdnajlo,
ri'imacaloje Nahuacara'ajeri penaje.

25 Mari que rimacd au ra'apiyatéjena pechu
i'ima: “Uncd huani ca'ajnd Tupana i'imatala
ina'uqué capichdcajo liyd.” E nema pajlocaca:

—¢Mecajena ca'ajnd Tupana i'imatdjeri rijluhua
capichacajo liya?

26 E Jesus yacd'aro nachaje. Rima najlé:

—Unca mefio'oj0 ina'uqué i'imatala neco
capichdcajo liyd. Tupdanaja calé i'imatari ina'uqué
capichdacajo liya. Rica hue'epiri piyuqueja nacaje
la'acana.

27E Pedro quemari rijlo:

—Huahuacara'ajeri, huecd yurifio piyuqueja
huanane, hue'ejnacaloje pijhua'até penaje. ;Meque
ri'imajica huajlo, mari que huala'acale?

28 Jesus quemari najlo:

—Jema'a mart: Hua]e e]a '‘ahua 11ma]1ca pmo
Rihuacajé nucad i'imajeri p1yuque ina'uqué
huacdra'ajeri. Ina‘uquéloje pena]e i'imacd nuca.
Pald huani nuhuacara'ajicaina'uqué rihuacajé. Ica
caja, no'opiyatéjena, huacara'ajefio caja nujhua'até.
Re fidca'ajori nahuacéra'ajeﬁojlo. Iyama iphata
ji'imaji nac0]e quele rica. Ica ya'ajefio richu,
imacaloje icd'ana naci mecajenaca neca penaje.
Iyama iphata ji'imaji nacojé quele Israelmi chu
laquénami a'ajutayami chunai'imaca. Nec4, ica'ana
nacu imaje. 29 Eyd mari que i'imacafio ina'uqué
naquiyana me'eteni, nala'acaloje nuhuacara'aca
que penaje, ina'uqué naquiyana i'ijnafdafio
nafiacaré ca'ajnd, nejena ca'ajnd, nachi'ina
ca'ajna, nate'eré ca'ajnd. Nayani caja fiapdcafio

ca'ajnd ne'ejnafida, nala'acdloje nuhuacdra'aca
que penaje. Pald huani ri'imajica mari que
la'acafiojlo. No'ope caja Tupana a'ajica nafiaté.
Tupana a'ajeri caja neca, ne'emacdloje matajnaco
je'echu chu rijhua'até penaje. 30 Re cajru ina'uqué
naquiyana, me'eteni i'imacafio, napechu i'ima
nanacuhud: “Ajopana chaje Tupana la'ajeri
hueca pala” que. Uncd haqué calé ri'imajica
najlo. Tupana la'ajeri necd ajopana ja'apejé pala.
Re cajru ina'uqué naquiyana me'eteni i'imacafio,
napechu i'imd nanacuhua: “Ajopana ja'apejé
ca'ajna Tupana la'ajeri hueca pala” que. Unca
Naqué calé ri'imajica najlé. Tupana la'ajeri neca
ajopana chaje pald —que Jesus quemaca najlo.

20

Jests i'imari najlo apu hua'até sdpajefio yucuna,
nahue'epicaloje Tupana hua'atéjena nacojé rau pe-
naje.

1Jesus quemari najlo:

—Ina'uqué naquiyana huacara'ajeri Tupana.
Chuhua nu'umajica yucu ijlo, ihue'epicaloje
méqueca rica penaje. Pajluhuaja ina'uqué
i'imichari. Cajru rimena i'imichaca. Re'iya
cajru cajmu caje i'imichaca, epepi que rina
i'imichaca. E lapiyami pamina i'ijichari ina'uqué
culaje, nasapacaloje rimena e'iyd penaje. 2 E
riphachiya huejapaja. Rimicha najlo: “Ica
sdpajefio numena e'iyd. No'ojé ijlo pajluhuata
denario isapaca'ala huemi”. “Je” que nemichaca.
E rihuacdri'icha neca rimena e'iyajé sapaje.
3 Quéchami pe'iyochd camu jacho'oco ee ramicha

pifio ajopana le'ejepelaji facarelana ahua'a.
Majopeja ne'emichaca. 4 Necajlo rimicha:
“I'ijnd numena e'iyajé, isapichachi nujhua'até
richa fa'acana nacu. Pala no'ojica ijlo isapaca'ala
huemi”, que rimichaca najlé. “Je” que nemichaca.
E ne'ejichd sapaje. > Cadpu'ucu ri'ijicha pifio
ina'uqué culaje; amichari pifio ajopana. Naqué
caja rimichaca najlé. Pe'iyochd camu to'oco ee
ri'ijich& pifio; amichari pifio ajopana. Naqué caja
rimichaca najlo. 6 E lainchu, las cinco riji'ichd pifio
le'ejepelaji facarelana ejo. Amichari pifio ajopana.
Majopeja ne'emichaca. E rimicha najlo: “¢Naje
icapichdchiya hue'echu ca'ald, uncale isdpalacha?”
Nemicha rijlé: 7 “Unca na calé a'achari huajlo
sdpacaje”. E rimicha najlé: “I'ijnd numena
e'iyajé, isdpichachi nujhua'até”. “Je”. 8 E caja
najuhui'icha. E pamind quemichari rijhua'até
sdpajefio amdjerijlo: “Chuhuata pihud'icha neca
majo, pilamad'atachi najldo nasdpaca'ala, pa'achi
najlé rihuemi. Ileruna, caja penaje iphichacafiojlo
pilama'ataje nasdapaca'ala huemi pamineco.
Natucuma iphichacafiojlo pilama'ataje nasapaca'ala
huemi caja penaje”, que rimichaca rijlo. “Je” que
rimichaca. 9E caja nephicha sdpajemi. Lainchu, las
cinco, iphichacafiojlo ra’acha pajluhuata denario.
Pajluhua cala sapacana huemi ejé ra'acha najlo
rihuemi. 10 Naqué caja ra'achaca ajopdnajlo,
ajopdnajlo que nasapaca'ala huemi. E'iyonaja
neca, lapiyami quefio'ochdcafio ajopana tucuma
sdpacana, neca pechu i'imicha: “Richaje japi
ra'ajica huajlo rihuemi”. E'iyonaja rejeja caja
ra'achaca najlé rihuemi. 11 Rau naqui'icha

pamind mand. 12 Nemicha: “Caja penaje
iphichacafio, sdpichafio pajluhuaja camu jena
quetdnaja calé. E'iyonaja ra'acha najlo rihuemi
rejeja caja. Ra'achaca huajlé rihuemi, que caja
ra'achaca pifio najlo rihuemi. Huecd sapichafio
ima'a huacai'imichaca. Ima'ani yajhué huaji'icha
panacu chuhuaja quetana i'imichaca”. 13 Pamina
jemi'ichari méqueca nemichaca pajlocaca rinacu.
Au rimicha pajluhuaja nanaquiydnajlo: “Unca
nula‘alacha ica chapu. Numicha ijlo i'imichaca:
‘No'ojé ijlé pajluhuata denario’. Au imicha: e’
que. Numichaca ijl6 queja nujhua'até sapajefio
amdjeri a'achaca ijlo rihuemi. 14 Chuhua pipa'é
ra'achaje pijlo hua'até. Rejeja caja nuhudchiyaca
rihuemi a'acana caja penaje iphichacafiojlo.
15 Nula'd nuhudtaca que nulifiérute hua'até. Uncéa
na calé jahuiyo'ori nojlo richa. ¢Chapu chi pihud
nucha mamejajné no'ochaca najlé ri'imichaca
au?” que pamind quemichaca rijlé. Caja quetana
riyucuna.

16 Mari que ri'imacd yucu najlé. Ejomi rimd
najlo:

—Naqué caja Tupana la'acd rihudtaca que.
Ajopana pechu iim& ca'ajnd nanacuhua:
“Ajopana ja'apejé Tupana la'ajica huecad pala”
que. Necad Tupana la'ajeri ajopana chaje pala
je'echu chu. Eya ajopana pifio pechu i'imad ca'ajna
nanacuhud: “Ajopana chaje Tupana la'ajica hueca
pald” que. Neca Tupana la'ajeri ajopana ja'apejé
pald je'echu chu.

Jesus i'imari pifio najlo ritaca'ajica yucuna:
(Mr 10.32-34; Lc 18.31-34)

17 E caja Jesus ja'apari aji que Jerusalén ejo.
Rapunana chu rihud'a ra'apiyatéjena a'ajna fio'ojo
quemachi ajopana ina'uqué liya. Iyama iphata
ji'imaji nacojé quele ne'emaca. E rima najlo:

18 —Chuhua hue'ejichaca Jerusalén ejo. Re
na'ajé najlé nuca. Ina'uquéjloje penaje i'imaca
nucd. Na'ajé nucad nahuacara'ajefiojlo.  Sac-
erdotena huacara'ajefio, Tupana purdca'alo nacu
jehuifia'atajefio, quélejlo na'ajé nucd, nenocaloje
nucd penaje. 19 Nengjica nucd yamona na'ajé
nuca ajopana te'eré eydjenajlo. Neca la'ajefio
namadcaja nucd. Nafa'ataje nucd. Caja penaje
nacuhua'ataje nucad a'ahuanda apiyacacanami na-
cojé, nutaca'acaloje penaje. Eya hueji que cala
i'imajemi numacapo'ojo pifio nopumi chuhua que
rimaca najlé rinacuhua.

Santiago, Juan, quele jalo quejd'aca ruydnijlo
nacaje Jesus liyd yucuna mart:
(Mr 10.35-45)

20 Ra'apiyatéjena naquiyana i'imafio Santiago,
Juan, quele. Nara'apa ii i'imari Zebedeo. E caja
nalo i'ijnayo Jesus ahua'ajé najhua'até. Rutara'o
ru'urupachi au rijimaje, ruqueja'acaloje nacaje
riliyd penaje. 21 E rimd rojlo:

—¢Na pihuata?

Ruma rijlo:

—Pi'imajica ee piyuque ina'uqué huacara'ajeri
huacajé, pa'a nuyani pijhudque'ena penaje,
naya'acoloje pahua'a penaje. Pajluhuaja ca'afia
chojo pitd; apu pajra chojo pita.

22Jesus quemari rojlo ruydnijlo hua'até:

—Unca ihue'epila naca iqueja'aca nuliyd. Chapu
huani nala'ajica nuca. (E ijfia'acajla panacu rica,
Naqué caja nala'aquela ica chapu?

Nema rijlo:

—A'a, huajfia'acarejla rica panacu.

23 Rima4 najlo:

—Quehuaca jo'6. Nala'ajé ica chapu nala'ajica
nuca que caja. E'iyonaja uncd nuca calé a'ajeri
ina'uqué, naya'acoloje nohua'a nuca'afiane chojo
pitd, nupajrune chojo pita penaje. Tupana a'ajeri
necd. Ricaja calé hue'epiri mecajenaca ya'ajefio
nohua'a mari que —que rimaca najlo.

24 Ajopana, iyamd té'ela quele, ra'apiyatéjena
jema'aild méqueca nemaca rijlé. Au nayucha'o
nachd, Juan, Santiago, quele cha. 25 E Jesus que-
mari najld, nahuacacoloje rahua'ajé penaje. Rima
najlo:

—Caja ihue'epi ajopana te'eré huacara'ajefio
nacoje. Najhua'atéjena minand queja neca
najhua‘até. Caphi huani nachaje huacara'ajefio
huacara'aca najhua'atéjena 26 Eya ijl6 unca
fiaqué calé ri'imajica. Thuata ca'ajna inaquiyana
chd'atacana. A'ajeri 1naqu1yana Naté, rica
chd'atari e'iyd. 27 Thuata ca'ajnd inaquiyana chaje
I'imacana. La'ari rico inaquiyana hua'até sapajeri
que, ricd i'imari ajopana chaje. 28 Inauquéjloje
penaje i'imaca nuca. Unca nuphala majo i'imaca,
ina'uqué la'acadloje nojlé nacaje penaje. Eya
nula'acaloje ina'uquejlo nacaje penaje, nu'ujna
majo i'imaca. No'0jé nocé cajru ina'uqué chaya
penaje, ne'emacoloje capichacajo liya rau penaje
—que Jesus quemaca najlo.

Jests ja'apataca iyamd mejluruna liya mejlucaji
yucuna mart:

(Mr 10.46-52; Lc 18.35-43)

29 Napunana chu na'apad pajimila Jerico
e'ilyohuad. E caja naquefo'o re'iyaja'apacana. Cajru
huani ina'uqué ja'apafio Jesus apumi chuhua.
30 A'ajnare que ifie'epil ahua'a iyama mejluruna
huani yd'afio. Ajopana quemarfio najlo:

—]Jesus ja'apacare chuhuda mari ifie'epu.

Eja nahuiyo'o. Nema rijlo:

—Huahuacara'ajeri, ina'uqué i'imatdjeri penaje
pica. Pihue'epi huamu'uji.

31 Ajopana aca'afio necd; nemad najlo:

—Imanuma'o ta.

E'iyonaja richaje huani nahuiyo'oca rau. Nema
rijlo:

—Huahuacara'ajeri, ina'uqué i'imatdjeri penaje
pica, pihue'epi huamu'uji.

32Rau Jesus tajnaro ifie'ept chojé. Rihud'a najld,
ne'ejnacdloje richaje penaje. Nephaca rinacu ee
rima najlo:

—¢Meque thudtaca nula'aca ica?

33 Nema rijlo:

—Huahuacara'ajeri, pa'apata hualiya mejlucaji,
huamachi.

34 Jesus hue'epiri namu'uji. Au risapa nejlu
nacu. Rau caja nama pald. E caja ne'ejnd Jesus
hua'até rapumi chu.

21
1 E caja nephd Jerusalén nacojé. Pajimila
Betfagé ejé nepha. Yenuri Olivos ja'apejé rica

pajimila. E Jesus huacdra'ari iyama ra'apiyatéjena
cahuaruna cajena hud'aje.

2Rim4 najlo:

—TI'ijna aji fio'0j0 pajimila ejo huatucumajo. Re
amaje cahuaru caje, a'aqueja mucuri. Ru'uri
hua'até ruca. Eco icardca'a ruca, ihud'achi
rucd ruuri hua'até majo. 3 Nemdjica ee ijlo:
“¢Naje chi icaraca'a ruca?” eco ima nunacu:
“Huahuacara'ajeri huatari necd mequetdnaja
penaje. Quéchami huapa'atdjica neca napumi
chuhuad” —que Jesus quemaca najlo.

—Je —que nemaca.

4 Tupana purdca'alo ja'apatajerimi chu quemaca
chojé riphd rau. Mari que rilana'aca riyucuna
papera chojé i'imaca:
> Im4 pajimila Jerusalén erunajlo mari que:
Iyacd'o, Thuacdra'ajeri huaicha pajimila e'iyajé ma-

jopéjari queja.
Cahuaru caje nacu ra'apa.
Cachini fia'ajeri ricd cahuaru, ra'apa nacu,
que rilana'aca riyucuna jupimi i'imaca.

6 E caja ra'apiyatéjena i'ijnafio Jesus quemaca
najlé que la'ajé. 7 Nahud'a cahuaru caje, ru'uri
hua'até Jesus ejo. E nayuma'a na'arumaca
naquiyana cahuaru caje huajlé chojé. E caja Jesus
jacho'oro rihuajlé chojé yd'ajo. 8 Cajru ina'uqué
i'imacd re. Necd caja ayuma'afio na'arumaca
naquiyana ra'apaca ehud. Pala napechui'imacale
Jesus nacu, nala'acd mari que. Ajopana pifio
mata'aiid huejiri pana caje, naca'acdloje rica
ifie'epd chojé, pald ramacoloje rau penaje.
9 Ritucumaé i'ijnacafio jahuiyo'ofio cajri. Naqué

caja rapumi chu ja'apacafio jahuiyo'oca. Mari que
nemaca Jesus nacu:

—Palani huani ricd. Palani ricA Tupana
huacara'acare majo ina'uqué i'imatdjeri penaje.
Palanija Tupana —que nahuiyo'oca.

10 Mari que Jesus iphaca pajimila Jerusalén
e'lyajé. Rau cajru ina'uqué jahuacaco richaje
yacda'ajo. Nema najlo:

—¢Na chi caji?

11 —Jesus ricd —que nemacd najlo—, Tupana
purdaca'alo ja'apatajeri rica. Pajimila Nazaret,
Galilea te'eri nacu i'imacare, eyaje rica —que
nemaca najlo.

Jestus ja'apaca Tupana fiacaré chujena nact yu-
cuna mart:

(Mr 11.15-19; Lc 19.45-48; Jn 2.13-23)

12 E caja Jesus mujlaca'ari Tupana facaré
chojé. E ra'apa richujena nacu. Nacaje a'ajefio,
nacaje huaruhua'ajefio, quele nacu ra'apa richiya
piyuque. Ripajno'otd lifieru apiyacajefio mesané.
Tulcu'uchina piracana a'ajefio fidca'aru ripajno'ota
caja. 13 E rima najlé:

—Tupana puraca'alo lana'aquéjami quemari
mari que: “Re nufiacaré, ina'uqué pura'acoloje
nujhua'até richu penaje”. Mari que rimaca,
e'lyonaja ica apichatafio rica. Ica a'aind ajopdanajlo
nacaje richu. Richuhuaja ata'd neca. Ata'ajefio
Nacaré que ijlo rica —que rimaca najlo.

14 Tupana facaré chu ri'imaca ee, ajopana
I'ijnafio Jesus ahua'ajé. Mejluruna ne'iyajena
I'imaca. Ajopana nanaquiyana unca ja'apalafio
pald. Re Jesus ja'apatari mejluruna liya mejlucaji.

Rilama'ata caja uncd ja'apalafio tajné najlé. Au
na'apd pald. 15 Eyd sacerdotena huacdra'ajefio, Tu-
pana purdca'alo nacu jehuifia'atajefio, quele amafio
rila'acd cajru nacaje unca mefo'oj0 inauqué
la'alare. Nema'a caja yuhuana jahuiyo'oca Tupana
Nacaré chu. Mari que nemaca Jesus nacu: “Palani
huani ric4a, Tupana huacdra'acare majo ina'uqué
i'imatdjeri penaje.” Mari caje au nayucha'o. 16 E
nema Jesusijlo:

—¢E pema'aca méqueca nemaca?

—A'a, noma'acare —que Jesus quemacd—. Tu-
pana purdca'alo lana'aquéjami quemari mari que:
Yuhuana, capajareruna nayani, quele pura'ajefio

pala huani Tupana nacu.

Tupana puraca'alo lana'aquéjami amadcare
i'imacd, quemari mari que nanacu i'imaca. ¢Unca
chiihue'epila ricd? —que Jesus quemaca najlo.

17E ra'apafia necd. Ri'ijnd aji que pajimila Beta-
nia ejo. Re rajuhua'a; re ricamato.

Jesus yertuca'aca a'ahuand higuera chaje yucuna
mart:

(Mr 11.12-14, 20-26)

18 Muni que lapiyami ripa'é pifio Jerusalén
ejo. Rapunana chu quehui rijlo me'epeji i'imaca.
19 Tfie'epi ahua'd a'ajnare que rama a'ahuand
higuera. Eri'ijndrejoricha culaje,amari mecharu
ri'imaca. Ripanaja calé i'imari rinacu. E Jesus
quemari a'ahuanajlo.

—~Caja queja pi'imajica mecharu.

AU ja a'ahuand la'arg cuhuichila que. 20 Mari
que ra'apiyatéjena amaca au napechu i'ima:
“iMeque piyuque huani rila'acad!” E nema Jesusijlo:

—¢Meque la'ajé chirili'ichaco cuhuichila quifiaja
huani?

217Jesus quemari najlo:

—Jema'a mari: Caphi ipechu i'imajica ee
Tupana chojé, ila'ajé fiaqué caja, nuli'ichaca
a'ahuand higuera nacu que caja. Uncaja que
ipechu iima: “Unca rila'alaje nojlé rica” que,
caja queja ri'imajica 1]10 Richaje puhuicha nojé
ila'ajé nacaje, 1pechu i'imajica ee Tupana chO]e
caphi. Imaje ca'ajnad ipurejlo: “Patatd, pica'a
pico juni jalomi acojé” que. Caja queja ri'imajica
ijlé. 22 Piyuque nacaje iquejd'acare Tupana liya
rijhua’até pura'acano au, ra'ajé ijlo rica. Ipechu
i'imajica ee caphi richojé ra'ajé ijlo rica —que
Jesus quemaca najlo.

Naquejd'a Jesus liya riyucuna na purdca'alo au ca
rila'da nacaje. Riyucuna mart:
(Mr 11.27-33; L¢ 20.1-8)

23 E caja Jesus mujluca'ari pifio Tupana facaré
chojé. Rehuifia'ata ina'uqué Tupana nacu. E sac-
erdotena huacara'ajefio, pefiahuilana, quele iphafio
rinacu. Nema rijlo:

—¢Na purdca'alo au chi pila'd nacaje? ¢Na
huacara'ari picd rila'ajeri penaje?

24Jesus quemari najlo:

—Naqué caja nuquejd'ajica iliyd nacaje
yucuna. Ja'ajipajica ee nojlo, numaje ijlo
na nuhuacdra'ajeri. 25 ¢Na purdca'alo au chi
Juanmi chu la'aqueri bautizar ina'uqué, Tupana
puraca'alo au ca'ajnd ina'uqué puraca'alo au
ca'ajna? —que rimaca najlo.

Rau napura'é pajhua'atéchaca necamica que.
Nema pajlocaca:

—Huemagquela rijlo. “Tupana puraca'alo au”
que, rimajla huajlo: “¢Naje chi unca jema'ala
ra'apiya?” que. 26 Eya huemaquela rijlé:
“Ina'uqué purdaca'alo au” que, mariruna inauqué
yucha'ajefiojla huachd rau. Napiya huaquero'o.
Napechu iimd Juanmi chu naca: “Tupana
purdca'alo ja'apatajeri ri'imacd” que. Mari que
napura'acoé pajhua'atéchaca necamica que. 27 E
nema Jesusjlo:

—Capi. Unca huahue'epila na purdaca'alo au ca
rila’aqué bautizar ina'uqué.

—Naqué unca cajanumalaje ijl6 na puraca'alo au
ca nula'acd nacaje —que Jesus quemaca najlo.

Nema'acaloje Tupana ja'apiya penaje, Jestus
'imarinajlo yucu:

28 Jesus quemari najlé mari que:

—¢Meque ijl0 mari yucu? Ina'uqué i'imichari.
Iyama riyani i'imichafio. E rimicha apu
ri'irijlo: “Nu'uri, pi'jjna chuhua sapaje huamena
e'iyajé”. 29 “Uncd” que rimichaca rijlo. Jupichami
ri'ijnachiya ripéchuhua a'ajnd fio'ojo: “¢Naje chi
numicha rijlo ‘uncd’ que maapami?” Au ri‘ijjicha
sapaje. 30 E rara'apd i'ijichari pifio apu ri'irijlo
quemaje: “Chuhua pi'ijjnad sapaje huamena
e'lyajé”. “Je” que rimichaca rijlé. E'iyonaja unca
ri'ijnalacha sapaje. 31 Mari que Jesus i'imacd najlo
yucu. Quéchami rima najlo:

—¢Mecaje chila'ari rara'apa huataca que?

E nema rijlo:

—Pamineco rihuacara'acare.

Rau Jesus quemari najlo:

—Jema'a mari: Naqué caja uncda ina'uquélaruna,
lifleru  fa'ajefio nahuacdra'ajefiojlo, inaana
namanaicho la'ajefio quele chd'ataca ica,
nema'acale  Tupana  purdca'alo ja'apiya,
ne'emacdloje Tupana hua'atéjena rau penaje.
32 Juan bautizar la'ajeri jehuifia'atari icd pala
la'acana nacu i'imaca. E'iyonaja unca jema'ala
ra'apiya. Eya unca ina'uquélaruna, lifieru fia'ajefio
nahuacara'ajefiojlo, inaana namanaicho la'ajefio,
quele jema'afio ra'apiya. Mari que amaca i'imaca.
E'iyonaja unca ipajno'otala ipéchuhua pu'uhuaré
ila'acare iliyd Tupana ejo, jema'acdloje ra'apiya
penaje —que rimaca najlo.

Jesus i'imari najlo yucu, apu hua'até sdpajefio yu-
cuna, rehuifia'atacaloje necda chapt ina'uqué la'ajicare
rica nacu penaje.

(Mr12.1-12; Lc 20.9-19)

33 —Jema'a apa'ama yucu. Pajluhuaja ina'uqué
ejachiyari cajmu caje ri'icacapere e'iya. Jepepi
rina i'imichari. Rili'icha corral rinacu tujla que
rejatacare nacojé. Rili'icha caja rald apaca'aruna.
Quéchami rili'ichaca rica'apé yenoje, richiya
rihua'aphena amacaloje rica pala penaje. E
ca]a riyuricha rijhua'até sapajefio naquiyanajlo
ri'icacapere, namacaloje rijlo rica penaje. E caja
ri'ijichd ajopana te'eré ejo. Ri'ijichaca ydmona
rimicha najlé: “Chuhua nu'ujichaca. Eco ama
ricd pald. Cajmu naquiyana no'ojé ijlé rihuemi,
amaca nojlé rica huemi”, que rimichaca najlo.
Je. E ri'ijicha ya'ajnaje. Jupija ri'imicha ya'ajno.
34 E caja richa fia'acana iphichari rend chojé. Au

rihuacdri'icha rijhua'até sapajefio richa fa'acana
rijlo penaje. 35 E ne'ejichd rcaloje rijlé ricd penaje.
E caja ri'jjicha ajopana te'eré ejo. Ri'ijichaca
yamona rimicha najlé: “Chuhua nu'ujichaca. Eco
ama rica ejo. Iphichafio rimena amajefio nacu. Eta
rimena amajefio pachiyafio neca. Nafia'achiya apu
nanaquiyana. Apu nenocha. Apu nanaquiyana
cha naqui'ichd jipa. 3¢ E pamind huacdri'ichari
pifio ajopana rijhua'até sdpajefio rejo. Ajopana
chaje iqui'iruna ne'emichaca, i'ijichafio rejo. Naqué
caja rimena amdjefio li'ichaca necd chapu. 37 Au
caja rihuacari'icha ri'iri rejo. Ripechu i'imicha:
“Nephaje japi nu'uri ja'api”. 38 E'iyonaja nephicha
na'apihua rijlé. Namicha ricd huaichaca a'ajnare
que. E nemicha pajlocaca: “Ilé ri'iri huaicha
ta. Rijlo rara'apa yuréjeri rimena, ri'imacaloje
rijluhua penaje. I'ijnd huenochachiricd, rimenami
yuricoloje huajlé penaje”. 39 E caja riphicha
nanacu. Eta napachiyarica. Naji'ichd rica rimena
yamojo. Re nenocha rica. Caja quetana riyucuna.

40 Mari que Jesus i'imacd yucu najl6. E rimd
najlo:

—c¢Meque ca'ajnd pamind la'ajica rimena
amajefio, riphdjica nanacu huacajé?

41 Nemd rijlo:

—Rinotajica necd, uncd ina'uquélaruna neca.
Unca rihue'epilaje namu'uji. E riyureje rimena
ajopdnajlo, ramadjefio penaje. A'ajicafio rijlo richa
rijluhua penaje riphdjica rena chojé huacajé, ca-
jena ra'ajé rimena amajefio penaje.

42Jesus quemari najlo:

—~Caja ihue'epi méqueca Tupana purdca'alo
lana'aquéjami quemaca. Mari que rimaca nunacu:
Pajluhuaja ina'uqué i'imajeri.

Ne'iyajena quemadjefio rinacu: “Unca ina'uquélari
rica” que.

E'iyonaja ricd i'imajeri ajopana chaje.

Mari penaje Tupana a'ajeri rica.

Pala huani nacaje Tupana la'acare, que
ripuraca'alo lana'aquéjami quemaca.

43 °’Ijl6 numa. Tupana jacho'otajeri ica
rijhua'atéjena i'imacana chiya. Ra'ajé pifio
ajopana ina'uqué rijhua‘atéjena penaje apumi
chojé. Ileruna la'ajefio rihudtaca que. 44 Uncd
jema’alafio no'opiyd, capichdjefio Tupana liya.
Chapu huani ri'imajica najlo. Uncd huatalafio
nuca, amajeflo chapu caje yajhué nupuraca'alo au.

45 Mari que Jesus quemaca najlo i'imaca. Sac-
erddtena huacara'ajefio, fariséona, quele jema'afid
ripurdca'alo i'imacd. Yucu ri'ima najlo. E'iyonaja
nahue'epi rimaca nanacu rau meque la'ajéfioca
neca. 46 Naquele nahuata rijfia'acana, nahuajacaloje
ricad penaje. E'iyonaja calé naquero'o inauqué
piya. Pald ajopana pechu i'imaca rinacu. “Tu-
pana purdca'alo ja'apatajerijapiricd,” que napechu
i'imacd Jesus nacu.

22

Jesus i'imari najlo yucu, fiesta ne'emacana
la’aca yucuna, rehuifia'atacaloje neca Tupana nact
rau penaje.

(Lc 14.15-24)

1Jesus jehuifia'atari pifio necd. Yucu ri'imd najlo.
Rima najlo:

2 —Chuhua nu'umajica yucu ijlé, ihue'epicaloje
mecajenaca ina'uqué naquiyana i'imajefio
Tupana hua'até je'echu chu penaje. Pajluhua
ina'uqué i'imichari. Ne'emacana ri'imichaca.
Ri'iri hua'acaco huacajé rili'icha fiesta.
3 E caja rihuacari'icha rijhua'até sdpajefio
riyucupéra'acarena hud'aje. Au ne'ejicha nahud'aje.
E'lyonaja uncd nahudtalacha fiesta ja'apatacana
rijhua’até. Au napi'ich6 riyucuna i'imajé
rijl6. 4 Quéchami rihuacdri'ichaca pifio ajopana
rijhua’até sapajefio naquiyana riyucupéra'acarena
hud'aje.  Rimicha najlo: “Mari que imadjica
najlé nunacu: Caja moto'oqueja a'ajneji. Caja
nond jema piracana pitacafio naquiyana,
huajfiacaloje ri'imi penaje. Nu'uri hud'acajero.
Caja re huani nacaje lamd'ataqueja ripé me'eteni.
Chuhua i'ijjnd fiesta ja'apataje nujhua'até, que
imadjica najlo”. “Je” que nemichaca. E ne'ejicha
najlé quemaje. 5 E'iyonaja uncd na'alacha
napurdca'alo nanacojo. Apu nanaquiyana
i'ijjichari rimena e'iyajé sdpaje. Apu i'imichari
le'ejepelaji a'ajé. 6 Ajopana nanaquiyana li'ichafio
chapu ne'emacana hua'até sdpajefio. Nenocha
naquiyana. ’Mari caja au ne'emacana yuchi'icharo
cajru. Au rihuacdri'icha rile'ejena surdrana
nacapichdatacana, notafio rijhua'até sapajefiomi
chuna i'imaca. Rihuacéri'icha caja nacéra'ataca
pajimila nafiacaré i'imacare e'iya. & Mari que
nali'ichaca. E caja rimicha rijhua'até sapajefiojlo:
“Chuhua nu'uri hud'acajico. Caja lama'ataqueja

ripé piyuque nacaje. Unca ina'uquélaruna neca,
nuyucupéra'acarena pamineco i'imaca. 9 Naquele
chuhua majopejai'ijnacd ifie'ept chuhud pajimila
e'lyohud, imichachi ina'uquejlo, iphdtajicarenajlo,
ne'ejnacdloje majé fiesta ja'apdtaje nujhua'até
penaje”, que rimichaca najlé. 10 Au ne'ejicha
pajimila e'iyohua, apu ifie'epui chuhua, apu ifie'epu
chuhud que ina'uqué hud'aje. Au nahuacachiya
neca palajne'equena, chapujne'equena hua'até
ne'emacana facaré chojé. Caja namano'ochiya
ucapu, najiidcare chu na'ajnehua.

11 "’Ehud ne'emacana iphichaca namaje.
Amichari apu i'imichaca najhua'até. Pu'uhuareni
ra'arumacd i'imichaca. 12 E ne'emacana
quemichari rijlo: “;Meque plmu]luqul ichaca ma]o
majopeja pu'uhuareni pa'arumaca hua'até.
Fiesta, hud'acacajo huacajé, unca ind ja'apatala
rica pu'uhuareni ina a'arumaca hua'até. ;Meque
pimujluqui'ichaca majo?” que rimichaca rijlo. Unca
ra'ajipalacha rijlé6. 13 E ne'emacana quemichari
a a]ne]1 tamaca' atajenOﬂO “Jepo’ ota rica ta ritajné
naquiya, ra'anapita naquiya hua‘até. Quéchami
iqui'ichaca rica huaca'apojo calajeruhuaca. Re
ina'uqué iydjefio cajru calajerthuaca. Camacha
najma'ajica nai hua re, namacale chapu caje
yajhué”, que rimichaca najlo.

14 Mari que Jesus i'imacd yucu najlé. E rimd
najlo:

—Tupana  quemari cajru  ina'uquejlo,
ne'emacaloje rijhua‘atéjena penaje E'iyonaja
huejédpaja necd ri'thuapacdrena ina'uqué e'iyaya.

Lifieru na'acare ne'emacdnagjlo yucuna naquejd'a
Jesus liya. Riyucuna mart:
(Mr12.13-17; Lc 20.20-26)

15 E caja fariséona naquiyana pura'aild pa-
jhua'atéchaca meque nemadjica Jesusjlo, rimacaloje
najlé nacaje nacu apojo ne'emacana liyd pe-
naje. Nahuata quemacana rinacu: “Pu'uhuaré
rimichaca huajlo” que, rimaquela apojc’) riliya. E
ne'ejnd richaje. 16 Nanaquiyana purdca‘alo ad,
Herodes hua'atéjena naquiyana purdca'‘alo au caja
ne'ejnd Jesus chaje. E nema rijlo:

—Huehuifa'atajeri, huahue'epi quehudcaje
pipuraca'alo. Nacaje Tupana hudtacare ind la'aca
nacu pehuifia'ata ina'uqué. Quehuaca nacaje
pehuifia'atacare nacu. Re huahuacara'ajefio
naquiyana, uncd paala najlé pipuraca'alo.
E'iyonaja unca pa'ald pinacojo necd. Pajimato
pehuifia'ata ina'uqué Tupana hudtaca que la'acana
nacd. 17 Chuhuata pimd huajlé méqueca pipechu
mari naci: Naquejd'a hualiya lifieru, na'acaloje
rica hue'emacana Césarjlo penaje. Romano
naquiyana ricad. ¢Meque chi pijlé rica? ¢E chi
hua'acajla najlo lifieru, naquejd'acare hualiya
hue'emacanajlo? ¢E chi palani hua'acajla najlo
rica ca'ajnd, unca ca'ajnd? —que nemaca rijlo.

18 Jesus hue'epiri naquejd'aca riyucuna,
nahudtacale rimacd apojé ne'emacana liya,
nemacaloje rinacu: “Pu'uhuaré rimichaca huajlo”
que penaje. AU rima najlo:

—Pajlacachina icd. ¢Naje ihuata numaca ijlo
nacaje nacu, imacaloje nunacu rat: “Pu'uhuaré
rimichaca” que penaje? 19 Iya'atd nojlo lifieru, ind
a'acare ind i'imacdanajlo, nomachi.

—Je.

E na'd rijlé pajluhuata. 20Jesus yacd'aro richaje.
E rimad najlo:

—¢Na jenami chi cari lifleru nacu? ¢Na ii cari
lana'aquéjami rinacu?

21 —Hue'emacana Cesar jenami quele rinacu.
Rii caja quele lana'aquéjami rinacu —que nemaca
rijlo.

Rima najlo:

—A'4 i'imacdnajlo quele lifieru rihudtacare. Ila'a
caja Tupanajlo nacaje rihuatacare caje.

22 Mari que rimacd au najlé napechu i'ima:
“iMeque capechu huani rimichaca huajlo!” E
na'apafiarica. Ne'ejna aji que a'ajnd fo'ojo.

Caja taca'acafio macdpo'oco yucuna naquejd'a
Jestus liya. Riyucuna mart:
(Mr 12.18-27; L¢ 20.27-40)

23 Rihuacajé caja ajopana i'ijnafio pifio
Jesis amaje. Saducéona naquiyana ne'emaca.
Necd quemaflo caja taca'acafio nacu: “Unca
namacdpo'olajo” que. Naqué i'imacale ne'ejnd
Jesus chaje rijhua'até pura'ajo. Nema rijlo mari
que:

24 —Huehuifia'atajeri, mari que Moisesmi
chu purdaca'alomi quemaca: “Apu ca'ajna
taca'afari riyajalo mayaniqueru. Palani
re'ehuemi ra'apiyajé hud'acacojla riyajalomi
hua'até. Re'ehuemi chu yaniminami yuricoloje
rapumi chojé rau penaje”, que ripuraca'alomi
lana'aquéjami quemaca. 25 Naqué ricd. Maare
pajluhuaja ina'uqué i'imari huajhua'até. Iyama
cuhud'ata quele ne'emaca rejena hua'até. Pe'ejri

ri'imacd, hud'acaro. Ejomi ritaca'a mayaniqueru.
Rejomi ra'apejé i'imacd hud'acaro riyajdlomi
hua'até. 26 Naqué caja ricapichaco ruliya
mayaniqueru caja. Rau ra'apejé pifio hud'acaro
rujhua'até. Capicharo caja ruliyd mayaniqueru
caja. Ajique iyama cuhud'ata quele neca hud'acaco
rujhua'até i'imaca. 27 Necd piyuque capichafio
ruliyd mayaniquéruja. E caja ehuaja nayajalo
pendjerumi capichayo ndpumi chu. 28 Eta, Tupana
macapo'otajica caja taca'acafio huacajé, ¢na yajalo
chi ruyurijico rejéchami? Iyama cuhud'ata quele
ina'uqué yajalomi ruumacd -—que nemaca
Jesusjlo.

29 Jesus quemari najlo:

—Unca ihue'epila rinacojé, uncale ihue'epila
méqueca Tupana puraca'alo lana'aquéjami
quemaca. Unca caja ihue'epila nacaje Tupana
hue'epiri la'acana nacojé. 30 Caja taca'acafio
macapo'ojico ejomi uncd pajhua'atéchaca
hud'acajefiomi que calé ne'emajica re. Unca
caja  nahuad'acalajo  pifio  pajhua‘atéchaca.
Tupana hua'atéjena, je'echu chu i'imacafo,
que caja ne'emajica rihuacajé. 31 Re caja
taca'acafio macapo'oco yucuna, Tupana purdca'alo
lana'aquéjami e'iyd, ihue'epicare. 32 Rica quemari
méqueca Tupana quemacd Moisesmi chujlo
i'imacd. Rima rijlo: “Abraham, Isaac, Jacob, quele
pechu i'imari nochojé caphi”. Mari que rimaca
nanacu rijl6 nataqui'ichami. Unca ihue'epila
meque quemacdnaca rica rimacare nacd. Unca
neca, caja taca'acafio, pechu i'imalajla richojé
caphi. Eya necd cajmuruna pechu i'imari richojé

caphi—que rimaca najlo, nahue'epicaloje rau caja
taca'acafio naquiyana i'imaca cajmuruna je'echu
chu penaje.

33 Mari que rimacd najlé. Au napechu i'ima:
“iMeque pald huani rehuifia'ataca ina'uqué!”

Nacaje Tupana hudtacare ind la'aca apu nacaje
chaje yucuna mart:
(Mr 12.28-34)

34 Caja fariséona jema'afié Jesus manuma'ataca
saducéona yucuna. Rau nahuacaco necdmica
que. 35 Pajluhuaja nanaquiyana i'imari Tu-
pana purdca'alo nacu jehuifia'atajeri. Ricd huatari
Jesus liya nacaje yucuna quejd'acana, ramacaloje
méqueca rimajica rijlo penaje. Au rima rijlo:

36 —Huehuifa'atajeri, Tupana purdca'alo
lana'aquéjami huacdara'ari ind la'acd nacaje. ¢Na
rihuata huala'acdA apu rimacare nacu chaje
iqui'ica?

37]Jesus quemari rijlo:

—Huahuacdra'ajeri Tupana. Ricaja calé Ina
Chi'indricana. Pihuata iqui'ija Pihuacara'ajeri
Tupana. Pihuajhué rica. Pi'ijnata caja pipéchuhua
rinacu. Pehuifia'o caja nacaje nacu, ri'imacaloje
pald rinacu penaje. Pila'd caja piyuqueja
nacaje, ri'imacaloje pald rinacu penaje. Mari
que pila'acd, pihudtacale ricd iqui'ija. 38 Apu
nacaje rihuacdra'acare ind la'acd chaje iqui'ica
rihudtaca ind la'acd mari que. 39 “Pihuata caja
iqui'ija piyuqueja ina'uqué pihudtaca picé que
caja”. Apa'amd nacojé quemacana que caja
mari. 40 Ra'apiyd jema'acana aud ind la'd Tupana
purdaca'alo lana'aquéjami quemaca que. Moisesmi

chu, ripurdca'alo ja'apatajefiomi chuna, quele
lana'acare ri'imaca —que rimaca najlo.

Rica Tupana huacdra'acare ina'uqué i'imatdjeri
penaje yucunariquejd'a naliyd. Riyucuna mart:
(Mr 12.35-37; Lc 20.41-44)

41 Rejo caja jo'é jahuacdcajo nacu fariséona
naquiyana i'imacd. 42E Jesus quemari najlo:

—¢Meque ipechu ricd Tupana huacdra'acare
ina'uqué i'imatdjeri penaje nacu? ¢Na laquénami
naquiyana chirica?

Nema rijlo:

—Davidmi chu laquénami naquiyana rica.

43Jesus quemari najlo:

—Tupana Pechu huacara'aca que, Davidmi
chu lana'aca riyucuna papera chojé i'imaca.
Davidmi chu quemari rinacu: “Nuhuacara'ajeri
rica”. Naquele uncd rilaquénami naquiyana huani
calé ricd. Mari que rilana'aca riyucuna papera
chojé i'imaca:
44Ina'uqué Huacdra'ajeri huani Tupana. Rica que-

mari Nuhuacara'ajerijlo:
“Palad huani nupechu pinacu.
Pi'ima Nahuacara'ajeri nujhua'até.
Maare pi'imajica nohua'a, nuchd'atajica chapu
pinacu péchuruna ejend”, que rimaca.
45Davidmi chu quemari: “Nuhuacdra'ajeri rica”,
ilé Tupana huacdra'acare ina'uqué i'imatajeri pe-
naje nacu. Naquele unca rilaquénami naquiyana
huani calé ricd nemacare nacu —que rimaca na-
jlo.

46 Uncd nahue'epila méqueca rapiydcacana. Reya
a'ajna fo'ojo nahuo la'ard ra'api nacaje yucuna
queja'acana nacu riliya.

23

Jesus aca'aca fariséona, Tupana purdca'alo nact

jehuifia'atajefio, quele mand yucuna mart:
(Mr 12.38-40; Lc 11.37-54; 20.45-47)

1E caja Jesus quemari ra'apiyatéjenajlo, ajopana
ina'uquejlo hua'até mari que:

2 —Tupana purdca'alo nacu jehuifia'atajefio,
fariséona, quele pechu i'ima mari que nanacuhua:
“Huecaja calé hue'epifio pald meque quemacanaca
Tupana puraca'alo, Moisesmi chu lana'acare
i'imacd”. Nehuifia'ata icd rinacu. 3 Jema'a
napuraca'alo ja'apiyd. Pa. Amaniya naliya nacaje
nala'aca que. Palani puraca'aloji 1'ijnaca nanuma
chiya. E'iyonaja uncd fiaqué calé nala'aca nacaje.
4 Nahuacdra'a ina'uqué la'acad nacaje puhuichani
huani. Uncad mefio'ojo ind la'ala ricd. E'iyonaja
nahuacara'a rila'acana. Eyda necd, unca la'alafio
huejéapaja nacaje najhua'até. > Piyuque nala'acare
nacaje, nala'a ina'uqué amacaloje neca penaje.
Napula nacojé, na'anapitd nacojé, quele nepo'o
Tupana puraca'alo lana'aquéjami naquiyana.
Apojo na'arumaca ajopanaina'uqué liya. Ajopana
a'arumaca chaje huaphereca na'arumaca,
ajopana amacaloje necd ajopana ina'uqué e'iyaya
penaje. 6 Najiidcachuna'ajnehud ajopana ina'uqué
hua'até, nahuata pald nojé fidca'ajori najluhua.
Ajopana chd'atajefio que nayd'aco nahuacaca'alo
facarelana chu. 7 Nahuata caja ina'uqué iphaca

na'api. Nahuata caja najalaca necd pala,
nachira'acochu pajimila nacuhua. Nahuata caja
nemaca najlé: “Huehuina'atajeri” que.

8 “’lThudtaniya ina'uqué quemacda inacu:
“Huehuifia'atajeri” que. Ejena queja ica
pajhua’atéchaca. Re pajluhuaja calé Jehuifia'atajeri
penaje. Nuca Jehuifia'atajeri penaje nuca. Tupana
huacdra'acare majoé iimacd nucd. 9 Imaniya
caja ina'uqué nacu: “Jara'apaji’ que. Re
rica pajluhuaja, je’ech1’1 chu, Jara'apa huani.
10 Imaniya caja apu nacu: “Huahuacara'ajeri
ricd” que. Nucaja calé Thuacara'ajeri. Tupana
huacdra'ari nucd majo i'imacd Ihuacara'ajeri
huani penaje. 1112 Ind pechu i'imacachu ina
nacuhud mari que: “Nucd cha'atari ajopana” que,
Tupdnajlo ind i'imd ajopana ja'apejé. Ina pechu
i'imacachu ind nacuhud mari que: “Ajopana
chd'atafio nucd” que, Tupanajlo ind i'imd ajopana
chd'atajeri. Ajopana faté a'ajeri, chd'atajeri rica
Tupdanajlo —que Jesus quemaca najlo.

13 ’Chapu huani ri'imajica Tupana purdca'alo
nacu jehuifa'atajefiojlo, fariséonajlo, quele
me'eteni i'imacafiojlo. Neca la'afio neco pala
la'ajefio que ina'uqué ijlu chu. E'iyonaja unca
Naqué calé necd. Pajlacachina necd. Neta rapu
ina'uquejlo, ne'emacd piya Tupana hua'atéjena
rau pena]e Unca Tupana hua' atejena naqulyana
calé neca, unca caja nahuadtala ajopana ina'uque
jema'aca ra'apiya.

14 °Chapu huani ri'imajica Tupana purdca'alo
nacu jehuifa'atajefiojlo, fariséonajlo, quele
me'eteni i'imacdafiojlo. Pajlacachina neca. Napajla

caja ihuacajilomina hua'até, nata'acaloje naliya
naflacaré penaje. Eya napura'd jupija Tupana
hua'até, pald ina'uqué pechu i'imacaloje nanacu
rau penaje. Mari que nala'acare chona, ajopana
chaje huani Tupana huajajica neca.

15 °Chapu huani ri'imajica Tupana purdca'alo
nacu jehuifia'atajefiojlo, fariséonajlo, quele
me'eteni i'imacafojlo. Pajlacachina necad. Neca
i'ijnaﬁo a'ajna ajopana, ajopana que te'eré ejo.
Re ca'ajna pajluhua]a nanaquiyana jema'arijla
napurdca'alo ja'apiya. Au nacuhud'a juni
jalomi, nehuifia'atacaloje ricd napuraca'alo nacu
penaje. Iqui'ija napichataca ricd napuraca'alo au
Tupana ja'apiya jema'acana liya, ri'ijnacaloje
najhua'até quera'atani, unca yacdlare chojé
penaje. Ricd ina'uqué nehuifia'atacare, chd'atari
neca richapucha au, nehuifia'atacale ri'imaca.

16°Chapu huani ri'imajica najlo. Mejluruna que
neca. Nahuata ina'uqué jehuifia'atacana. E'iyonaja
uncd nahue'epila quehudcaje puraca'aloji nacojé.
Mari que nemaca: “Ind quemacachu: ‘Quehuaca
nula'ajica numaca que’, Tupana facaré ii a'acana
au, uncad ina pajlala, uncachu ind la'alad ina
quemaca que. E'lyonaja ind quemacachu:
‘Quehuaca nula'ajica ricd’, oro ii a'acana au,
Tupana facaré chu i'imacare il a'acana au,
ind pajla, uncachu ind la'ala faqué rica”, que
nehuifia'ataca ina'uqué majopeja. 17 iMeque
unca huani napechu i'imald najlo! iUnca
huani nahue'epila! Oro naya'atacare Tupana
flacaré chojé, palani ricd re ri'imacale. 18 Necd
caja quemafo: “Ina quemacachu: ‘Quehuaca

nula'ajica nacaje numaca que’, mesa ii a'acana
au, Tupana facaré chu i'imacare ii a'acana au,
unca ina pajlala, uncachu ina la'ala ind quemaca
que”, que nemaca. 19 jMeque uncd huani napechu
i'imalad najlé! jUnca huani nahue'epila! Nacaje
nayda'atacare mesa nacu, palani ricd, Tupdanajlo
a'acanami ri'imacale. Mesa nacu ri'imacale,
palani ricd. 20 Ind quemacachu: “Mari que
nula'ajica mesa il a'acana au”, ina quema caja
rinacu ya'aco nacu rau. #!1Ina a'acachu Tupana
Nacaré ii, apu hue' eplcaIOJe quehuacaina quemaca
penaje, ind quemd caja Tupana nacu, richu
Tupana i'imacale. 22 Ind quemacachu: “Quehuaca
nula'ajica nacaje”, je'echu ii a'acana au, ina
quema caja Tupana nacu rau, richu ri'imacale.

23 °Chapu huani ri'imajica Tupana puréaca'alo
nacu jehuifha'atajefiojlo, fariséonajlo, quele
me'eteni 1'imacafiojlo. Pajlacachina neca.
Iyama té'ela ca'ala richa, nacaje nejatacare
icha naquiyana na'a Tupdnajlo pajlahua'ala.
Majopéjari quemachi ripuraca'alo na'a nanacojo.
E'lyonaja unca na'ala nanacojo Tupana puraca'alo,
Moisesmi chu lana'acare i'imacd. Rima nanacu,
nala'acaloje pald penaje, nahue'epicaloje caja
ajopana ina'uqué mu'uji penaje. Rima caja
nanacu, napechu i'imacaloje caphi Tupana chojé
penaje. Mari caje la'acana unca na'ala nanacojo.
Tupana huatari nala'aca mari que ricd apu nacaje
nala'acare hua'atd. 24 Ina'uqué jehuifia'atajefio
neca. E'iyonaja uncd huani hue'epilafio neca.
Huejapa fani uncd quemachi paala i'imacare,
nahuata ca'acana nanaquiy6. E'iyonaja calé
pu'uhuaré huani nala'acare, unca nahuatala

ca'acana nanaquiyo.

25 ’Chapu huani ri'imajica Tupana purdca'alo
nacu jehuifa'atajefiojlo, fariséonajlo, quele
me'eteni i'imacafiojlo. Pajlacachina huani neca.
Majopeja caja nala'aca nanacuhua pala la'acafio
que. E1 1yona]a pu'uhuaré péchuruna neca. Nata'a
ajopana ina'uqué nacaje au. Canacujne'equena
huani necd. 26 Uncd nahue'epila pu'uhuaré
nala'acare nacojé. Mejluruna que neca. Pamineco
ina ca'da ind naquiyo pu'uhuaré ina la'acare, ina
pechu la'acdloje pald rau penaje. Au ind la'a pala.

27 ’Chapu huani ri'imajica Tupana purdca'alo
nacu jehuifa'atajefiojlo, fariséonajlo, quele
me'eteni i'imacdafiojlo. Tamijimina ca'aquelana
ina'uqué e'ejatafio jareni au, ramacoloje pala
rau penaje. Palani ramaco. E'iyonaja re richu
pu'uhuareni tdmijimina. 28 Naqué caja neca.
Paldjne'equena que ind amaca necd. E'iyonaja
pu'uhuareni napechu ne'iya. Pajlacachina huani
neca. E'lyonaja nala'a necd pala la'ajefio que
ina'uqué ijlu chu.

29 ’Chapu huani ri'imajica Tupana purdca'alo
nacu jehuifa'atajefiojlo, fariséonajlo, quele
me'eteni i'imacafiojlo. Pajlacachina neca.
Nahuacdra'a nala'aca Tupana  puraca'alo
ja'apatajefiomi chuna tami pajré. Nachi'inami
chuna nodcarenami chuna tami pajré nahuacara'a
la'acana. Nahuacdra'a caja natdara'ataca jipa
rahua'd, ina'uqué pechu capichdfiaca piya
necd, paldjne'equena huani ne'emacd. 30 Nemd
nanacuhua: “Hue'emaquela huachi'inami
chuna i'imaqué huacajé, unca hua'alajla nanaté

nendcana au”. 31 Mari que nemacd. Caja nahue'epi
nachi'inami chuna naquiyanami neca. Nachuhua
ja'apacafio necd. 32 Nala'ajica que caja nala'aca.

33 ’Chapujne'equena huani neca. Unca
ina'uquélaruna necd. Mari que ne'emacale, unca
huani ne'emalajo quera'atani unca yacalare
chiyd. 34 Ne'iyajé nuhuacdara'aje pifio ajopana
Tupana purdca'alo ja'apatajefio. Cajru hue'epicafio
ne'emajica. Pala nehul'ﬁa'atajica neca. Cajena
nuhuacara'aje pifio ne'iyajé. E'iyonaja calé
nenoje nanaquiyana a'ahuana aplyacacanaml
nacojé cuhua'ataqueja. Ajopana pifio nafia'ataje
nahuacaca'alo facarelana chu. Apu pajimila nacojé,
apu pajimila nacojé que nala'ajica neca chapu.
35 Japimi que na'ajl'ltayami chuna noéquefio neca
paldjne' equena 11ma]1cano Abelmi chu nocana
au riquefio’é najlé i'imaca. Ajopana, ajopana
que nengjica paldjne'equena. Caja pena]e neno
Zacariasmi chu. Berequiasmi chu i'iri ri'imaca.
Tupana fiacaré chu, mesa ydmajo neno ri'imaca
ucapu ahua'a. Mari que nenoca ri'imaca.
Palajne'equena ne'emajica nendjicarena. Tupana
huajdjeri chapujne'equena me'eteni i'imacafio
ajopana nodcarena i'imacd chona. 36 Pu'uhuaré
la'acafio, me'eteni i'imacafio, rihuajaje richona
fiaqué caja. Mari que huani najlo ri'imajica.

Jesus iyari pu'uhuaré la'acafiomi chuna hua'até,
Jerusalén e i'imacdriomi chuna hua'até. Riyucuna

mart:
(Lc 13.34-35)

37 Mari que Jesus quemacd Jerusalén e
i'imacafiomi chuna nacu:

—Tupana huacdra'aqueri ripuraca'alo
ja'apatajefiomi chuna Jerusalén erunami chunajlo
i'imajica. Nenoque nanaquiyana. Nanaquiyana
cha naca'aqué jipa. Pulapé nuhuatacajla
nahuacatacana no'opiya jema'ajefio penaje.
Capere jahuacataca ruyani ruyuphé ja'apejé
que caja nuhudtaca nahuacdatacana, ne'emacaloje
no'opiya jema'ajefio penaje. E'iyonaja unca
nahudtala. 38 Chuhua uncd na calé i'imajeri
najhua'até namajeri penaje. Mefiaru namajica
nucd. 39 Caja numd nanacu: “Uncd namalaje
nuca” que. Nemadjica ee nunacu mari que: “Palani
rica Tupana huacara'acare majo i'imaca”, ejéchami
namadjica pifio nucad —que rimaca Jerusalén e
i'imacafomi chuna nacu i'imaca.

24

Nacajya'atdjica Tupana Racaré yucuna mart:
(Mr 13.1-2; L¢c 21.5-6)

1 E caja Jesus jacho'oro Tupana facaré chiya.
Riquefio'0 ja'apacaje. E ra'apiyatéjena i'ijjnafio ri-
jhua'até pura'ajé Tupana fiacaré nacu. 2 E rimd
najlo:

—Jema'a mari: Tupana facaré, amdcare
me'eteni, jipa naquiya la'acanami, unca i'imalaje
maare.  Aquijficjo ajopana chapu péchuruna,
cajya‘atajefio rica. Ejomi unca pajluhuaja fiani
jipa yurilajo pachdcaca —que rimaca najlo.

Jesus quemari najlo méqueca ri'imajica eja'ahua
chu, eja’ahua capichdjico yamona. Riyucuna mart:
(Mr 13.3-23; Lc 21.7-24; 17.22-24)

3E ne'ejna yenuri ejo. Olivos yenuri ii. E Jesus
ya'aro. Ra'apiyatéjena i'ijnafio rahua'ajé. Me'echu
queja nemaca rijlo mari que:

—¢Méquechamica ri'imajica pimichaje nacu hua-
jl6? ¢Na au chi ina'uqué hue'epeje pipa'ajico pifio
majo jena? ¢Na au chiina'uqué hue'epeje eja'ahua
capichadjico jend?

4Jesus quemari najlo:

—Jema'aniya ajopana purdaca'alo ja'apiya, na-
pajlajicare au ijhua'até. > Iqui'iruna ina'uqué
iphajefio. Na'ajé nui, nei hua penaje. “Ricad Tupana
huacdra'acare majo ina'uqué i'imatdjeri penaje
nuca”, que nemadajica nanacuhud apu, apu que.
Napajlajica najhua'até. Cajru ina'uqué jema'ajefio
na'apiya. ¢ Eya yucu i'imajé mari que: “Chuhua
nenocaco pajhua'atéchaca”. Ajopana naci nemaje:
“Yehuicha naquefio'oca pajhua'atéchacandcacano”.
Mari que yucu i'imajica rihuacajé. Iquero'oniyo
rau. Caja queja ri'imajica. Unca jo'o eja'ahua
tajnalajo nendcajico huacajé. 7 Ajopana te'eré
eruna nocajeflo ajopana te'eré eydjena hua'até.
Ajopana i'imacana hua'atéjena ndcajefio ajopana
i'imacana hua'atéjena hua'até. Cajru ina'uqué
taca'ajica me'epeji nacu rihuacajé. Cajru huani
natami caje nojica ina'uqué. Cajru caja te'eri
faca'ajico apu ey4, apu eya que rihuacajé. 8 Mari
caje au naquefio'ojé chapu caje yajhué fia'acana
panacu.

9 ’Najfa'ajé icd, nala'acdloje ica chapu penaje.
Nenoje ica. Chapu caja nahud i'imajica
ichd, no'opiyd jema'ajefio i'imacale. 10 Cajru
nujhua'atéjena jacho'ojico no'opiya i'imacana
chiya. Chapu napechu i'imajica panacuhuacaca

rau. Nemaje panacuhudacaca ajopanajlo,
nala'acaloje neca chapu penaje. 11 Rihuacajé caja
cajru pajlacachina i'imajica. Nemaje nanacuhua:
“Tupana purdca'alo ja'apatajefio hueca” que. Rau
cajru ina'uqué jema'ajefio na'apiya. Napajlaje
najhua'até. 12 Cajru caja nala'ajica pu'uhuaré
rihuacajé. Mari caje au no'opiya jema'ajefio
jacho'ojico Iqui'i pecohudcaca hudtacana chiya.
Naqué caja ndcho'ojico iqui'i nuhudtacana chiya.
13 Unca yurilajefio Tupana purdca'alo ja'apiya
i'imacana nataca'ajica ejend, necad Tupana
i'imatdjeri capichdcajo liyd. 14 Tupana hudtari
ina'uqué huacara'ajeri i'imacana, ne'emacaloje
pala penaje. Ne'ejnajé riyucuna i'imajé ajopanajlo,
ajopanajlo que plyuque eja'ahua chuhud. Mari
caje au piyuqueja ina'uqué a]opana te'eré eruna,
ajopana te'eré eruna que ]ema ajica riyucuna.
Piyuqueja ina'uqué jema'ajicaja  riyucuna,
ejéchami riphdjica rend chojé, eja’ahud tajnacoloje
penaje.

15 Natéra'ataje nacaje pu'uhuareni huani
Tupana facaré chojé. Tupana purdca'alo
ja'apatajerimi chu, Daniel, i'imari riyucuna japimi
que. (Mari papera amajefojlo numa: Ihue'epi
meque quemacdnaca ricd.) 16 Natdra'ataje nacaje
pu'uhuareni Tupana fhacaré chojé. Mari que
amajica ee ricd, ica Judea te'eré eruna faajefio
ipuré e'iyajé. 17 Rihuacajé ca'ajna e'iyajena
I'imajefio paji iihuata chu. Pu'ucuja iﬁaajico
reya. Uncd imujluca' ala)e paji ChO]e naca]e Na'ajé
pammeco 18 Apala elya]ena i'imajefio imena
e'iya. Icd caja faajefio pu'ucuja. Uncd cajaipa'alajo

iflacaré chojé a'arumacaji fa'ajé pamineco.
19 Chapu huani ri'imajica canupana inadnajlo
rihuacajé. Chapu huani caja ri'imajica inaana
cayaniquérunajlo. Re caja jo'é i'iracafio chu'uchu
nayani, quélejlo ri'imajica chapu rihuacajé.
20 Tpura'é Tupana hua'até, ri'imacd piya ipe'eni
ifaajico huacajé. Ipura'o caja rijhua‘até, ri'imaca
piyd huatdna'acaje huacajé ifaajico huacajé.
21 Rihuacajé cajru ina'uqué amadjica chapu caje
yajhué. Tupana quefio'ori piyuque eja'ahua
la'acana huacajé reyd maarejecha, unca chapu
caje huani i'imald flaqué eja'ahua chu. Unca
caja chapu caje huani i'imalaje fiaqué reya
a'ajnd fo'oj6. 22 Tupana huitdca'atajeri najlé
rend, ri'imaca piya jupija huani najlé. Iqui'ija
rihuataca ina'uqué, ri'ithuapacdrena rijluhua
ajopana ina'uqué e'iyayd. Najlo rihuituca'ataje
rend. Uncdquela rihuituca'atalajla rend najlo, unca
na calé i'imarojla capichacajo liya.

23’Nemadjica ijl6: “Iyacd'o, ilé ina'uqué Tupana
huacara'acare majé ina'uqué i'imatdjeri penaje
ricd”. Mari que nemdjica ee ijlo, jema'aniya
na'apiya. Nemdjica ee ijlé: “Iyaca'o, a'ajnare
rica”, ]ema aniya caja na'apiya. 24 Cajru ina' uque
11ma]eno Majopeja napajldjica. Apu, apu que
nemadjicananacuhud: “Nucd Tupana huacara'acare
majo ina'uqué i'imatdjeri penaje”.  Ajopana
caja quemadjefio nanacuhua: “Huecd ja'apatafio
Tupana puraca'alo ina'uquejlo ra'apiyad que”.
Nala'ajica caja cajr1’1 nacaje unca mefio'ojo ina
la'alare. Nena que’ena queja ri'imajica najlo. Mari
caje au ina'uqué a'ajefio nanacojo napuraca'alo.

Cajru napajldjica najhua'até. Tupana hua'atéjena
hua'até caja nahuata pajlacana. E'lyonaja unca
mefio'ojo napajlala najhua'até, uncale nema'alaje
na'apiya. 25 Mari que ri'imajica. Unca chiyd
riimé fiaqué, numd ijl6 rinacu. 26 Naquele
nemadjica ee nunacu mari que ijlo: “Re rica ya'ajna
pu'uteni mefiaru chu, amicha ricd”, i'ijnaniya rejo
ramaje. Unca nuca calé ri'imajica. Nemadjica ee:
“Re rica ucapu chu, amicha ricd”, jema'aniya
caja na'apiya. 27 Pichani camaré patacd que
je’echu chiya que caja ina'uqué améjica nuca
huaichaca majo. Ina' quEﬂOJe penaje i'imaca nuca.
28 Méreca nujhua'atéjena i'imajefio, eyaja Tupana
hua'atéjena hua'ajefio neca.

Jesus pa'ajico pifio majo yucuna mart:

(Mr 13.24-37; L¢ 21.25-33; 17.26-30, 34-36)

29 ’Ina'uqué amadjefio cajru huani chapu caje
yajhué i'imajica. Rihuacajé unca camu camaré
i'imalaje. Uncad caja queri camaré i'imalaje.
Thuijina caje ja'ajefio je'echu chiya. Piyuque
nacaje je'echu chui'imacare fiaca'ajero. 30 Ejéchami
namadjica nucad huaichaca je'echu chiyad majo.
Ina'uquéjloje penaje i'imacd nucd. Namajica
au nuca huaichaca, cajru neydjica. Piyuqueja
ina'uqué ajopana, ajopana que iyajefio. Namaje
nuca huaichaca juni suhudca'ala e'iyohud. Piyuque
ina'uqué huacdra'ajeri penaje nuphaje majo.
Cajru mejama'atani i'imajica nohua'é, hua'até
nuphaje. 31 Cajru luhuiluhui caje mejé i'imajica.
Ejéchami nuhuacdara'ajica nujhua'atéjena, je'echu
chiydjena, i'ijnacd ina'uqué hud'aje. Ina'uqué,
nu'uhuapacarena nujluhua ajopana inauqué

e'lyayd, hud'aje ne'ejnajé.  Piyuqueja huani
eja'ahua e'iyaya nahud'aje neca.

32’Thue'epinuphajica majé nacojé. Cajaihue'epi
a'ahuand higuera nacojé. Ri'iché pituca'ari, ripana
moto'ocdloje rinaquiya penaje. Ri'iché pituca'aca
au ind hue'epi jarechi iphaca rena chojé. 33 Naqué
caja ihue'epijica nupa'ajico majo nacojé. Amadjica
au nacaje numichaje nacu, ihue'epeje yehuicha
riphaca rend chojé caja penaje. 34]Jema'a mari:
Mari que ri'imajica ina'uqué tajndjico yamona.
35 Je'echuy, eja’'ahud hua'até tajndjero. E'iyonaja
calé unca nupurdca'alo tajnalajo. Numaca rinacu
queja nacaje i'imajica.

36 'Uncd na calé hue'epiri méquechamica
ri'imajica numichaje nacu. Na huacajeca
ri'imajica, na camu jenaca ri'imajica, unca nacu
quemacana i'imald méquechamica que ri'imajica.
Tupana hua'atéjena, je'echu chu i'imacafio, unca
hue'epilafio méquechamica ri'imajica. Nuca,
Tupana TI'iri, uncd caja hue'epila ricd. Ricaja
calé, Tupana, hue'epiri méquechamica ri'imajica.

37 °’Noémi chu i'imacd huacajé que caja
ri'imajica nupa'ajico yamona. Ina'uquéjloje
penaje i'imacd nucd. 3% Noémi chu i'imaca
huacajé, Tupana huacdra'ari cajru juni ja'aco,
pu'uhuaré la'ajefio capichdacoloje racojé penaje.
Unca chiy0 cajru juni ja'aco, ina'uqué la'aquefio
mari que: Na'ajnehua ajfiacana nacu, nacaje
jala i'iracana nacu ne'emaqué. Na'aqué caja
nayani pajlocaca, nahud'acacoloje penaje. Mari
caje nacuja ne'emaqué Noémi chu mujluca'aca
rihuapudrune chojé ejend. 39 Uncd nahue'epila

nacapichaco jena. Cajru huani juni ja'acod
i'imacd. Rica acojé nacapicho i'imacd. Naqué
caja ri'imajica ina'uquejlo nupa'ajico ydmona.
Unca caja nahue'epilaje nuphaca. Ina'uquéjloje
penaje i'imacd nuca. 40 Nupa'ajico majé huacajé,
nujhua'atéjena, je'echu chu i'imacafio, hud'ajefio
nujhua'atéjena, eja'ahud chu i'imacafio. Ajopana
e'lyaya nahud'aje necd. @ Nupa'ajico huacajé,
iyama ina'uqué ca'ajnd i'imajefio namena e'iya.
Nujhua'atéjena, je'echu chiydjena, hud'ajefio
pajluhuaja nanaquiyana. Apu yuréjero, unca
jema'ald no'opiyd. 41 Rihuacajé caja iyama
inaana tujla'ajefio nacaje pajflacani ca'ajna,
nacaje tujlaca'aruna chu. Nahud'aje pajluhudjaruja,
nujhua'atéjeru ru'umacale. Apa'ahuelo yuréjeyo,
uncd jema'alayo no'opiya.

42 °T'ima ilere lamd'ataquejami que pu'uhuaré
ila'acare liyd nupé. Unca ihue'epilaje
méquechamica nupa'ajico pifio majé. 43 Jema'a
mari: Pamind hue'epiquela méquechamica ata'ajeri
iphaca nacaje ata'ajé rifiacaré chiya lapi, unca
ricamatalojla. Cajmuni ri'imajla ramaca riphaca
ejena. Unca riyurilajla rimujluca'aca rifiacaré chojé
nacaje ata'ajé. 44 Naqué caja ilamd'ataca ipéchuhua
nupé. Unca caja ihue'epilaje nond. Mana'i chiyo
nuphdjica inacu majo.

Jesus i'imari najlo yucu, rehuifia'atacaloje neca
palad la'acana nacti penaje. Riyucuna mart:

(Lc12.41-48)

45°Re ca'ajna apu hua'até sapajeri. Ricarihuate
huatari ca'ajnd ya'ajnajo 1i'ijnacana. Au
riyuricha rica a'ajneji tamaca'atajeri penaje,

ritamdca'atacaloje rijhua'até sapajefiojlo a'ajneji
riphaca rend chojé ejéchami. La'ari risdpaca'alo
pald, jema'ari ra'apiyd. Capechuni rica. 46 Apala
ricarihuate iphari rinacu huajatacajo.  Amari
rila'acd pald rihuacara'aca rica que. Pala
ricarihuate la'ajica ricA rau. 47 Ra'ajé rica
ca'ajnd piyuqueja rinane amadjeri penaje. 48 Eya
unca ina'uqueélari ri'imaquela, rimajla mari que
ricarihuate nacu ya'ajna jo'd ri'imaqué huacajé:
“Meque jupija huani nucarihuate mald'ataca
ric6 rehua. Unca riphdlaje quifiaja”. 49 Rau
ca'ajnd riquefio'odjla ricarihuate hua'até sapajefio
la'acana chapu. Cajru ra'ajnehud ajiiacana nacu
ri'imacajla. Cajra cahui caje i'iracana nacu
ri'imacajla ajopana yuhuéra'acachona hua'até.
50 Huajatacajo ricarihuate iphdquela rinacu,
rihuajécajla rica iqui'ija huani. >1 Rihuacdra'ajla
rica ya'ajnaje, rijﬁa'acéloje chapu caje yajhue
panacu pajlacachinahua'até penaje. Re cajariyajla
cajrd. Rajma'ajla rai hua cajru. quehuini yajhué
a'acuhuana.

25

Jesus i'imari najlo iyama té'ela quele indyana yu-
cuna, rehuifia'atacaloje necd rau penaje.

1 ’Ina'uqué naquiyana huacdara'ajeri penaje
Tupana. Chuhua nu'umajica ijl6 yucu,
ihue'epicaloje rinacojé rau penaje. Iyama
té'ela quele indyana i'ijichafio lapi ajopana
hud'acaco ejo. = Nacamaré i'imichari nacapi.
Nacaje jild au nacamaré lucuni'icharo. Ne'ejicha
ru'uhuapdnipe hudtaje, ne'ejnacaloje rijhua'até



SAN MATEO 25:2 cxlii SAN MATEO 25:12

penaje. 2 Ajopana, pajluhua té'ela quele caja
i'imichafio capéchuruna. Pajluhuaja té'ela quele
indyana naquiyana i'imichafio mapéchuruna.
3 Neca ji'ichafio nacamareja najhua'até. Unca
najfa'alacha najhua'atdé nacaje jila, naco'ocaloje
rapumi chojé ritajndjico ee penaje. 4 Eya
capechuruna ji'ichafio nacamaré, nacamaré
jild huiluru chu najhua'até. 5 E caja ne'ejicha
rihuataje. Nahudchiya ricd. Unca riphalacha.
Nahudchiya rica. Uncd. Jupija rimald'achiyaca rico.
Caja ehuaja tapu nochari necd. E caja ehuaja
nacamachiyo. Matdmiruna que ne'emichaca
reyd. 6 Lapi jenaji que nemi'ichd pajluhuaja
jahuiyo'oca: “Ilé huaicha. I'ijjna, amichachi chuhua
ricd”. 7 Au ndécho'ocho piyuque. Nalamd'achiya
nacamaré. 8 Ejéchami mapéchuruna quemichaca
capéchurunajlo:  “A'a huajlo huejapa icamaré
jild naquiyana. Yehuichaja huacamaré yacaca”.
9 E'iyonaja capechuruna quemichafio najlo:
“Uncd hua'alaje ijlo rinaquiyana. Hua'aquela
ijl6 rinaquiyana, uncd riphalajla huanacojé.
I'ljnd ra'aquélana ejo, ihuaruhua'achi ijluhua
ricd reyd,” que nemichaca najlo. 10 Au ne'ejicha
rihuaruhua'aje. A'apona ru'uhuapanipe iphichaca.
Ji'ichafio nacamaré jilda najluhua najhua'ato,
necaja calé mujluqui'ichafio rijhua'até paji chojé
nahud'acaco amaje. = Namujluqui'ichaca ejomi
richahuiji'icha paji numana. 11 Quéchami ajopana
indyanaiphichacapifio. Nema paminajlo: “Pamina,
pijme'etd huajlé rinumand”. 12 E'iyonaja rimicha
najlo: “Uncd huani nuhue'epila mecajenaca ica”.
Caja quetana riyucuna.

13 E Jesus quemari yucu jema'ajéfiojlo:

—Ijlé caja numa. I'im& capéchuruna,
lama'ataquejami que ipechu i'imacaloje nupé
penaje. Unca ihue'epilaje méquechamica nuphdjica.
Ina'uquéjloje penaje i'imaca nuca.

Nacarihuate a'ari  rijhua'até  sdpajefiojlo
lifleru.  Riyucuna Jesus i'imari najlo mari que,
rehuifia'atacaloje necd rinacojé penaje.

(Lc19.11-27)

14°Ina'uqué naquiyana huacdra'ajeri penaje Tu-
pana. Chuhua nu'umajica yucu ijlg, ihue'epicaloje
nupa'acé pifio majo nacojé rau penaje. Pa-
jluhuaja ina'uqueé i'imichari. Rihuachiya ya'ajnaje
ajopana te'eré ejo i'ijnacana. Ri'ijichaca yadmona
rihud'icha rijhua'até sdpajefio mana. Nephicha
rinacu. E ra'achd najlo rilifiérute naquiyana,
nala'acdloje nacaje rau ri'imacd rejo quetana.
15 Pajluhudjajlo ra'achd cincuenta mil. Apujlo
ra'acha veinte mil. Apujlo ra'achd diez mil.
Nahue'epica nacaje nacojé loco'opaneje ra'achaca
najlo lifieru. Pala hue'epicajlo ra'acha cajru lifieru.
Ra'apejé péchurijlo ra'achd ra'apejeja caja lifieru.
Mari que ra'achaca najlo lifieru ri'ijjichaca ydmona.
Quéchami ri'jjichaca aji que a'ajna fio'ojo ajopana
te'eré ejo. 16 Ricd, ra'achdjejlo cincuenta mil,
huaruhui'ichari nacaje, rijfia'acaloje rejé caja lifieru.
17 Naqué caja apu li'ichaca ra'achdjejlo veinte mil,
rica huaruhui'ichari nacaje, riphatacaloje veinte mil
caja richaje. 18 Eyd ric4, ra'achdjejlo diez mil, rica
si'icharirile'ejé te'eri e'iyajé.

19 °Japija nacarihuate i'imichaca rehud
ajopana te'eré nacu. E caja ehuaja ripi'ichd

rapumi chuhud, ramdcaloje rijhua'até sdpajefio
ra'achdjenajlo lifieru penaje. Rihuata hue'epicana
méqueca nala'acd lifieru hua'até. 20 Rica
ra'achdjejlo cincuenta mil, 1i'jjichari ramaje
pamineco. E ra'achd rijlé lifieru ra'achaje rijlo
jupimi que. Richaje ra'acha rijlo lifieru ricanichaje
hua'até.  Rimicha rijl6: “Nucarihuate, pica
a'ari nojlo cincuenta mil i'imaca. Caja nucana
richaje faqueja caja cincuenta mil caja. Pa,
mari ricd”. 21 “Je. Naqué ricd”, que ricarihuate
quemichacarijld. “Palani huani pica. Pala pisapaca
nujhua'até Caja pila'a pala huejapaja au. Chuhua
no'ojica pijlé richaje huani, pila‘acaloje nacaje rau
penaje. Pimujluca'a majo, pi'imachi queya]upa
nujhua'até”, que rimichaca rijlo. 22 A'ajnd fio0'0jo
chami pani apu rijhua'até sapajeri iphichari pifio
rinacu. Ra'achdjejlo veinte mil ri'imichaca.
Riphicha rinacu, rimicha rijlo: “Nucarihuate, pica
a'ari nojlo veinte mil i'imacd. Caja nucana richaje
veinte mil caja. Pa. Mari rica”. 23 “Je. Naqué
rica”, que ricarihuate quemichaca. “Palani huani
pica. Pala pisdpaca nujhua'até. Caja pila'a pala uju
caje fiani au. Chuhua no'ojica pijlé richaje huani,
pila‘acdloje nacaje rau penaje. Pimujluca'a majo,
pi'imachi queyajupa nujhua'até”, que rimichaca
rijl6. 24 E caja penaje apu rijhua'até sdpajeri
iphichari rinacu. Ra'achajejlo diez mil jupimi
que. Riphicha ricarihuate nacu. Rimicha rijlo:
“Nucarihuate, nuca hue'epiri pihuacdra'aca caphi
ina'uqué. Pihuacdara'a nejataca pijlé nacaje, richa
i'imacaloje pijluhua penaje. Unca pisdpala pimena
e'lyd. E'iyonaja re nacaje re'iyaya pijlé penaje.

25 AU nuquero'é pipiyd. A'acuhuand nusa'a
pilifiérute te'eri e'iyajé me'echu. Pa, rica cari”, que
rimichaca rijlé. 26 Ricarihuate quemichari rijlo:
“iMeque unca huani ina'uqueélari ta pica! Maliyaru
huani picd ta. Pihue'epicare mecajeca nuca.
Pihue'epicare caja nejataca nojlé nacaje, richa
i'imacdloje nujluhua penaje. Pihue'epicare caja
uncd nusapala numena e'iyd. E'lyonaja re nacaje
re'iyaya nojlé penaje. 27 Caja pihue'epicare mari
caje nucd. Pihuacdra'aquela lifieru lama'atacana
lifieru fNacarelana chojé, naya'atajla ajopdanajlo rica,
nacanacaloje richaje rau penaje. Aji que la'acana
au pipa'atacajla nojlo nulifiérute, richaje hua'até”,
que rimichaca rijlé. 28 E rimicha re i'imichdcafiojlo:
“Ijiia'ariliyalifieru, a'achi cien mil i'imacare capijlo
ricad. 29 Cajru nacaje i'imacdrena capijlo no'ojé
richaje. Unca na i'imaldrena capi liy4, nujiia'ajé
huejapa nacaje i'imacare nacapi. 30 Iqui'icha ilé
nujhua'até sapajeri, maliyaru, aji que calajeruni
chojé. Re cajru neydjica, cajru najma'ajica nai
hua, namajicale chapu caje yajhué”, que rimichaca
najld. Caja quetana riyucuna.

Eja’ahua tajndjico huacajé Jesus quemdjeri
piyuque ina'uqué nacu, méqueca nala'acana nacaje
nala'acare jimaje. Riyucuna mart:

31Jesus quemari pifio mari que najlo:

—Ina'uquéjloje penaje i'imaca nuca. Aquijfiojo
nuca huaicha pifio majo piyuque inauqué
huacara'ajeri penaje. Cajru nujhua'atéjena, je'echu
chiyajena, i'imajica nohua'd. Ajopana chaje
huacara'ajeri nu'umajica rihuacajé. 32 Piyuqueja
ina'uqué eja'ahua chu iimacafio, ajopana

te'eré eyajena, ajopana te'eré eyajena que, neca
]ahuacajeno nujimaje. Quéchami nutamaca'atajica
necd ne'iyaya. Ohuéjana lamadra'ajeri tamdca'ataca
ohuéjana cahuayana piracana e'iyayd, que caja
nutamadca'atajica neca paliydcaca. 33 Nutamdca'ataje
nujhua'atéjena, pald la'acafio, pu'uhuaré la'acafio
e'lyayd. = Nujhua'atéjena, pald la'acafio, pala
nupechu i'imajica nanacu. Necd i'imajefio ca'afia
chojé pitd nohua'a. Eya necd, pu'uhuaré la'ajefio,
chapu nupechui'imajica nanacu. Pajru chojo pita
ne'emajica nohua'd. 34 E nucd, Nahuacdra'ajeri,
quemadjeri mari que no'opiyd jema'ajéfiojlo,
nuca'afiare chojo pitd i'imajicafiojlo numaje:

—Palda huani Tupana, Nora'apa, la'aca
icA. Chuhua i'imajica pala huani nujhua'até
je'echu chu. Ijl6 penaje Tupana lamad'atari rica.
Tupana querio'dtaca eja'ahué huacajé, caja queja
lama' ataqueJarm ri'imaca ijlojé pena]e 35 Quehui
n0110 me'epeji i'imaqué, ica aaqueno nojlo
a'ajneji. Nunuru'upi chu macdra'ataco i'imaca
huacajé, ica caja a'aquerfio nojlo i'iracaje. Ajopana
te'eré eyaje que nu'umaqué ijhua'até huacajé,
icd caja quemarfio nojlo, nu'umacaloje ifiacaré
chu ijhua'até penaje. 36 Camu'uji nula'aqué
a'arumacaji nacu huacajé, icad caja a'aqueiio
nojlo ricd. Nutami nu'umaqué huacajé, ica caja
i'ijnaquefio nuchaje. Ina'uqué huajaquelana chu
nu'umaqué huacajé, ica caja i'ijjnaquefio nuchaje
—que numadjica najlo.

37E pald nupechu i'imacdrena nacu quemadjefio
nojlé mari que:

—Huahuacara'ajeri, ¢Mérohuacaje  hua'aca

pijlo a'ajneji, quehui me'epeji i'imaqué pijlo
huaca]e pima nacu? ¢Merohuacaje hua'aca pijlo
i'iracaje, pinuru'upi chu macara'ataco huacajé?
38 ;Mérohuacaje huemaqué pijlé, pi'imacdloje
huafiacaré chu huajhua'até penaje, ajopana
te'eré eyaje que pi'imaqué huacajé huajhua'até?
¢{Mérohuacaje hua'aqué  pijl6  a'arumacaji,
camu'uji pila'aqué huacajé a'arumacaji nacua?
39 ¢Mérohuacaje hue'ejnaqué pichaje, pitami
pi'imaqué huacajé?  ¢Mérohuacaje hue'emaca
pichaje, ina'uqué huajdquelana chu pi'imaqué
huacajé? —que nemadjica nojlo.

40 Eya nucd, Nahuacara'ajeri, quemadjeri najlo:

—]ema’é mari: Mari que ila'ajica pala no'opiya
]ema ajefio naqulyana i'imajica. Ajopana
ja'apejena ca'ajna ne'emajica. Pala ila' ajlca neca
i'imajica. Naqué caja ila'ajica nucda pala rau —que
numadjica najlg, jema'afio no'opiyajlo.

41 Ey4 ajopanajlo, unca jema'alafio no'opiyajlo,
nuca ina'uqué huacara'ajeri, quemajeri mari que:

—Ja'apad nuliyd. Caja Tupana yeruca'acarena
chaje icd. I'ijnd quera'atani unca yacalare chojé.
Caja lamd'ataqueja ricd Jifia Chi’inéricanajlo
r1]hua atEJenaﬂO hua'até. 42 Quehul nojloé me' epe]1
11maque huacajé, unca a' aque nojlé a'ajneji
i'imaca. Nunuru'upi chu macara'ataco huacajé,
unca caja a'aqué nojlé juni i'imajica. 43 Ajopana
te'eré eyaje que nu'umaqué huacajé ijhua'até,
uncad caja imaqué nojlo, nu'umacaloje ifacaré
chu ijhua'até penaje. Camu'uji nula'aqué
huaca]e a'arumacaji nacu, unca caja a'aqué nojlo
a'arumacaji. Nutami nu'umaqué huacajé, unca

caja i'ijjnaqué nuchaje. Ina'uqué huajaquelana chu
nu'umaqué huacajé, unca caja i'imald nuchaje —
que numadjica najlo, unca jema'alafio no'opiyajlo.

44 E necd caja quemadjefio nojlé mari que:

—¢Mérohuacaje uncd hua'ala pijlé a'ajneji,
quehui pijld6 me'epeji i'imaqué huacajé?
¢Mérohuacaje unca hua'alda pijlo i'iracaje,
pindru'upi chu macdra'ataco huacajé? ¢ Mérohuacaje
unca huemaqué pijlo, pi'imacaloje huafiacaré chu
hua]huaate penaje, ajopana te'eré eyaje que
pi'imaqué huacajé huajhua'até? ;Mérohuacaje
uncd hua'aqué pijlé a'arumacaji camu'uji
pila'aqué huacajé a'arumacaji nacu? ;Mérohuacaje
unca hue'ejnaqué pichaje, pitami pi'imajica
huacajé? ¢Mérohuacaje unca hue'ejnald pichaje
pi'imaqué huacajé ina'uqué huajaquelana chu?
—(que nemadjica nojlé rihuacajé.

45 E nucd, ina'uqué huacdra'ajeri, quemadjeri na-
jlo:

—Jema'a mari: Unca ila'ald pala no'opiya
jema'ajefio naquiyana. Ajopana ja'apejena
ca'ajna ne'emacd. Uncd ila'ald neca pald i'imaca.
Rau faqué caja ila'acad nuca —que numadjica najlo,
uncd jema'alafio no'opiyajlo.

46 Mari que numdjica najlé ejomi na'apdjica
nuliyd, ne'ejnacdloje nahuajaquelana ejo penaje.
Matajnaco ne'emajica re. Eya ajopana, pala
la'ajeflo, i'ijnajefio je'echu chojé, ne'emacaloje caja
re matajnaco penaje.

26

Nahuacara'ajefio pura'aco pajhua’atéchaca Jesus

nocana nacu yucuna mart:

(Mr 14.1-2; L¢c 22.1-2; Jn 11.45-53)

1 Caja Jesus i'imari najlé yucu. Ejomi rima
ra'apiyatéjenajlo mari que:

—Ca]a ihue'epi apacala hua' apatapca fiesta,
Pascua rii. Ina' quEﬂOJe penaje i'imacd nuca. Ri-
huacajé na'ajé nuca ajopdnajlo, nacuihua'atacaloje
nuca a'ahuand apiyacacanami nacojé penaje —que
rimaca najlo.

3 E caja cajru ajopana jahuacaco sacerdodtena
huacdra'ajefio flacaré cOpeje. Sacerddtena
huacara'ajefio, Tupana  purdca'alo  nacu
jehuifia'atajefio, pefiahuilana, quele necd jahuacarfio
Caifas facaré cOpeje. SacerdOtena huacdra'ajeri
huani ricd Caifds i'imaca. 4 Re napura'é
pajhua'atéchaca Jesus nacu. Nahuata rijhua'até
pajlacana, najia'acaloje ricd, nendcaloje rica penaje.
Ricd nacd napura'6 pajhua'atéchaca. > E nema:

—Unca huajfia'alaje rica fiesta e'iyd. Naquejlaca
cajru ina'uqué yucha'acojla huacha rau.

Apa’'ahuelo aco'ocd nacajejila Jesus huild e'iyajé
yucuna mart:
(Mr 14.3-9; Jn 12.1-8)

6 Betania e Jesus i'imari. Simén hua'até ri'imacéa
rifiacaré chu.  Napona patdca'ataro pendjemi
ri'imacd. 7 Rijhua'até ri'imd. Na'ajnehud ajfiacana
nacu ne'emaca ee apa'ahuelo fia'ay6 nacaje jilami
Jesus jimajo. Huiluru chu ri'imaca. Jipa alabastro
naquiya la'acanami huiluru i'imacd. Pu'umé
jamari nacaje jilami i'imaca. Mari rujfia'a Jesus
jimajo. E roco'é rihuild e'iyajé ricd. 8 Mari caje au
ra'apiyatéjena yucha'afio rucha. Nema pajlocaca:

—iNaje majopeja huani ta rucupichaca rica!
9 Cahuemini huani ilé caje jild. Ro'oquela
ajopdnajlo ricd, na'ajla rojld cajru lifieru. Rica au
ro'djla camu'uji la'acafio fiaté. Mari que la'acana
i'imajla palani —que napura'aco pajhua'atéchaca.

10 Jests hue'epiri méqueca nemaca runacu. Aud
rima najlo:

—¢Naje chi iqui'ichd pu'uji caje rupechu
naquiyd? Pald ruli'ichaca nucd rad. 11 Thudtajica
ee camu'uji la'acafio faté a'acana, re neca
ijjhua'até fiaqueja. Eya nuca, uncd nu'umalaje
jjhua'até fiaqueja. 12 Pu'umé jamari quejilani
roco'ochd nunacojé. Au rulamad'achiya nunapona,
nasa'ajica nuca huacajé penaje. 13 Jema'a marti:
Tupana i'imatari ina'uqué capichdcajo liya.
Ne'ejnajé riyucuna i'imajé ajopana, ajopdnajlo
que. Ne'emajé caja méqueca ruliichaca nuca
huajé yucuna najlo, napechu capichafaca piya
ruca penaje —que Jesus quemaca najlo.

Judas a'acd ripindnajlo Jests yucuna mart:
(Mr 14.10-11; Lc 22.3-6)

14E caja Judas i'ijnari sacerddtena huacdra'ajefio
hua'até pura'ajo. Iyama iphata ji'imaje nacojé
quele Jesus ja'apiyatéjena naquiyana ri'imaca.
15 Rima rijlo:

—¢Merejé pa'ajica nojlo lifieru, no'ojica ee ijlo
Jesus?

Au na'a rijlo treinta parata cahuemi nojé. Pa'u
queta queri quetana ina sdpaca huemi ejé que
ri'imacd. 16 Reyd a'ajnd fo'ojo Judas quejila'ari
Jesus, ramacaloje méqueca ra'acajla najlo rica.

Jesus ajfiari ra'ajnehud ra'apiyatéjena hua'até
nenocaricd yamona. Riyucuna mart:

(Mr 14.12-25; Lc22.7-23;Jn13.21-30; 1 Co 11.23-
26)

17 E caja naquefio'é fiesta ja'apdtacana.
Riquenio'ojica quehua najfiajica pan
mamura'atacanaru. E ra'apiyatéjena i'ijnafio Jesus
ahua'ajé. Nema rijlo:

—c¢Mere chi pihuata huala'aca fiesta pascua
a'ajnend?

18 Rima najlo:

—TI'ijjnd a'ajnd fo'oj0 pajimila ejo. Amadjica
ee apuy, imaje rijlo: “Huehuifia'atajeri quemichari
pinacu, caja riphicha rena chojé, nomacaloje
chapu caje yajhué penaje. Piflacaré chu nojfaje
no'ojnehud no'opiyatéjena hua'até”, que imadjica
rijléo nunacu.

19 E caja ra'apiyatéjena i'ijjnafio aji que a'ajna
No'0oj6. Nala'd Jesus quemaca najlé que. Nala'a
fiesta pascua a'ajnend. 20 Lapichami najiia
na'ajnehud Jesus hua'até. Iyama iphata ji'imaji
nacojé quele ra'apiyatéjena i'imafio rijhua'até.
21 Najfiaca na'ajnehud nacu rimaca najlo:

—Mari que ri'imajica: Pajluhuaja inaquiyana
maare, a'ajeri nuca nupindnajlo.

22 Mari que rimaca au camu'uji napechu la'aco.
Nema rijlo pajehuémichaca que:

—¢Nuca chi quele pima nacu?

23Jesus quemari najlo:

—Ajfari ra'ajnehud nujhua'até mari paratu
chiyd, rica numad nacu, a'ajeri nuca nupindnajlo.
24 Ina'uquéjloje penaje i'imacd nuca. Nala'ajica

nuca chapa Tupana purdca'alo lana'aquéjami
quemaca que nunacu. E'iyonaja calé chapu huani
ri'imajica rijlo a'ajeri nuca nupindnajlo. Uncaquela
rimoto'djla i'imacd, palani ri'imacajla rijlé. Rau
unca Tupana huajdlajla rica cajra huani.

25 Al Judas, ripindnajlo a'ajeri, quemari Jesusjlo:

—Huehuifia'atejeri, ¢Nucda chi quele pima nacu?

—A'a, picd —que Jesus quemaca rijlo.

26 Najflaca na'ajnehud ee Jesus fia'ari pan
ricapojo. Rima Tupdnajlo:

—Pald pila’aca hueca mari pan au.

Ejomi ritupa'd rinaquiyana. E ritamadca'ata
ra'apiyatéjenajlo pan tupa'aqueja. Rima najlo:

—Ajia rica. Nunapona rica.

27 Quéchami rijiia'acd pifio chiyela ricdpojo. Ca-
jmu epepi inari icha jald amura'atacanami 1'imari
richu. Rima Tupanajlo:

—Pald pila’aca hueca mari cajmu caje jala au.

E rimad ra'apiyatéjenajlo:

—NMari i'ird. A'4 ijluhua rica piyuque, i'irachi
ricd. 28 Nura ricd. Nura i'ijnajeri nophu
chiyd ina'uqué chaya penaje. Mari caje au
Tupana amadjero cajru ina'uqué chaje, pu'uhuaré
nala'acare liyd. Nura palamane Tupana la'ajeri
ina'uqué nacu pald. 29 Uncad nu'uralaje cajmu
epepi inari icha jala ijhua'até mari eja'ahua
chu pifio. Nu'urajé pifio rica ijhua'até Nora'apa
hua'até je'echu chu. Rihuacajé nu'urajé apu
caja jala ijhua'até re —que Jesus quemaca
ra'apiyatéjenajlo.

Pedro micho’otaca Jesus chaya yucuna mart:
(Mr 14.26-31; Lc 22.31-34; Jn 13.36-38)

30 Caja penaje natani Tupana yale. Ejomi
ne'ejna yenuri Olivos ejo. 31 E Jesus quemari najlo:

—Naané pani ipechu la'ajé piyuque ujhui
nuliya. Ja'apafaje nucd. Mari que Tupana
purdca'alo lana'aquéjami quemaca huanacu:
“Nonoje ohuéjana lamadra'ajeri naliya. Rau
macajmalaja ohuéjana faajico”, que rimaca
huanacu. 32 Nenoje nucd. Numacdpo'ojico ejomi
nu'ujnajé Galilea ejo itucuma —que rimaca najlo.

33E Pedro quemari rijlé:

—Ajopana pechu ca'ajna la'ajero ujhui piliya.
Eya nucd, nupechu unca la'alajo ujhui piliya.

34Jesus quemari rijlo:

—Numa pijlo, mari lapi capere yaca'aca piya
pimicho'otdjicaja nuchaya hueji que pe —que ri-
maca rijlo.

35 Pedro quemari rijlo:

—Nenoje ca'ajnd nucd pijhua'até rau. E'iyonaja
calé unca numicho'otdlaje pichaya.

Ajopana ra'apiyatéjena quemarfio fiaqué caja.

Ne'ejna apucunaji ejo. Rii Getsemanli. Riyucuna
mart:
(Mr 14.32-42; Lc 22.39-46)

36 E caja Jesus i'ijnari ra'apiyatéjena hua'até Get-
semani ejo. Naqueja ne'ejnajica rejo i'imajica. E
rima najlo:

—Maare iya'o. Thuata nucd, nupura'aco Tupana
hua'até a'ajna fo'oj0 quetana.

—Je —que.

37 E rihud'a a'ajnd fio'oj6 quemachi rijhua'até
Pedro, Juan, Santiago, queleja. Zebedeo yani
neca Juan, Santiago. Rihud'a neca a'ajnd fo'ojo

quemachi. Ejéchami ripechu la'acé apu que;
camu'uji huani ripechu la'acé. 38 Rima najlo:

—~Camu'uji huani nupechu. Unca mefio'ojo
nujfia'ald panacu. Caja rimajaqui'icha nuhuajhué.
Iyur6é maare. Pa. I'ima cajmuruna nujhua'até;
icamataniyo.

—Je —que nemaca.

39 E Jesus ja'apdafiari neca a'ajnd fio'ojo pani. Re
rito'é pajima'alé te'eri e'iyd. Ripura'é Tupana
hua'até, rima rijlo:

—Nora'apa, pihuatajica ee, pa 'apata nuliya
chapu caje yajhué nomadjicare fiaané pani.
Pila'aniya nuhudtaca que. Pihudataca que pila'aca
—(que rimaca Tupdnajlo.

40 E racho'o. Ripa'é pifio ra'apiyatéjena amaje.
Amari nacamataco. Rimd Pédrojlo:

—¢Uncad mefio'ojo chi pi'imaldchajla cajmuni nu-
jhua'até pajluhua camu jena quetana? 41 I'ima
cajmurunaja. Ipura'éo Tupana hua'até ila'aca piya
pu'uhuaré. Re ricd ind pechu nacu, ind la'acaloje
pala penaje. E'iyonaja calé unca mefio'ojo ina
iphatala pald la'acana ind ico —que rimaca najlo.

42 E ri'ijnd pifio Tupana hua'até pura'ajo. Rima
pifio rijlo:

—Nora'apa, pihuatajica ee pa'apata nuliya
chapu caje yajhué nomajicare fiaan0 pani. Pila'a
pihuataca que nuca.

43 E ripa'é pifio ra'apiyatéjena amaje. Amari
nacamataco pifio.  Caja tapu chd'atari neca.
44 Ejéchami uncd rapoétala necd. Caja ripa'o
pifio Tupana hua'até pura'ajé. Hueji que pe

la'acd faqueja caja rimaca rijlé. 4> E ripa'é pifio
ra'apiyatéjena amaje. Rima najlo:

—¢Ejo'ocaja chi icamataco maare? ¢Huatdna'acaje
nacuja chi icd? Ihuatdna'a. Caja riphicha rena
chojé. Ina'uquéjloje penaje i'imaca nuca. Chuhua
na'ajica nuca pu'uhuaré la'acdfojlo. 46 Chuhua
jacho'o, i'ijnd hue'ejnachi. Caja ilé huaicha, a'ajeri
nucda pu'uhuaré la'ajéfiojlo.

Napataca Jesus yucuna mart:
(Mr 14.43-50; Lc 22.47-53; Jn 18.2-11)

47 Jesus pura'aco ra'apiyatéjena hua'até ejé Ju-
das iphaca rinacu. Iyama iphata ji'imaje nacojé
quele ra'apiyatéjena naquiyana ri'imaca. Ripha
rinacu cajra ajopana ina'uqué hua'até. Sa-
jalu caje, cujydhua'ala caje hua'até nephd ri-
nacu. Sacerddtena huacdra'ajefio, pefahuilana,
quele purdca'alo au ne'ejna rejo ripataje. 48 Judas
a'ari ripindnajlo Jesus. Maapami que rimaca ri-
jhua‘ate 11]nacanoﬂo mecajeca ricd. Rima najlo
mari que i'imaca:

—Pu'uhuacd nuchifio'ojica rijima chiyd, rica
ipataje —que rimaca rijhua'até i'ijjnacafiojlo maa-
pami que.

49E caja riphd Jesus nacu. Rajalaca Jesus. Rima
rijlo:

—Huehuifa'atajeri —que.

Ejéchami richifio'ocd rijimd chiya. 50 Jesus que-
mari rijlo:

—Nujhudque'ehue, ¢naje pi'ijicha?

Eja neta Jesus cha; patafio rica.

51 E]echam1 pa]luhua]a ra'apiyatéjena naqulyana
jero'ocd risajalune ra'arund chiya. Ricd au rica'a

apu 1i'jjhui. Sacerdodtena huacara'ajeri hua'até
Sdpajeri ri'imaca. 52 Au Jesus quemari rijlo:

—Pipa‘atd ra'aru chojé pisajalune. Sajalu au
ndcafio capichdjefio rau. 53 Nuhudataquela, numaca-
jla Nora'apajlo, rau rihuacdra'ajla setenta mil ri-
jhua'atéjenaje'echu chiyd majd. Neca mejhatafiojla
nucd naliyd. 54 E'iyonaja mari que rila'aquela,
unca ri'imalajla Tupana purdaca'alo lana'aquéjami
quemaca que nunacu. Richuhua ne'ejnataca rica
me'eteni nala'acare au —que rimaca rijlo.

>S5 E rimd ajopdanajlo:

—~Caja 1'ijjichd majo nujfia'ajé sajalu hua'até,
cujyuhua'ala caje hua'até.  Meque ata'acachi
que huani ila'aca ijluhua nuca. Hue'echu
ca'ald queja nu'umajicano Tupana facaré chu
ina'uqué jehuifia'atacana nacu. E'iyonaja unca
ijfia'ald nu'umacd rihuacajé. 356 Mari que ila'aca
nuca me'eteni yucuna, Tupana puraca'alo
ja'apatajefiomi chuna lana'aiid6 papera chojé
i'imaca —que rimaca najlo.

Ejéchami piyuque ra'apiyatéjena ja'apafiaca
Jesus. Nefa0 reya.

Naculdcataco Jesus nact yucuna mart:
(Mr 14.53-65; Lc 22.54-55, 63-71; Jn 18.12-14, 19-
24)
>7 E caja najfia'a Jesus aji que ya'ajnad Caifés
Nacaré ejo. Sacerdotena huacara'ajeri huani Caifas
i'imacd. Rifiacaré chojé Tupana purica'alo nacu
jehuifia'atajefio, pefiahuilana, quele jahuacafio ri-
jhua'até i'imacd. Rejo najfia'a Jesus i'imaca. 38 Eya
Pedro ja'apari juca quemachi Jesus dpumi chu.

Nahuacara'ajeri huani facaré cdpeje riphd. E rimu-
jlica'a corral chojé. Re riyd'o policiana hua'até,
ramacaloje reya méqueca nala'ajica Jesus penaje.

59 Caja najfia'd Jesus rejo. Re sacerdOtena
huacara'ajefio, pefiahuilana, quele i'imafio ajopana
hua'até. Neca culafio ajopana pajlacachina,
nemacaloje Jesus nacu: “Pu'uhuaré la'ajeri rica”
que penaje, nendcaloje ricd richona penaje.
60 Cajru ina'uqué quemafio rinacu: “Pu'uhuaré
la'ajeri ricd” que. E'iyonaja uncd nahue'epila
méquecarinacu quemacana pu'uhuare, nendcaloje
rica richona penaje. Majopeja napajlajica rinacu.
E caja ehuaja iyama ina'uqué i'ijjnafio najimaje
rinacu quemaje. 61 Nema najlé:

—Mari que ilé ina'uqué quemaca rinacuhua:
“Nucad cajya’atdrijla Tupana facaré. Hueji que cala
i'imajemi nula'ajla pifio rapumi chuhua ricd” —
que nemaca najlo.

62 Mari caje au sacerddtena huacara'ajeri huani
tdra'aro. Rima Jesusjlo:

—¢Uncd chi papiyacalaje pinacojo neca? ¢Meque
rica quele nemichaca au pinacu?

63 Unca Jesus ja'ajipala rijl6. Rau sacerdoétena
huacara'ajeri quemari rijlo:

—Tupana, ricd cajmuni, purdca'alo au numa
pijlo, pimacaloje nojlo quehuaca penaje. ¢E chi
pica quele Tupana huacdra'acare majé ina'uqué
i'imatajeri penaje? ¢ Tupana I'iri chi pica?

64Jesus quemari rijlo:

—A'a, ilé que pimichaca nunacu queja nuca.
Ina'uquéjloje penaje i'imacd nuca. Ica amdjefio
nuca Tupana ahua'a. Piyuque la'aca Tupana.

Rijhua'até nuhuacara'aje ina'uqué. Ica amadjefio
nupa'aco pifio majo je'echu chiya juni suhudca'ala
e'ilyohud —que rimaca rijlo.

65 Mari caje au sacerddtena huacdra'ajeri
yUcha'aro iqui'ija huani. A'acuhuana rijiyo'ota
ra'arumacahua. Rim4 ajopéanajlo:

—I1é ta puri'icharo pu'uhuaré huani ta Tupana
nacd. Uncd na penaje calé huaculd ajopana,
ne'emacaloje huajlo méqueca rila'acd pu'uhuaré
yucuna penaje. Caja huemi'ichd méqueca
rimichaca ta pu'uhuaré huani Tupana nacu.
66 s Meque ijl6 quele?

Nema rijlo:

—Pihuacara'a rindcana richona.

67 E natupa nahui Jesus jima chojé. Ajopana
fNa'ata ricd. Ajopana fa'afi0 pajimaya rica.
Apéra'ataqueja  a'arumacaji au rijlu i'imaca.
68 Nema rijlo:

—Ricad Tupana huacdra'acare majo inauqué
i'imatdjeri penaje pi'imajica ee, pima huajlo naca
ji'ichari pica pajimaya, aji que nala'aca namacaja
rica.

Pedro micho'otaca Jesus chaya yucuna mart:
(Mr 14.66-72; L¢c 22.56-62; Jn 18.15-18, 26-27)

69 Mari que nala'aca Jesus ee Pedro i'imari
huaca'apé ya'acajo nacu. E apa'ahuelo i'ijnayo Pe-
dro ahua'ajé. Paji chiya sdpajeyo ru'umaca. Ruma
rijlo:

—Nuhue'epi ilé Jesus, Galilea eyaje, hua'ateje
pica.

70 E'iyonaja Pedro micho'otari richaya. Rima
rojlo ajopana e'iya:

Unca huani nuhue'epila méqueca pimaca no-
jlo.

71 Rau ra'apa aji que corral numana ejo.
Ejéchami apa'ahuelo quemaca pifio ajopana re
ya'acafiojlo.

—Ilé chira'aré caja Jesus, ilé Nazaret eyaje,
hua'ate.

72Naqué caja Pedro micho'otaca pifio richaya.

—Tupana hue'epiri quehudcaca numaca: Unca
nomadna'apa calé rica.

73 Mequetdnaja i'imajémija ajopana pifio iphafio
Pedro ahua'ajé. Nema rijlo:

—Rijhua'atéjena naquiyana pica. Pa. Na-
pura'ac rite'eré ehud que caja pipura'aco.

74 Mari caje au Pedro quemari najlo:

—Nuhuata Tupana huajaca nuca, uncachu nu-
mala quehuaca. Unca huani ta nomana'apa calé
rica.

Ejéchami capere yaca'aca. 75 Rau ripha ripechu
nacojé meéqueca Jesus quemaca rinacu maapami
que. Rima rijl6 i'imaca: “Capere yaca'aca piya,
pica micho' Otajerl nuchaya hue]1 que pe caja.”
Rema'acd au capere yaca'acd, Pedro i'ijnari reya.
Supejeno riyaca.

27

Nahud'aca Jesus Pilato ejo yucuna mart:

(Mr15.1; L¢c 23.1-2; Jn 18.28-32)

1 E caja najme'etd. Re i'imacafio pechu i'ima
réjenohuanija Jesus nocana nacu. Sacerdotena
huacara'ajefio, pefiahuilana, quele hudatafio Jesus
nocana. 2 E nepo'otd ra'anapitd panacojéchaca.



SAN MATEO 27:3 clx SAN MATEO 27:7

Nahua'arica nate'eré eya huacara'ajeri ejo. Poncio
Pilato riii'imaca.
Judas nocarico yucuna mart:

3 Judas a'ari ripindnajlo Jesus maapami que
I'imaca. Ramaca au nahuataca Jesus ndcana chapu
rihud i'imaca richd. E ri'ijna pifio lifieru pa'ataje
najlé, maapami que na'acare rijlo. Na'a rijlo lifieru
i'imacd, rihud'acaloje necd Jesus i'imaca ejo pe-
naje. E riphd nanacu. Sacerdotena huacdra'ajefio,
pefiahuilana, quele nacu riphd. 4 E rimd najlo:

—NMari lifieru, uncd huani paala nuli'ichacarica.
Unca la'alare pu'uhuaré quele. E'iyonaja calé
ihuata rindcana. Chapu huani nuli'ichaca rica ijlo
ra'acana au —que Judas quemaca najlo.

Aud nema rijlo:

—Pijloja calé chapurica. Huajlé unca fiaqué calé
rica.

> Aujarica'a huichd lifieru Tupana fiacaré chojé.
Mari caje au ra'apa reya, rinOcaloje ricO penaje.
Racuhua'ataca ricd rinuru'upi naquiya. Mari queja
Judasmi chu noca rico.

6 Sacerddtena  huacdra'ajefio  huayo'ofi6
rilifiérutemi rica'acare Tupana facaré chojé. E
nema:

—Ina'uqué nocana huemi cari. Chapu
huala'acajla hualamad'ataquela ra'acund chojé
rica mari Tupana facaré chu.

7 Napura'é pajhua'atéchaca rinacu, méqueca
rila'acana nacu. Naqué i'imacale nahuaruhua'a
tdmijimina sa'aquélana pucuna rau, nasa'acaloje
ajopana te'eré eydjena tadmina rejé penaje.
Pajluhuaja pucapé ipujeri le'ejé ri'imaca. Ricd liya

nahuaruhua'ate'erirapucuna penaje. 8 Madrejecha
nema rapucuna nacu: Jird pucuna ricd. ° Tupana
puraca'alo ja'apatajerimi chu, Jeremiasmi chu,
quemaca que jupimi nala'acd rau. Mari que
rilana'acd riyucuna papera chojé i'imaca.
“Israelmi chu laquénami naquiyana a'ajerfio apujlo
treinta parata, cahuemi nojé, ra'acaloje najlo rica
rihuemi penaje. 10 Rihuemi au nahuaruhua'aje
rapucuna pajluhuaja pucapé ipujeri liya. Tupana
quemaca nojlé que nala'ajica,” que rilana'aca
papera chojé riyucuna i'imaca.

Jestis tdra'aco Pilato jimaje yucuna mart:
(Mr 15.2-5; L¢ 23.3-5; Jn 18.33-38)

11E caja nahud'a Jesus nate'eré eya huacdra'ajeri
ejo. E rima Jesusjlo:

—¢Judiona i'imacana chi pica?

Jesus quemari rijlo:

—A'a, nuca nucd, pimaca queja.

12 Sacerdotena huacdra'ajefio, pefiahuilana, quele
arucatafio Jesus rijlo.  E'iyonaja unca Jesus
apiydcala necd. 13 Rau nahuacdra'ajeri, Pilato,
quemari rijlo:

—¢Uncd  chi pihue'epila méqueca nemaca
pinacu: “Pu'uhuaré la'ajeri picad” que?

14 Unca Jesus ja'ajipala rijlo. Rau ne'emacana
pechu i'ima:

—¢Na ta chi caji numajlo?

Al uncad mefio'oj0 rihue'epila méqueca
rila'acana.

Nema Jesus nacti, nendcaloje rica penaje. Riyu-
cuna mart:
(Mr 15.6-20; L¢ 23.13-25; Jn 18.38-19.16)

15 Fiesta pascua huacajé queja Pilato
jacho'otajicano  ina'uqué huajdquelana chiya
pajluhuaja ina'uqué. RicdA nahuatajicare
jacho'otacana, racho'otaque najlé. 16 Rihuacajé
apu i'imari ina'uqué huajaquelana chu. Piyuque
ina'uqué amadna'apa ri'imaca. Rii i'imari Barrabas.
17 Caja nahuac¢ i'imacd. Au Pilato quemari najlo:

—c¢Mecaje ithudtaca ndOcho'otaca ijl6, Barrabas
ca'ajna, Jesus ca'ajna? Rica nemacare nacu: “Tu-
pana huacara'acare maj6” que, ¢ricd chi ndcho'otaje
ijla?

18 Mari que rimaca najld, rihue'epicale chapu
nahuo i'imaca Jesus cha. Cajra ina'uqué pechu
i'imacad Jesus nacu pald. Rica jimaje chapu
nahuacdra'ajefio huo i'imaca Jesus cha. Naqué
i'imacale nahud'a ri'imaca re]o rihuacara' acaloje
rindcana penaje. 19 Re ne'emacana yd'aro, ri-
macaloje najlo méqueca rila'acana. Ehua riyajalo
huacdra'aca rijlo puraca'aloji. Ruma rijlé:

—Pacho'ota ilé Jesus. Rejari'imareja. Uncala'ala
meque rica ina'uqué. Lapi nutapuni'icha rica. Ca-
jra huani nucahuili'ichaco rau.

Mari que puraca'aloji quemaca, riyajalo
huacara'acare rijlo.

20 Caja Pilato quemari najlo i'imaca: “¢Mecaje
ihuata nocho'otaca ijlo, Jesus ca'ajnd, Barrabas
ca'ajna?” Rau sacerdotena huacdra'ajefio,
pefiahuilana, quele ca'dtafio cajru ina'uqué e'iyajé,
nemacaloje rijld6 mari que penaje: “Pdacho'ota
huajlé Barrabds. Pihuacéra'a Jesus n6cana.” 21 E
ne'emacana quemari pifio najlo:

—~Chuhuata, imd nojl0 mecajeca ihuata
nocho'otaca ijlo.

Nema rijlo:

—Pacho'ota huajlo Barrabas.

22 Rim4d najlo:

—¢Etameque chinula'ajica Jesus, rica nemacare
nacu, Tupana huacara'acare majo?

Nema rijlo:

—Pihuacara'a rin0cana a'ahuana apiyacacanami
nacojé acuhua'ataqueja.

23Rau Pilato quemari najlo:

—¢Naje ta ithuata rindcana? ¢Na ta chi rila'a
pu'uhuaré?

Rau nahuiyo'o pifio rijlo:

—Pihuacara'a | racdhua'atacana a'ahuana
apiydcacanami nacoje.

24 Pilato amari caja nejnucha'aco rijlé Jesus
jacho'otacana nacu. Rama caja yehuichaja nendcaco
pajhua'atéchaca rijimaje. Au rihuacara'a najfia'aca
rijlo juni pachiya chojé. Najimaje ripa riyate'ela
chiya, nahue'epicaloje rau unca ripacha calé
rinOcana. E rima najlo:

—Unca nuhuacara'alaje ilé ndcana. Unca la'alare
pu'uhuaré ricd. Ijloja calé ilé que rila'acana.

25 Au piyuque neca quemariio rijlo:

—Rinodcana i'imajeri huapachd, huayani pacha
hua'ate.

26 Mari caje au Pilato jacho'otari najlé Barrabas.
Ejomi rihuacdra'a nafia'ataca Jesus. E riyuri najld
Jesus, nendcaloje rica penaje. Riyuri najlo rica,
nacuhua'atacaloje rica a'ahuana apiyacacanami na-
Cojé penaje.

27Quéchamine'emacana le'ejena surdrana fia'acd
Jesis ne'emacana facaré ejo. Re nahuacata
surdrana, re i'imacafio piyuque Jesus ahua'ajé.
28 Ejomi naca'd ra'arumaca rinaquiyd. Namadcaja
penaje na'acd rinacojé ipirdlucuni a'arumacaji.
Nahuacara'ajefio a'ajicare nanacuhud caje caja
ri'imacd. 29 Nachiptca'ata caja rihuila'aru nacojé
tujripi. Na'd caja ijjijila ca'afia riyate'ela chojo
pumitd, ricutihuare penaje. Caje na'a ricapeje.
Ejomi natdra'o ne'erupachi au rijimaje. Namadacaja
nala'aca ricd; nema rijlo:

—Judionai'imacana, ¢Pica?

30 Natupd nahui rijima chojé. E najfia'a iji-
jila ricapiya, nafia'acaloje rica pehuila'aruya rau pe-
naje. 31 E nayuri namadcaja rila'acana. E naca'a
pifio a'arumacaji ipirdlucuni rinaquiyad. Na'a
pifio rinacojé ra'arumaca. Ejomi najfia'd rica,
nacuhua'atacaloje rica a'ahuana apiyacacanami na-
Cojé penaje.

Nactihua'ataca Jesus a'ahuand apiydcacanami na-
cojé yucuna mart:

(Mr 15.21-32; L¢c 23.26-43; Jn 19.17-27)

32 A'ahuana apiydcacanami rihuactla'apa que
Jesus ja'apaca najhua'até. Nacho'oco ee pajim-
ila e'lyaya, nephata apu ina'uqué. Cirene eyaje
ri'imacd. Simon rif i'imaca. Ricd nahuacara'a
a'ahuana apiyacacanami hudco'ocana Jesus chaya.

33 Ne'ejnd aji que a'ajnd fo'oj6. E nephd
rindquelana ejo. Ina'uqué huila'arumi aphinami
que na'acd rapucuna ii. Napura'acé chu na'a
rii Golgota que. 34 Rejo nephd. Re na'd Je-
susjlo i'iracaje. Cajmu caje jala amura'atacanami,

quechipa'aqueja nacaje jala ipisini hua'até. Jesus
atd'ari rica, unca ri'irala rica.

35 E nacuhua'ata ricd a'ahuand apiydcacanami
nacojé. Iphaqueja itapuhua au nacuhua'ata rica.
Ejomi surdrana cataflo nacaje nacu, namacaloje
meéqueca natamaca'atajica najluhua ra'arumacami
penaje. Tupana purdca'alo ja'apatajerimi chu
quemaca rinacu que nala'aca ri'imaca. Mari
que rilana'acd riyucuna papera chojé i'imaca:
“Natamadca'ataje najluhua no'orumacami. Nacaje
nacu catacano au nahue'epeje ritamaca'atacana
najluhua.” 36 Caja natamadca'ata najluhua
ra'arumaca rimaca rinacu i'imacd que. Ejomi
naya'o. Rihua'aphena ne'emacd. 37 E nacthua'ata
Jesus cha lana'aquéjami. Ricd quemari na chona
nenoca rica. Mari que lana'aquéjami quemaca:
“Mari Jesus, judiona i'imacana rica.”

38 Rejé caja nacuhua'ata ajopana iyama.
Rahua'aya iydma'ajo pumitana nacuhua'ata neca.
Ata'acéchina ne'emacd. 39 Rahua'aya ja'apdjicafio
pura'aquefio rinacu pu'uhuaré.  Nafiaca'aqué
nehuila'aru rijlé. 49 Nema rijlo:

—Yee, picd quemari pinacuhua: “Nucd ca-
jya'atdjeri Tupana fiacaré. Hueji que cala i'imajemi
nula'ajé pifio rapumi chuhud ricd”. Chuhuata
piimata pic6. Tupana I'iri pi'imajica ee, pi-
huituca'a a'ahuana apiyacacanami naquiya.

41 Naqué caja ajopana la'ajica namédcaja rica.
SacerdoOtena huacdra'ajefio, Tupana puraca'alo
nacu jehuifia'atajefio, fariséona, pefiahuilana, quele
ne'emaca, la'aiid namacaja rica. Nema pajlocaca:

42 —Meque calé ta ri'imataca ajopana
capichdacajo liya i'imaca. Eta, ricé uncad mefio'ojo
ri'imatala. Israelmi chu laquénami huacara'ajeri
ri'imajica ee, rihuituca'aje a'ahuand apiyacacanami
naquiya. Mari que huamadjica ee rila'ac,
huema'ajé ra'apiya. 43 Caphi Tupana chojé péchuri
rica. Tupana hudtacare ri'imaquela, Tupana
I'imatdrijla rica, rimacale rinacuhua: “Tupana
I'irf nucad” que —que nemaca rinacu.

44 Ata'acdchina nacuhua'atacarena Jesus ahua'a,
neca caja pura'ano pu'uhuaré Jesus nacu.

Jesus taca'aca yucuna mart:

(Mr 15.33-41; Lc 23.44-49; Jn 19.28-30)

45E cajalapiquei'imarinachd piyuque eja'ahua
chu. Cadpu'ucu eyd pe'iyochami camu to'oco que-
tana ne'emaca calajertuhuaca. 46Pe'iyochami camu
to'oco ee Jesus jahuiyo'ori caphi huani. Napura'aco
chu rima:

—Eli, Eli, ;lama sabactani?

Mari que quemacdnaca rimaca: Tupana, nu-
pechu i'imacare chojé caphi, ¢na penaje piyuri
nuca?

47Rei'imacafio naquiyana jema'afio rahuiyo'oca.
E nema:

—Ilé hud'ari Tupana purdca'alo ja'apatajeri,
Eliasmi chujlo.

48 Rau pajluhuaja nanaquiyana jecho'otari
i'iracaje rijlo. Rejata nacaje jamadra'apani cajmu
caje jala amura'atacanami acu. Quéchami repo'oca
ri'iracdloje re'iyaya rica pena]e. 49 Rau a]opana
quemafio rijlo:

—Reja ri'imareja. Huamaijla, apala Eliasmi chu
iphajeri majo ri'imataje.

50 E Jesus jahuiyo'ori pifio caphi huani caja pe-
naje. Ejé ritaca'a iimaca. 51 Hua'até que ya'ajna
Tupana fiacaré chu a' arumaca]1 jiyo'oco pe'iyohua
pahyacaca Apala ucapu penaje racthua'o re. Ri-
jiyo'é yenuya aji que cahuacaje. Caja 1yama que
rlyurlco Ritaca'aca au caja te'eri faca'ar0. Rau
caja jipa cajruni e'echataro paliydcaca. 52-53 Rau
caja tdmijimina ca'aquelana chiya tamijimina chaya
me'etataco. Rihuacajé Tupana macdapo'otari cajra
ina'uqué jupimi que taca'acafio. Caphi péchuruna
Tupana chojé ne'emaca. Jesucristo macapo'oco
ejomine'ejna Jerusalén ejo, Tupana le'ejé pajimila
ejo. Caja pu'uhuacd nachira'acé rehud. Cajru
ina'uqué amarfio nachira'aco rehud i'imaca.

>4 Ritaca'aca apucuna e surdrana huacdra'ajeri
i'imari ajopana surdrana hua'até. Jesus
hua'aphena ne'emaca. Ritaca'acd au nama
te'eri faca'acq, jipa e'echataco caje. Cajru huani
naquero'oco rau. Nema pajlocaca:

—Tupana I'iri jo'6 quele taqui'ichari.

55 Cajru inaana i'imacd a'ajnare que. Jucayaja
nayaca'o rejo. Necd i'ijnafio Galilea eya aji que
Jerusalén ejo rijhua'até i'imaca. Rifaté a'ajefio
ne'emacd rihuacajé. 56 Maria Magdalena i'imayo
najhua‘até. Apa'ahuelo Maria i'imayo caja na-
jhua'até.  Santiago, Juan, quele jalo i'imayo
caja najhua'até. Quele nanaquiyana i'imacda na-
jhua'até.

7 E caja najuhua'a. E José i'ijnari Pilato amaje.
Cajru le'ejepelari José i'imaca. Arimatea eyaje

ri'imacd. Jesus ja'apiya jema'ajeri caja ri'imaca.
58 Rica penaje i'ijnari Pilato ejo, riquejd'acaloje
Jesus tamiriliyd penaje. E Pilato yuriririjlo ritami.
59 Rau ripa'é ritami huitdca'ataje. Rihuituca'ata
ritami. Ejomi ripila'a pala nojé a'arumacaji ri-
tami nacu. 60 Tdmijimi to otaquelana chojé ri'ijnata
ritami. Huajé ichdcanami jipa i'imaca. Rijluhua
rihuacara'a richdcana i'imacd. Rica chojé rito'ota
Jesus tami. Caja penaje neta cajruni jipa au rinu-
mand. Ejomi ripa'é. 61 A'ajnare que riloco'opani
Maria Magdalena, apa'ahuelo Maria, quele ya'afio.

Jesus tami hua'aphena i'imacafio yucuna mart:

62 Caja a'ajneji lamd'atacana huacajé ja'apari.
Muni que sacerdltena huacara'ajeflo, fariséona,
quele i'ijnafio Pilato amaje. 63 Nema rijlo:

—Riphicha huapechu nacojé méqueca ilé pa-
jlacachi quemaca rinacuhuda. Cajmuni ri'imaca
huacajé rima rinacuhua: “Nenoje nucd. Eya
hueji que cala i'imajemi numacapo'ojo nopumi
chuhud”. 64 Naquele pihuacéra'a surdrana rejo,
ne'emacaloje ritami hua'aphena hueji que cala
quetana penaje. Pihuacdara'aneca, ne'emacaloje ri-
hua'aphena penaje, ra'apiyatéjenami i'ijnaca piya
ritami ata'ajé. Nata'aquela ritami, caja nemaca-
jla rinacu: “Caja rimacdpo'o” que. Mari que
nala'aquela, napajlacare yucuna jema'acoijla cajru
huani —que nemaca Pilatojlo.

65 E Pilato quemari najlo:

—TI'ijna rejo, ileruna surdrana naquiyana
Ijnajefio jjhua'até, ne'emacaloje rihua'aphena
penaje, ajopana mujlica'aca piya rejo —que
rimaca najlo.

—Je —que nemaca rijlo.

66 Au ne'ejna rejo. Nachdta'a inimu jipa ne-
tacare rinumana nacojé. Rau nahue'epijla, apu
cahuitaquela rica, rimujlica‘acaloje r1ch01e rim-
icho'ojneja penaje. Caja penaje nayuri cajru
surdrana re rihua'aphena penaje.

28

Jests macapo'oco yucuna mart:
(Mr 16.1-8; Lc 24.1-12; Jn 20.1-10)

1 Caja huatdna'acaje huacajé ja'apari i'imaca.
Muni que najme'etaca. Sdpacaje quefio'ocO
huacajé ri'imaca. E Maria Magdalena, apa'ahuelo
Maria, quelei'ijnafio pifio tdmijimi to'otaquelana ejo.
2Mana'i chiy6 caphi huani te'eri fiaca'acéd na'apiya.
Re'iyohua que pajluhua Tupana hua'atéjeri
huituca'aca je'echu chiya jipa jatataje rinumana
eya. Ratatd jipa reyad. Ejomi riyd'o rinacu.
3 Mejama'atani huani que ramaco, pichani camaré
que. Jaré nojé huani ra'arumacd i'imacd. 4 Mari
que surdrana, tdmijimi hua'aphena, amaca au cajru
huani naquero'ocod. Cajru caja nacuruca'aca rau.
Matamiru queja nato'oco te'eri e'iya re.

> E inaana iphafio rejo. E Tupana hua'atéjeri,
je'echu chiyaje, quemari najlo:

—Iquero'oniyo. = Nuhue'epi i'ijichaca majo
Jesus tami amaje, ricd nacuhua'atacare a'ahuana
apiyacacanami naquiyd i'imacd. ¢ Uncd ri'imala
maare. Caja rimacdapo'ocho. Rimaca rinacuhué
queja rimacdpo'ochaco. Imujluca'a majd, amachi
rapucunami.

—Je —que nemaca.

7E rima pifio najlo:

—Chuhua ipa'd quifiaja, i'imichachi
ra'apiyatéjenajlo riyucuna. Caja rimacapo'ocho.
Caja ri'ijjicha natucuma Galilea ejo, que i'imajica
najlé riyucuna. Caja numicha ijlé —que Tupana
hua'atéjeri quemacé najlc')

8 Au pheru queja inaana pa'aco jecho’ oquelo
reya Quero' oca]o nacuja ne'emaca. Hua'até que
pu ujinapechuiimaca rau. Necho'é aji que a'ajna
fio'oj6 riyucuna i'imajé ra'apiyatéjenajlo. ° E na-
punana chu Jesus ya'ataro najlo. Rajalaca neca.
Au ne'ejna Jesus ahua'ajé. Pu'uji napechu i'imaca
rinacu, au najlama'o ri'ima nacojé. Namahuilo'o
ricd ritajné naquiyd. 19 E rimé najlo:

—Iquero'oniyo. TI'ijnd, i'imichachi nuyucuna
nojénajlo. Imicha najlo ne'ejnachi Galilea ejo. Re
namaje nuca.

—Je —que nemaca.

Méqueca surdrana quemacd najlo yucuna mart:
11 Caja inaana i'ijjnafio riyucuna i'imajé

ajopanajlo. A'apona surdarana, rihua'aphena
i'imacafio, i'ijnafio pajimila ejo riyucuna i'imajé
sacerddtena huacdra'ajefiojlo. 12 Riyucuna

jema'acana au  Sacerddtena huacara'ajefio
I'ijnafio pefiahuilana hua'até rinacu pura'ajo.
Panacojéchaca que napechu i'imacd méqueca
nala'ajica nacu. Eya na'a surdranajlo cajru lifieru,
ne'emacd piya riyucuna ajopdnajlo. 13 E nema
surdranajlo:

—Mari que imadjica ajopanajlo: “Lapi
huacamataco chdyomi ra'apiyatéjenami i'imafio
rata'ajé”. 14 Thuacdra'ajeri jema'ajica ee riyucuna,

hueca pura'ajefio ichaya, rihudtajica ee ihuajacana
uncd pachd i'imala rihua'aphena pald —que
Sacerddtena huacdra'ajefio quemaca najlo.

15 E na'd najlo lifieru. Ejomi nahuacdra'aca
riyucuna i'imacana que ne'emacd riyucuna reya
a'ajnd No'ojo. “Ra'apiyatéjena ata'afié ritami,” que
nemadjicarinacu. Eya madrejecha fiaqueja riyucuna.
Ejo'ocaja judiona naquiyana quemanho fiaqué ri-
nacu.

Jesus  a'aca  ra'apiyatéjena  ripurdca'alo
ja'apdatajefio penaje yucuna mart:

(Mr 16.14-18; Lc 24.36-49; Jn 20.19-23)

16 Caja ra'apiyatéjena jema'afidé rimacdpo'oco
yucuna. AU ne'ejnd Galilea ejo, yenuri Jesus
quemacare nacu najlo ejo. Pajluhuaja iphata
ji'imaji nacojé quele ne'emacd. 17 E nephd Jesus
nacu. Pu'uji caje au ne'ejnataca napéchuhua Jesus
nacu ramacana au. Ne'iyajena pechu i'ima: “;Rica
huani chi ric4, apu ca'ajnd?” 18 E Jesus i'ijnari
nahua'ajé. E rima najlo:

—~Caja Tupana a'ari nuca Ihuacara'ajeri pe-
naje, piyuque mari eja'ahud chu, je'echu chu
i'imacafio huacara'ajeri penaje ra'd caja nuca.
19 Naquele numa ijlé: Eco i'ijna ajopana te'eré ejo,
ajopana te'eré ejo que nupuraca'alo ja' apatacana
nacu plyuque]a ina'uquejlo rehua. Rau ne'iyajena
jema’ajefio no'opiyd, ne'emacaloje nujhua'atéjena
penaje. Re Nora'apa Tupana, nuca Ri'iri, Tu-
pana Pechu, quele. Hua'apiyd ne'emajica au
ila'a bautizar neca. 20 Jehuifia'ata caja neca,
na'acaloje nupuraca 'alo nanac010 piyuqueja pe-
naje. Nuca i'imajeri ijhua'até hua'ajini huani

eja'ahua tajnajico ejend. Unca nuyurilaje ico ica —
que Jesus quemaca najlo. Caja quetana riyucuna.

